
 دا عـــزت د هـــر افـغـان دى
 هر بچی يې قهرمـــــــان دى
ازبـکـــــــو د  بـــــلـوڅــــــو   د 
تـــاجـکـــــو د  تـــرکـمنــــــو   د 
نـورستانيــــــان  پــاميــــريان، 
 هـــــم ايمـــاق، هم پشـه يان
 لـکـــه لـمــــر پـر شنـــه آسمـان
 لـکـــه زړه وي جـــاويـــــدان
 وايــو الله اکبر وايو الله اکبر

 دا وطــن افغانستـــــان دى
 کور د ســولې کور د تورې
 دا وطــن د ټولو کـــور دى
وو هــــزاره  او  پښتــــون    د 
 ورسره عرب، گوجــــر دي
 براهوي دي، قزلباش دي
 دا هېـــــواد بــه تل ځليږي
 په سينــــه کــې د آسيـــــا به
 نــوم د حق مو دى رهبـــــر

درسیین کتابانی چاپ، بهر وبها کنگئ حک په افغانستانئ اسلامیین جمهوریی معارفئ 

وزارتا ساتتگنت. به بازارا  زیتن و بها کنگش منع انت گون خلافان قانونیین سلوکی 

بیت.

معارفی وزیرئ پیگام
اقرا با سم ربک

     پاکین خالقئ با زین حمد و ستا که اماره هستی دات و ونتن و نمشته کرتنئ مزنین نعمتی واوند 
کرت و بازین درود په خاتم رسول حضرت محمد مصطفی که خداوند ی اولی پیگام په آیی 

)ونتن( انت.
      چوکه په درستان روش ودرا انت. هجری شمسیی ۱۳۹۷ سال به معارفی سالئ ناما نام گپتگ 
بوت. پمیشا به امئ و طنا به تعلیم ورود ینگئ نظامئ جتاجتاین بهران بازین بنیادیین بدل بوگی کیت: 
معلم، وانندگ، کتاب، مکتب، اداره و ماس و پسانی شورا افغانستانئ معارفئ شش بنیادیین بهرزانتگه 
بنت که به وطنئ تعلیم ورودینگئ ود ودیمرییا مزنین تاثیری دارنت. به انچین قسمت جوړ کنوکین و 
هدی، افغانستانئ معارفئ رهدربریی مزنین خانواده تعهد کرته که به وطنئ تعلیم ورودینگئ انونیین 

نظامئ ود و دیمرییا بنیادیین بدل بوگی بیاریت.
به ای  انت.  تعلیمیین نصابئ اصلاح ودیمریئ شه معارفئ وزارتئ سرئ کاران       شه همی روگها 
بهرا تعلیمیین نصابئ اصلاح و دیمریئ، کتابانی مزند و محتوای گهبودی و به مکتبان و مدرسه ان، 
سرکاری و خصوصیین بنیادان درسیین کتابانی رسینتن و بهرکرتن به معارفئ وزارتئ پروگرامانی اولسرا 
جاه داریت. اما باوردارن، اگه کتاب جوانین کیفیتی داشتگ مه بنت، وطنئ تعلیمیین سک و پرواکین 

مخسدانا به دستا آورتگه نه کنن.
      په یات بوتگین مخسدانی به دستا آورتن و یک کاریین هیل زورگیین نظامی رسگا شه مچین 
وطنی  دلسو چین معلم و مدرس و زانگ و کمالی واوندین مدیران که آیوکین نسلئ رودینوک انت، 
په عزتداریه لوټن که په ای درسیین کتابئ هیل داتن و آیی مزند و محتوای رسینتنا به امئ عزیزین 
گون  ورودینگا  تعلیم  نسلی  سرپدین  و  کاری  به  و  کنزنت  مه  پدا  کوشستی  هررازئ   شه  فرزندان 
ایراد گروکین فکری کوشست بکننت. هر روچ سر تعهد و ذمه واریی  دینی وملیین ارزشتان گون 
منگئ نوک کرتنا گون ای نیتاسبخ داتنا بناکننت که به زوتین آیوکی عزیزین و انندگ، تاثیر دارین 

رودینتگ بوتگین شهروند و آبات و دیما شتگین افغانستانی جوړکنوک بنت.
     همی رازشه عزیز ودوستین وانندگان که وطنی باندی روچئ پرارزشین پیه و سرمایه انت لوټین 
که رساکا مه شموشنت و په باز ادب و احترام گون علمیین پټ و پولی شه عزیزین معلمانی سبخا په 

جوانی کټ بزورنت ووتی عزتمندین معلمئ زانگ و علمئ اوشگ چین بنت. 
     گډسرا شه وطنئ هیل دیوکین کارزانتان، تعلیم ورودینگی دانندگان و تعلیمیین نصابئ فنیین بهرئ 
بریبرکرتنا شپ و روچ کوشست کرتگش قدر کرته وشه مزنین  په ای درسیین کتابئ  همکاران که 

خالقئ دربارا په آوان به ای پاک وانسان جوړ کنوکین راها سوب وکامیابیه لوټین. 
    به یک معیاری و دیماشتگین معارفی نظامی دسترسی و آبات و دیماشتگین افغانستانی رسگئ 

اومیتا که سرپد، آزات و آسوده حالین شهروندانی واوند بیت.

دکتور محمد میرویس بلخی
معارفئ وزیر

خداوند
بسم الله الرحمن الرحيم

جست:

1- اماشه كئ مدت و كمك لوټن؟
2 – بيد بنيادما دگه كئ خداوند ثنا و صفتا كنت؟

3 – خداوند وتی هما بندگانا كه أيی فرضانا تسره كننت چونين كدری دنت؟

مخسد: 
- وانندگ سبخا بواننت وبلکنت.

- به خداوند واک و مزنيا گيشتر پو بنت.

خداوند أ لاشريكين واك انت كه مچين جهانئ هستی و مخلوكانا ودی كرت و په وتی 
أخرالزمانئ   وسلما  عليـــه  الله  صلی  محمد  حضرت  حبيب  وتی  ديوكيا،  نشان  راه  بندگانی 
پيغمبركرت. درگتيكه خداوند أدم )ع( بری دنيا ودی كرت و اشرف مخلوقات نامئ اشت، 
مچين ملايكانا امر كرت كه  به أيی سجده بكننت، مچين ملايك سجده كرتنت، بيدی يكی 
كه لعينين شيطان ات.شه ای سببا په أيی نالتئ توخ، شه أسمانا ايرأت وراستام به گټئ كپت. 
هرچيزيكه به جهانا ديستگه بيت وأيی كه است مگه به چمان ديستگه نه بيت،هرگجامی اگه 
جن و انس انت، يا ملايك و درچك و دار مچين خداوند ثنا وصفتا كننت، اگه بچارن امئ 

سرئ برزگا أسمان هم به ركوعا اوشتاتگيت و خداوند ذكرا كنت.
رودانی تهئ ماهی و بالئ مرگ  اگه به هوا انت يا كه به چمند و ډگارئ ديما يا به أپ و اشكنئ 
ابدی انت، يكی انت شريك و مانند   ثنا مشكول انت. خداوند به خدای ذكرو  تها مدام 
نه داريت، نه شه كسی ودی بوته و نه كسی شه أيی ودی بوتگيت، أ  زانا و عالم الغيب انت 
شه هرچيزی به هرجاگهی كه بيت  سی داريت و زانت وهرجاه واك و ارادئ واوند انت، بيد 
أيی ازم و  موكلا درچكئ بلگی نه سُريت. خداوند انچين واك و حكمتئ واوند انت  كه 
مچين عالماگون پراهين أسمانان  و ای ټوين كايناتا كه شه بنيادمانی عكلا درانت اداره كنت. 
خداوند باز بخشوك و مهربان انت، أ په وتی بندگان به ای دنيا، هروړئ نازو نعمتانا ودی 
په وتی حبيب حضرت محمد صلی الله عليه وسلم ديم  كرتگيت و وتی كتاب قرأن مجيدا 

داتگيت كه أيی بندگانا به نيكی و راستيئ راستامين راها راه نشان ديوكــــــی بكنت. 
خداوند به جهانا په مچين چيزان، بريبر گون أوانی جاور وحالتا جاگه تعين كرته وچيزيكه 
أوانی حك انت به أوان داتگيت. عدل شه خداوند صفتان انت،  به خدا عدالتا باور 
و ايمانئ دارگ به مسلمانانی كردار و ميل و لوټگانی تسررسگا كه  عدل وانصافا به وتی ديما 
بگرنت و ظلم و زورانسريا شه بن و روتگا بكشنت، مزنــــــين تاثيری داريت.خداوند وتی 
بندگانا كول كرته كه وتی بودين بندگانا كه أيی امرا تسر بكننت و فرضانی برجا كننت به هردو 

جاها عزتئ واونده كنت  و خاص أ دنيا هروړئ نعمتی كه بلوټيت بريبره كنت.

واك  ای  اماره  انت،  لوټگ  أيی  كه  پرينيت  تها  راهی  به  اماره   كه خداوند دارن  اميت  اما 
و وسا بدنت  كه نيك و خيرئ كارانا  تسر برسينن و شه گندگ و گناهــــئ عمل و کرداران 

دوربساتيت.
معلمئ تچ وتاگ:

* سبخئ نوكين گالانا گون مانايش به تختئ ديما لكيت.
* شه وانندگان لوټيت كه سبخا په رون په برزين تواری بواننت.

* لوټيت كه وانندگ سئ بار بنت و هرباری وانندگ گون وت  په خداوند واكئ باروا
هبر بدينت.

* په وانندگانی اوشكتنا كسانين مطلبی گشيت.
* په گشتگين مطلبئ باروا شه أوان لهتين جسته كنت، پسوانا كوشكنت.

* شه سئ وانندگا لوټيت چيزيكه ديما شه جستان اوشكتگنت يكواردگه شه بر په برزين تواری 
بگشنت.

وانندگانی تچ وتاگ:
*وتی معلمئ هبرانا كوشكننت  گسويين كارئ كتابچهانا په چارتنا دره كننت  و نشانه دينت، 

هوشا به معلمئ سوگه وراهشونيان گرنت.
* سكين ديوكين جستانا كه معلم ديما شه سبخا په أوان وانيت كوشكننت و به پسوانی پكرا 

بنت.
* په باز دلگوش سبخا كوشكننت  و نوكين گالانا گون مانايش شه تختئ ديما به وتی كتابچهان 

لكنت.
* دو وانندگ سبخا په رون په برزين تواری واننت و أدگه كوشكننت.

* وانندگ سئ باره بنت و گون وت په  خداوند واكئ باروا هبر ه دينت.

* سئ وانندگ چيزيكه ديما شه جستان اوشكتگنت  په رون يكواردگه شه بر په برزين تواری 
گشنت.

شه وت كرتن:
عزتمندين معلم په وانندگانی شه وت كرتنا  كه بارين سبخا په شری هيل زرتگنت، اگه نه، شه 
أوان لهتين جسته كنت، پسوانا كوشكنت، سوگه وراهشونيه كنت. همی راز په وانندگانی  لكتنا  

چنت جمله په أوان گشيت.

گسويين کار: عزتمندين معلم وانندگانا سوگه كنت كه ای سبخا شه كتابئ ديما به وتی   	
  كتابچهان بلكنت.

حضرت محمد

جست:
1- حضرت محمد به چنت سالگيا گون وتی ماسا به يثرب سفر کرت؟                

2- حضرت محمد به چنت سالگيا گون  خديجة الكبرا گس كرت؟
3- حضرت محمدچنت سال زندگی كرت؟

مخسد: 
* وانندگ سبخا بواننت و بلكنت.

* شه حضرت محمد برزين صفتان سی بنت.
* أيی عمل وکردارانا وتی راهشون بزاننت.

     وهدی كه حضرت محمد ودی بوت، بنی هاشمی خاندان باز گل و شادی گپت. عبداله 
شه بنی هاشمی دگه زاگان گيشتر به أوانی دلان دوست ات  و وهدی كه عبداله زوال ببوت أوانی 
غم ورنجئ وج بو ت، دگه حضرت محمد ودی بوتن  أوانی غم و دردانی كميی سبب 

بوت، بنی قريش خاندان أيرا، أيی پسئ ياتئ زنـــــدگ كنوك زانتنت.
وتی  په  ميانجينا  ټكرانی  نندين  گيابان  به  كه  ات  ايش  و رسمان  داب  مزنانی  يکی شه مكهئ 
شيروردين زاگانی ساتنا  دايگ گچينه كرتنت كه أوانی زاگ  په شری رودينتگ و ساتگ بنت، 
عربئ  شه  و حضرت محمد سرپرست،  مزن  خاندانئ  هاشمی   بنی  عبدالمطلب  پميشا 
 ټكران مزن نام و توارين جنين زاگی را كه نيكين خو و تبی واوند ات، په حضرت محمد
ساتن و شير داتنا گچين كرت  كه نامی حليمه ات وشه بنی سعدی ټكرا ات كه  به طايفی شهرئ 

ايشك و أشكا زندگيه كرتنت.
وهدی كه حضرت محمد به شش سالگيا رست گون وتی ماسا به پرمهر ومحبتين سفری 
به يثرب )مدينه( شوت. ووختيكه شه يثرب برگشتنت، أيی ماس أمنه به" ابوا" شه ای دنيا شت  
و وتی زاگا تانا اشت، ای وړا حضرت محمد به كسان ساليا وتی ماس و پسا شه دستا دات 
پيروك  أيی  رست  سالگيا  هشت  به  وهميكه  گپت  سرپرستيا  أيی  عبدالمطلب  پيروك  أيی  و 

عبدالمطلب هم شه ای دنيا شت  وحضرت محمد سرپرستيا ابوطالب گپت.
ساتت،  أيرا  وړا  پسی  مهربانين  و  دلسوچ  باز  بلكين  نه،  پيغمبر سرپرست  تانكا  ابوطالب 
په أيی مزن بوتن و رودينگا خاصين دلگوشيی كرت.حضرت محمد به 25 سالگيا گون 
عبداله،  قاسم،   نـــــام  زاگ وجنكانی  أيی  ات  گس كرت.  كه چل سالگ  الكبرا  خديجة 
ابراهيم، زينب، ام گلثوم، رقيه و فاطمه انت كه تانكا ابراهيم شه دگه ماسی ات  وأدگه مچين 

شه بی بی خديجه اتنت.
       حضرت  محمد مچين برزين نيكين صفتانی واوند ات، گون مردمان  مهر،دلسوچی، 
بوتن،  برجا  په دگرانی حكئ  باز كوشسته كرت،  په مردمانی راهشونيا  رحم و كرم داشت  و 
عدل و انصافی تسر رسگ، كار و ذمه واريا نی په جوانين تســــركرتنا باز سوگه كرت. حضرت 
محمد به سدك وراستی وامانت ساتوكيا نام وتوارئ واوند ات پميشا أيرا امين گشتنت، 

گون مچين مردمان نيكين سلوكی كرت و باز مهربان و دلسوچ ات به أيی ديما مچين يك وړ 
و بريبر اتنت گلام و نادار و هستگار و نادارئ ميانجينا توپيری نه داشت و شه كبرو غرورا وترا 

دوره ساتت.
   حضرت محمد گون مردمان اوستاتن و نشتن داشت وترا شه أوانی حال وبودا سهيه کرت 
په نرمی و وش زبانی هبره دات وگون أوان جوانين مهربانين سلوكی  و مدا مان گون مردمان 

كرت. أ په كبرئ باروا گشت:
"  كسيكه به دلئ تهئ كسانين كبری بيت به بهشتئ تها شتگه نه كنت "

أوانی حال وبودا وترا  نادُراه وناجوړانی سروسوجی گپتن و شه  پيغمبرئ ديما  به امئ مزنين    
سی کرتن بازكدرداشت، وتی اصحابانی سروسوجا گپت وشه أوانی حال وبودا وترا سيه كرت 
وگون ناجوړان ديداره كر ت.به أيی ديما كسان و مزن يا مردين زاگ و جنين زاگئ توپير نه ات. 
يكروچی حضرت رسول خدا  به وتی نواسگ "امامه" ی سوج گپتنا كه ناجوړ ات شت  و گون 
أيی ديستنا شه مباركئ چمان ارس شيوگ بوتنت و هما صحابيا كه شه أيی گريوگئ سببا حيران 
بلوټيت  جاه دنت  به وتی هربندگی دلا كه  أيرا   بوتت گشت: ايش يك رحمتی انت و خدا 

وخداوند تانكا هما كسی سرا رحمه كنت كه  مهربان بيت.
امئ پيغمبرغيرمسلمانانی سوجا همه گپت، يك يهوديئ زاگی سوجئ گرگا شت كه په حضرت 
رسول خدا خذمت كرتت و شه أيی لوټت كه مسلمان بيت. أ زاگ مسلمان بوت. امئ پيغمبر 
اصحابانا سوگه كرت كه په ناجوړانی سوجا برونت، به ناجوړانی سوجئ گپتنئ وهدا په أوان دعا 
كرت و أوانا دل ډډيه دات و وتی امُتانا هم سوگه كرت كه ناجوړانی سوج گپتنئ وهدا أوانا دل 

ډډی بدينت.     
 اسلامئ مزنين پيغمبرحضرت محمد أخريين پيغمبرات  كه مهربانين خداوند أيرا په 
جهانيانی راهشونيا ديم دات، براوهدان كه انسان به انچين جاوروحالتی زنده گوازينتنت كه مردم 
شه خدای پرستشا دور منته و شه أوانی ميانجينا عدل و انصاف شتت.خداوند په أوانی  راه 
نشان ديوكيا حضرت پيغمبرا وظيفه دات و قرأن مجيدا په أيی ديم دات وشه أيی لوټت که گون 

ای أسمانيين کتابا مردمانا به مردمگری و عدل و انصافئ نيمگا راهشونی بکنت.  

معلمئ تچ وتاگ:
* په وانندگانی گيشترين سرپد كرتنا په حضرت محمد برزين و نيكين صفتانی باروا مالومات 

بدنت.  
* په گشتگين مطلبئ باروا شه أوان سوج بكنت.

* شه سئ وانندگا بلوټيت كه  چيزيكه ديما شه جستان اوشكتگنت، په رون يكواردگه شه برپه 
برزين تواری بگشنت.

وانندگانی تچ وتاگ:
* وتی معلمئ هبرانا په جوانی بشكننت، گسويين كارئ كتابچهانا په چارتنا نشان دينت.

وتی هوشا به معلمئ سوگه وراهشونيان بگرنت.
* دو وانندگ په رون نوكين سبخا په برزين تواری بوانيت.

* نوكين گالانا گون مانايش شه تختئ ديما به وتی كتابچهان بلكنت.

 شه وت كرتن:
عزتمندين معلم په ايشی كه په وت  مالوم بكنت كه بارين وانندگ سبخا په شری هيل زرتگنت 

اگه نه شه أوان لهتين جسته كنت، پسوانا كوشكنت، سوگه وراهشونيه كنت.
په ايشی كه وانندگانی لكتن جوان بيت په أوان لهتين جمله گشيت.

گسويين کار:  	
	  عزتمندين معلم وانندگانا سوگه كنت كه ای سبخا به وتی كتابچهان بلكنت.

سدك وراستيی كټ

سدك وراستی به اسلامئ پاكين دينا باز كدر داريت، سدك وراستی انچين نيكين كردار وعملی 
انت كه مسلمانا به بهشتئ نيمگا راهشونيه كنت، هرنيكين كرداری كه  مسلمان تسره رسينيت و 
به ای بهرا هرگام گيجی كه تسره بارت، به خداوند   ديما به سدك  و راستيی سرگالئ چيرا 
لكتگه بنت، بلی دروگ و كلپی گندگ انت و گندگين أسرونتيجی دارنت كه مردما به أچشئ 
لمبئ تها پريننت  و اگه كسی دروگه شيت و كلپيه  كنت دگه أيی ای دروگ وكلپی هم سيايگ 

و لكتگه بيت.
  مومنانا سوگه وجخت بوته كه هچبر دروگ مه گشنت وكلپی مه كننت. خداوند شه دروگبرا 

بده بارت، دروگ دروگبرا به أ راها بارت كه أسرا أيی اعتبارا زيانه کنت.
كه  لوټت  وراستيا سوگه وجخته کرت وشه مسلمانان  په سدك  پيغبرمسلمانانا  مزنين  اسلامی 
داتن جوانين  راستيا هيل  به سدك  وترا  دگه  داريت،  نه  وزوال  زيانی  راستی  بگشنت،  راست 
خو و تبی انت، مگه  دروگ باز گندگ و ناشرانت كه بنيادمئ شان و عزتا زوريت  و أيرا گون 

جست:
1- سدك وراستی چه پايدگ وكټی داريت؟

2- كئ به راستيا نام وتوارئ واوند ات؟
3- سدك وراستی و كلپی ودروگئ توپيرچی انت؟

مخسد: 
* وانندگ سبخابواننت و بلكنت.

* شه سدك وراستيی پايدگ وكټا سی بنت.
* گون سدك و راستيی كارو كردان خو بگرنت.

سکيان ديم په ديمه کنت. اما بايد بزانن که دروگئ گشگ جوان نه انت و امئ جورينگ وعذابئ 
سببـــــه بيت. وترا شه دروگ و کلپی گريا بساتن ووتی مچين كارو كردانا په سدك وراستی 

تسربرسينن.
  حضرت ادريس )ع( په سدك وراستيا مزن نام وتوار ات، أيی سدك وراستی سبب بوت كه 

نامی به قرأن مجيدئ تها گپتگ بيت، خداوند أيرا دوست داشت. 
خداوند په ای واسطا گشيت: أيرا به برزين درجه و خاصين جاگهئ رسينتون، سدك وراستی 
به خداوند ديما اينكس كدر داشت كه ادريس)ع( به برزين درجئ رسينت، بايد انت سدك 
وراستی  به هركاری سدك  و  بگرن، هرجاگه  وراستيا خو  بزانن، گون سدك  راستيئ كدرا  و 
بكنن  و وترا شه دروگ و كلپيا كه گندگين أسر ونتيجی داريت دور بساتن و خداوند وشنوديا 

حاصل بكنن.
معلمئ تچ وتاگ:

* ديما شه نوكين سبخا شه وانندگان هما سكين ديوكين جستانا سوجه كنت كه به سبخئ برزگا 
لكتگ بوتگنت.

* شه وانندگان لوټيت وتی كتابانی ديما بچارنت و بشكننت، وت سبخا په برزين تواری وانيت و 
نوكين گالا نا گون مانايش به تختئ ديما لكيت.

* لوټيت دو وانندگ په رون ای سبخا په برزين تواری بواننت.
* وانندگانا سئ باره كنت و لوټيت كه هرباری گون وت  په سدك وراستيی كدر  وروی باروا هبر 
بدينت و شه هرباری نيمگا يك وانندگی چيزيكه شه وتی همراكان اوشكته وزانت په سدك 

وراستيی باروا په برزين تواری بگشيت و أدگه بشكننت.
* په وانندگانی اوشكتنا په أوان كسانين مطلبی گشيت.

* په گشتگين مطلبئ باروا شه وانندگان لهتين جسته كنت.
* لوټيت سئ وانندگ په رون  چيزيكه ديما شه جستان اوشكتگنت يكواردگه شه بر په برزين 

تواری بگشنت.
وانندگانی تچ وتاگ:

* معلمئ هبرانا په جوانيه كوشكننت وتی گسويين كارئ كتابچهانا په چارتنا پاچه كننت و به وتی 

ديما كلنت، معلمئ سوگه وراهشونيانا به وتی هوشا گرنت.
* سكين ديوكين جستانا كوشكننت و به پسوانی پكرا بنت.

* معلمئ توارا كه سبخا برزه وانيت كوشكننت، نوكين گالانا گون مانايش شه تختئ ديما به وتی 
كتابچهان لكنت.

* چيزيكه معلم په اوشكتنا گشيت په دلگوش كوشكننت.
* اوشكتگين مطلبئ باروا جستانی پسوا گشنت.

تواری  برزين  په  بر  شه  يكواردگه  اوشكته  جستان  شه  ديما  چيزيكه  رون  په  وانندگ  سئ   *
گشنت.

شه وت كرتن:
په ايشی كه عزتمندين معلم په وت مالوم بكنت كه بارين وانندگ سبخا په شری هيل  زرتگنت 

اگه نه شه أوان لهتين جسته كنت، پسوانا كوشكنت، سوگه وراهشونيه كنت.
و هم په ايشی كه وانندگانی لكتنئ مهارتا پرواك بكنت په لکتنا چنت جمله په أوان گشيت.

گسويين کار: عزتمندين معلم وانندگانا سوگه كنت كه  ای سبخئ اولی بارا به  وتی 	 	
	   كتابچهان بلكنت.

   بنُيادم بايد انت به وتی زندگيی مچين باران شه حوصلا كار بگيت، اگه گون سكی و سوری و 
تالی و ترشپيی ديم په ديمه بيت، وتی سرا واك واوند بيت و خشما يك  پانادابليت، په كراری و 
حوصله سكيا بحلاينيت. ای هبرا بزانت كه خشم جوانين أسر  ونتيجئ نه داريت بلی خشمئ 

وارتن باز كټوكين أسر و نتيجئ داريت.
    خشم اگه لوگئ تها بيت، كهولئ باسكانی ميانجينا، سكی و سوری وديه كنت، مهر ومحبتئ 
رابطا سنديت  و بدبری و بی باوری وديه كنت، اگه به راجئ تها بيت  شه دوكومی ميانجينا دوستيا 
زيانه كنت  و جاگهئ بدواهی و دشمنی وديه كنت. اگه ای اچ  مان يك دمگی روك بوت  اودا 

خشمئ وارتن

جست:
1 – خشم چيا شنت؟

2- خشم جوان انت يا گندگ؟
3- خشمئ وارتن چه پايدگی داريت؟

4 –خشمئ گندگين أسرچی انت؟
5 – بنيادمانی  دود وربيدگئ سرا خشم چونين اثری داريت؟

مخسد: 
* وانندگ سبخا بواننت و بلكنت.

* خشمی وارتنئ مانا بزاننت.
* وترا به خشمی وارتنا هيل دينت.

كشوكين مړو جنگ وديه بيت  كه ايرمات كنــــگی سك انت، أسری ايش كه خشم  مزنين  
ديمحونی گيت.

   گونډايش كه  خشم بالا دستی و چير دستی، هلگر كنگ و پل ولټ، و گلام وواز داركنگئ 
وسيله و بی وړين  دست دراجيئ سببه بيت  كه بنيادمانی گوستـــــگين ديريين كار و زحمت و 

ارخ ريچيانی دستا أتگين دودو دستور و ربيدگ  يك هو گاربنت.
     يكی شه خشمئ گيش بوگئ  سببان  ايش انت كه مردم گون ويلين و ناسر پدين کسان نشت 
و نياد داشتگ بيت، أ مردمی كه  شه بد بری، كينگ  و دشمنياوبيد دگه كاسبيی نه دارنت و 
انچين كردار و سلوكه كننت كه  دگرانی درا و چيرين بدبريی سببه بنت و أوانا خشمينه كننت . 
اگه خشمئ وارتنئ جوانين سلوک، به ميانجينا مه بيت، هبر به چچړی بوتن و دست به زنچك 

بوتنا رسيت.
   اسلامئ پاكين دين  په خشمئ اير برتنا بازسوگه كنت، گشنت روچی يك مردمی شه اسلامی 
أيرا نصيحتی بكنت. اسلامـــی مزنين راهشون  لوټت كه   پيغمبر حضرت محمد مزنين 
ديوك پرمات:  ]وتی خشما بور[. أ مرد چنت وار وتی ای سوجا پد به پد به دپا أورت، مگه به 
وتی پسوا همايكين هبرا  اوشكت كه وتی خشما بــــور، شـــه ايشی روش و درا بيت كه خشم 

باز گندگين كرداری انت  كه بازين سكی و سوری  وبد بری وچپ بوتنانی سببه بيت.
  اگه راج دپترانی تاكديمانا، بچارن وبوانن په اماروش و درا بيت كه  خشم و غضب  باز سكيانا 
به ميانجينا أورته و أدميانی ترخی و ديما روگانی مزنين هستيانا سوهته و حاك و پرُ كرته، خشمئ 
گندگی أنكس انت كه  براسداری و سيالداريئ رابطانا،  شــــه ميانجينا زرته و سسسته  و جاگيش 
خيانت، بيرانی و كشت و كوشا گيش كرتگيت. كسانين زاگا بی پس و ماس، ماسی را بی زاگ، 
جنی را جنوزام  و بی سرپرســـــت و به كهولانی تها سكيی ودی كرته كه جن و مردئ سون 
وجتايی وج بوته و اگه اما گندن كه به يك جاگه و هندی بازين أباتيی بيران و ډليتگيت سببی 

همی ويلين خشم  وعضبئ لمبوکين أچش بوتگنت.   
 خشم هما چيرين أچشا كه  به ظالمين مردمانی دلی تها انت  وأيی رگ و روتـــــگا سوچيت 

گواته جنت و لمبوكه كنت وأيرا به ايشی اړه كنت كه شه كسانين سکيی كه په هبر هم حلاينتگ 
بوتگه كنت باز ټوين  سكی و جيړه يی ودی بيت  و تا أ حدا  ديما بروت كه  علاجی  شه واكا 

در بيت.
  خشم شه وت وړوړئ حالت داريت، كسی را گندئ كه اگه به وتی مخسد و واهگا، نه رست 
حوصلا زيانه كنت  ويلا هكل و كوكاره كنت، هروړئ ويلين  و پوچين هبركه به دپئ بيت دنت، 

په هيچيا رييه نه جنت  و چهرگئ كه بچارئ زرد و سوره گرديت.
لهتين دگه انت كه اگه  په أوان  ورگ وخوت دير تررست خشمين بنت وهكل و كوكاره  كننت 

و يك شيمن شيمنی  گرنت. مزنی گشيت:
 پرواك و زوردار أ نه انت كه دگری را واپينيت  و پشتئ زيلئ به ډگارا  جنت، پرواك و زوردار 

هما انت  كه وتی خشما وارت و وتی سرا واك داريت.
هما كه گون سكی و سوريی ديم په ديمه بنت و وتی سرا واك وديه كننت و شه خشم وغضبا 
دوريه كرته و په حوصله سكيا حلايننت  جوانين أسر و نتيجئ گرنت و وتـــــی مزنين پيغمبرئ 

راهشونيا تسره رسيننت هچبر تاوانه نه گندنت.
 انچين كس هم ديستگ بوتگيت،كه  شه دگری لوټيت په أيی كاری تسر كنت، اگه ای كارا 
كرت يا نه كرت  باززوتی خشمينه بيت، شه دپئ پوچين هبردره بيت، هبر داتنئ ادبا شه هوشا 
بارت، ويل و بی تامين هبر كه شه انسانی شانا در انت دنت كه ايش وت خشمئ نشان انت، رد و 
بدئ گشگئ أسردشمنی و بد بری انت، اگه لوټئ كســــی گون ته  په گندگی سرمه زوريت  وشه 
ته زار مه بيت  و به تی تاوان رسينگی پكر و خيالا مه بيت، جوان ايش انت  كه وتی خشما به 
وهده ووختی بورئ وسارو هوشا به سرا داشتگ بئ كه ويلين وپوچين هبری شه دپا در مه كنئ 

كه نتيجه وأسری گندگ بيت و دگری را بتورينيت.
   هميكه كسی خشمينه بيت، چو گنوكی نه زانت كه چيوه شيت و چيوه كنت، پميشاگشنت: 
قاضی كه خشمين بوت، گهتر انت قضاوت مه كنت، پرچی كه به خشم  وغضبئ وهدا په شری 
 قضاوت كرتگه نه كنت  وخشم أيرا شه  په عدلين قضاوت كنگاچوټه بارت. ايش خداوند

حكم انت  كه وتی خشما بورت  و شه خشم و غضبا پهريزت. اسلامئ مزنين پيغمبر حضرت 
محمد گشتگيت: أ كسيكه وتی خشما وارت وبيره نه گيت  أيی جاگه بی جا نه بيت  و 

قيامتئ روچا خدا أيی بازين گناها بخشاييت و شرين اجری دنتی.
 معلمئ تچ وتاگ:

* ديما شه نوكين سبخئ بنا كرتنا، شه وانندگان هماسكين ديوكين جستانا سوجه كنت، كه به 
سبخئ برزگا لكتگ بوتگنت.

* شه وانندگان لوټيت كه سبخئ وانگئ وهدا وتی کتابانی ديما بچارنت وبشكننت، وت سبخا 
په برزين تواری وانيت، نوكين گالانا گون مانايش به تختئ ديما لكيت.

لهتين جسته  أوان  باروا شه  مطلبئ  گشتگين  مطلبی گشيت،  كسانين  اوشكتنا  وانندگانی  په   *
كنت، لوټيت كه سئ وانندگ چيزيكه ديما شه جستان اوشكتگنت يكواردگه شه برپه برزين 

تواری بگشنت.
 وانندگانی تچ وتاگ:

* به سئ بارا هرباری په خشمئ اير برتنئ پايدگئ بارا هبره دينت.
* چيزيكه معلم په اوشكتنا گشيت كوشكننت، جستانی پسوا دينت و سئ وانندگ چيزی كه 

ديما شه جستان اوشكته يكواردگه شه بر په برزين تواری گشنت.
 شه وت كرتن:

عزتمندين معلم په ايشی كه مالوم بكنت كه بارين وانندگ سبخا په شری هيل زرتگنت اگه نه 
شه أوان لهتين جسته كنت، پسوانا كوشكنت، سوگه و راهشونيه كنت.

گسويين کار: واجين معلم راهشونی و سوگه كنت كه خشمئ گندگين أسرئ باروا 	 	
	  4 كشكئ كاسا نمشتانكی بكنت.

امانت ساتوكی

  يكی شه اسلامی پاكين دينئ سوگه وجختان، ايش انت كه مسلمان بايد انت، امانت ساتوك 
ساتنا  پـــــه جوانيين  أيی  په  بيت،  اشتگه  امانت  امييا  به  نيمگا  دگرئ  و هرچيزيكه شه  بنت  
دلگوش بكنن وامانتا هما رازيكه به اما داتگه بيت دُرا و سلامــــــت بساتن و شه أيی مه زورن، 
به ای بارا امئ مزنين راهشون  حضرت  محمد امانت ساتوكی په اما جوانين درور و چيدگ  

انت كه وتی راهئ چراگئ وړا زانته ودگرئ امانتا په شری بساتن.
    به امئ مردمانی ميانجينا ای متل و گالوار داب انت كه گشنت: امانتا حاك خيانته نه كنت  و 
پراستی چوش هم انت، باز واران ديستگ بوته  وهدی كه كسی جای روت و أدگه أيرا درسته نه 
كننت و په جا نيارنت، وهدی كه روچی پوره بنت و  ملكمـــوت ساهيه گيت ومريت، شه أيی 
وتيان كسی به سرئ چيری نه انت، دگه تاوهدی كه أيی درستی و وارث وديه بنت أيرا امانت به 

حاكا كلنت، دگه حاك  ای امانتا خيانتــــه نه كنت وساتيت.

جست:
1- امانت ساتوكی چيا شنت؟

2- كسی تا انون چيزی به شميا امانت اشتگيت؟ چون ساتتگت.
3 – شما تا انون چيزی كسيا امانت اشتگت؟ چون ساتتگيت.

مخسد: 
* وانندگ سبخابواننت وبلكنت.

* امانت ساتوكيی كدرا بزاننت.
* وترا گون امانت ساتوكيا هيل بدينت.

    مردم وتی امانتا به كسی سرا  كه باور دارنت كلنت و دلجمی دارنت كه أوانی ای امانت په 
شری ساتتگه بيت، امانتئ ساتن أنكس  كدر داريت كه به قرأن مجيدا امانتئ ساتن يات بوتگيت 
و سوگه كرتگ بوته كه امانتا په شری بساتت و به وهده ووختـــــئ پدوارگ  بديت  و امانت داری 

وامانت ساتنا شه مسلمانانی  جوانين و نيكين  خووتبان زانت.
گيشتركی مردم وتی مال وأل، ازباب و وسيله وزرا  امانته كلنت،  انچو همه بيت  كه كسی اړ 
بيت  كه په  كاری تسر رسينگا  گون وتی كهول وبال وبچان  په  چنت روچی  يك سون و نيمگی 
بروت  و به ايشی اړ بيت كه وتی گس و يا مالا نا بـــــه دگرييا امانت  بليت. هما مردميكه  ای 
باور به سرئ بوته  و چيزی  به أييا امانــــــت اشتگ بوته  بايد انت شه سدك دل  امانتئ ساتنا 

وتی وظيفه بزانت  و أيراپه شـــــری بساتيت.   
   اگه كسی  مردميا زر امانته كليت،  امانت ساتوك  نه بايد انت  بيد امانتئ واوندئ ازم و موكلا 
شه ای زران كټ  بگيت  و هميكه امانتئ واوند ديمه گردينيت و وتی امانتا لوټيت  بيد ی كمی 

و تاوانی أيی امانتا پوره پدوارگ بدنت. 
	 اسلامی مزنين پيغمبر ديما شه  ايشی كه گون  بی بی خديجه)رض( گس بكنت  به أيی 
 ديما باز باور ودی كرتت، پميشا أيی  باز ين زر وسرمايه و بگی اشتــــــرا حضرت  محمد
داتت و أيرا وتی وكيل گپتت  كه گون أيی زر  و مالا سودا گری بكنت، خدای رسول  هرسونی 
كه ديمه گردينت و هرنيمگی كه شت و كات  شه  پاكين نيت و ارادی كه داشت  به سوداگريا 

بازين  پايدگ و كټی به  دستا كاورت و په بی بی خديجه ) رض( رسينت.	 
	 اما كه اسلامی مزنين پيغمبر حضرت  محمد پدروك و امت  ان و أيی نيكين 
كردار امئ راهشون انت،  بايد  امانت ساتوكيی كدرا بزانن و اگه كسی بــــه امييا چيزی امانته 

كليت، امانتا په شری بساتن و به وهده و وختی  پدوارگ واوندئ بدين.
معلمئ تچ وتاگ:

* نوكين سبخئ سرگالا كه امانت ساتوكی انت به تختئ ديما لكيت و ديما شه سبخا شه وانندگان 
سكين ديوكين جستانا كه به سبخئ برزگا لكتگ بوتگنت سوجه كنت. شه وانندگان لوټيت وتی 

كتابانی ديما بچارنت و بشكننت، وت سبخا په برزين تواری وانيت، نوكين گالاناگون مانايش  به 
تختئ ديما لكيت.

*لوټيت  دو وانندگ سبخا په رون په برزين تواری بواننت.
*  شه وانندگان لوټيت سبخا بيتواری بواننت و جاييكه نه زاننت سوج كننت.

 * په وانندگانی اوشكتنا مطلبی گشيت، اوشكتگين مطلبئ بارواشه أوان جسته كنت.
* شه سئ وانندگا لوټيت كه په رون چيزيكه ديما شه جستان اوشكتگنت  يكواردگه شه 

بر په برزين تواری بگشنت.
وانندگانی تچ وتاگ:

* دو وانندگ گوستگين سبخا په برزين تواری واننت.
وانيت  برزه  سبخا  كه  توارا  معلمئ  بنت،  پكرا  پسوانی  كوشكننت،  ديوكين جستانا  * سكين 

كوشكننت، نوكين گالاناگون مانايش  شه تختئ ديما به وتی كتابچهان لكنت.
*دو وانندگ سبخا په رون په برزين تواری واننت.

* مچين وانندگ سبخا بيتوار) كرار( واننت، جاييکه نه زاننت جسته كننت.
* چيزيكه معلم گشيت كوشكننت.

* اوشكتگين مطلبئ باروا جستانی پسوا گشنت.
تواری  برزين  په  بر  شه  يكواردگه  اوشكته  جستان  شه  ديما  چيزيكه  رون  په  وانندگ  سئ   *

گشيت.
شه وت كرتن: عزتمندين معلم په ايشی كه شه وت بكنت كه بارين وانندگ سبخا په شری هيل 
زرتگنت  اگه نه شه أوان لهتين جسته كنت، پسوانا كوشكنت، سوگه وراهشونيه كنت، همی 

راز په وانندگانی لكتنئ مهارتئ پرواك كرتنا په أوان چنت جمله گشيت.

گسويين کار: عزتمندين معلم وانندگانا سوگه كنت كه ای سبخا  بواننت و چيزيكه 	 	
	  شه أيی هيل زر تگنت  كاسی  پنچ كشكا به وتی كتابچهان بلكنت.

انارئ دانگ

جست:
* كاروزحمتئ كدرئ باروا شيرئ اوشكتگت؟

* بش وزول ودار و درچك  كی كارئ سټ و بركت انت؟
* أ كه به وتی ورناييا زحمت كشته و نيال و درچكی مزن كرته ورودينته و انون 

پيرومزن انت شه اما چيه لوټيت؟
*  اگه اما مروچی په درچك و نيالانی ساتنا كوشست كنن چون انت؟

مخسد: 
* وانندگ سبخا بواننت وبلكنت.

* نوكين گالانی مانا بزاننت.
* شاعرئ جذبگ و مارگا به پيرين باگوانی زحمتا ن  بزا ننت.

*  په انچين شيرانی گشتنا سرو دل ودی كننت و شوقمند بنت.

چيا پرنچئ
ای سورين  دانگان 

ای سورين دانگ انت  
 سورين انارئ پرُ شه أپا  دانگ انت سورين 

نه  انت  هنی 
توزانا سوركنئ دستان په مستی شاديی روچان 

 نه انت هنی هون انت 
ای بی وسين پيره مردين  باگوانی تنكين هون 

تنكين هون 
 بلی سورين 

 نه ونت  هنی،  ای هون انت  باگوانئ هون 
بزگين  پيرين 

مه پرنچ ای دانگان سورين 
 كه چو لالا ترپنت برشكنت 

 انارئ دانگ انت سورين، شه هونا پرُسور انت 
 مه پروش نازركين اټالانا !!

مه لټار كاگدين بلگان 
مه پرنچ ای دانگان سورين 

 نه ونت  هنی 
 ای هون انت 

 پيرمردين باگوانئ تنكين هون 
وتی هونان تنك كرته 

كه ای ټو بنت مزن بنت                                                          
بنندئ سايگئ چيری

ای بی وس وای بی كسا
شپانی كچ كته دراجين سارتين زمستانئ 

گون لوچين جان، شپادين پاد 
 درستين  شپ چم گون استاران

هزارگشتان ای  بی وسا
ای ناوسا

وتی درچكانا أپ داته
سرينی چوټ وراست  بوته 

جتگ بيلا و أپ بسته
ای دراچانا

گون ای راز و ای پيما
رودينته و ټوكرته

په ای رنگا وتی هوناناأپ كرته و تاچينته
ای سورين دانگان كه چو لالا ترپنت، برشكنت و خندان انت 

ای نه انت هنی ای هون انت 
پيره مردين باگوانی هون 

تنكين هون 
 كه مان گيته ورودينته و ټوكرته 

 ای سورين دانگان 
كه چو لالا ترپنت، برشكنت و خندان انت 

مه پرنچ ای دانگان سورين 
نه انت هنی 

 ای سورين دانگ انت سورين انارئ، پرُشه أپا دانگ انت  سورين 
مه كټين روچان ايشانی

بل چارروچ دگه برشكنت و خندان بنت 
 كه پيرين باگوان وش بيت  بګندی وت گون وتی چمان 

چيا؟
گون ناز رودينته ټو كرته ای لاله ئ دانگان سورين 

كه  ته كنئ أماچ وتی مستيی روچانی 
وتی شابيتيی پاسانی 

أه وصد ارمان  !  !
زاری  زار په ای روچان و ای پاسان 

كه هون أدمی چكئ  بها بيت  چنكس ارزان 
أجو )بلوچ( 							     

بزانت 			  ګال
بلبلنت 			  ترپنت

ګروکه ورنت 		 برشکنت
أدمی زاګی 		 أدمي چکی

باشلوکانا 			  اټالانا
لګت موش 			  لټار

لوچين پاد 		 شپادين پاد

گسويين کار: عزتمندين معلم وانندگانا سوگه كنت كه انارئ دانگئ شيرئ مانا 	 	
	   كسانين ډولی به وتی كتابچهان بلكنت.

 معلمئ تچ وتاگ:
* نوكين سبخئ سرگالا كه انارئ دانگ انت به تختئ ديما لكيت و شه وانندگان ديما سكين 

ديوكين جستانا سوجه كنت كه به سبخئ برزگا لكتگ بوتگنت.
* شه وانندگان لوټيت وتی كتابانی ديما بچارنت، بشكننت، وت سبخا په برزين تواری وانيت، 

نوكين گالانا گون مانايش  به تختئ ديما لكيت.
* شه دو وانندگا لوټيت كه نوكين سبخا په رون شه كتابئ ديما بواننت.

* په  وانندگانی اوشكتنا مطلبی گشيت، اوشكتگين مطلبئ باروا شه أوان جسته كنت، شه سئ 
وانندگا لوټيت كه چيزيكه اوشكتگنت شه بر په رون بگشنت.

وانندگانی تچ وتاگ:
* معلمئ هبرانا كوشكننت، گسويين كارئ كتابچهانا نشانه دينت.

ديما  تختئ  شه  مانايش  گون  گالانا  ونوكين  كوشكننت  وانيت  برزه  سبخا  كه  توارا  معلمئ   *
زورنت.

* چيزيكه معلم گشيت كوشكننت، جستانی پسوا دينت و سئ وانندگ په رون چيزيكه اوشكته 
شه بر په برزين تواری گشنت.

شه وت كرتن:
عزتمندين معلم په ايشی كه شه وت بكنت كه بارين وانندگ سبخا په شری هيل زرتگنت  اگه 
نه شه أوان لهتين جسته كنت، پسوانا كوشكنت. په وانندگانی لكتنئ مهارتئ پرواك كرتنا چنت 

جمله په أوانی  لکتنا گشيت.

بادهوايی گندگی

جست:
1 – بادهوايی و کبرچونين خو وتبی انت؟
2-  بادهوايئ زيان كنگئ راه گجام انت؟

3 – اگه كسی را درسته كنت  كه بادهواييه كنت باروی هبر داتگه كنت؟

مخسد: 
* وانندگ سبخا بواننت وبلكنت.
*  شه بادهوايی گندگيا سی بنت.

* وترا شه  بادهواييا بساتنت.

     سرا بزانن كه بادهوايی چيا شنت؟ رندا أهسرئ باروی هبر بدين. باد هوايی وكبر يك انچين 
حالتی انت  كه بنيادم وترا وتی ديما ووتی پوستئ تها  شه دگران ټو و مزن تره زانت، بادهوايی علامه 

ونشان شه مردمئ ډولا يعنی روگ و أيگ، گپ و هبر كرتن، و جال  و برز بوتنا  درا بيت.
       هميكه  مردم به  وت  كمالی ديست  و چوش گت  كرت  كه  ای  كمالا دگری نه داريت ويا 
اگه  داريت  كمتر انت،  گډان أ به حالتی رسيت كه وترا شه دگران ديمترو برزتره زانت، پميشا 

دگه حالتی سريه كيت  كه وترا برز بها بكنت و وترا پسند بكنت.
     لهتين وهده بادهوايی به  اصل و نسبا برگرديت، چوكه كسی بگشيت: من.... زاگـــون منی 
پس كومئ كماش و مزن انت، يا سركاريين  برزين منصبی واوند انـــت،  نــوك ودی بوتگين 
موټرئ داريت يا انچين مردی که شه دگران،  براهدارترووش ترين، ډول ودروشمی داريت، يا 

كه نه زانين  بالادی برزانت، پميشا دگه به چمی كمه كاينت و به وتی منا أوانا كم يا په سبكين 
چمی گنديت و وترا واك و توكئ واوند ودگرانـــــــابی وس، بد راز  و چيردست  پكره كنت  

ادا انت  كه باد هواييه بيت.
 باد هوايی و کبردگه بازين سبب هم داريت  كه مچانی بن چمگ يكی انت  و أ ايش انت  كه 
بنيادم  په وت كمالی  جوړ كنت  و دگرانا شه وت كستر و بی كمال بزانت و نه من بيت، ديستگ 
بوتگيت  دو ورناييكه صنفئ تها پاناد به پاناد نشتگنت و يك بنُګالی سرا گپ و هبر  كرتگنت، 
أيی  په كستكا  أدگه  تر زانتگيت و  نه منتگيت  ووترا ســـــرپــــد  أوان أدگرئ هبرا،  يكی شه 
جوانين وشرين هبرا، نه منتگيت  و أيرا  بد و رد گشتگيت. به ميانجينش تالی وشوری ودی بوته 
و هبرئ پيسلا په وتی معلما كلنت. همی كه معلم صنفئ تها أته و هبراشه أيی سوج كرتگنت، 
دگه هما كه هبری گون معلمئ كولا نزينك و  بريبر بوتگيت وترا سرپدتر و ټوتر  پكر كرته و شه 

بادهوايی و کبرا  به هوا بال كرتگيت.
بادهوايی شه كاسبی وهنرا هم وديه بيت،  شيره زالی زی وگپدانی را شرييا زانت وپه شری هورت  
دوچيه كنت، نام وتواری برزه بيت، كسی قانون زانتی، شه قانونا سردره كاريت و جوان و په 
كشين كا گدوعريضه لكيت وبه وتی جاگه و سيمــــــا ميرزای ناما ياته بيت. دگری موټرانا په 
شری جوړه كنت و عيبيش گيت، ای مچين كارا په وته كننت، مگه تهيش لهتين وديه بيت كه 
بادهوايی و كبره كننت و وتی كاسبی و هنرا به دگرانی سرا برزبها كننت، ای رازئ مردم سادگ 
انت و نه زاننت كه أوانی كمال به دگرانی كمال و هنرئ ديما سك كسان انت  و نه كرزيت  كه 
وترا شه دگران  مستــــر بزاننت  وباد هوايی و  كبر بكننت،  كه ايش وت ناسرپديی نشان انت و 
أوانی نازانتيا درشان كنت و مردما به دگرانی ديما سبک و كمه كاريت، كبر مردمئ اعتبارا جاله 

كاريت.   
 انون كه گون بادهوايی نخس و تاوانان درستی بوتن، بايد به علاج كرتنئ پكرئ بن. يكی شه 
بادهوايی گاركنگئ علاجان كه بن خشت زانتگه بيت وانگ وزانگ انت كه بنيادمانی مجگانی 
تها علمئ روشنيی رسينوك  زانتگه بيت، هما كه ناسرپد تر و كم علم انت أيی بادهوايی گيشتر 
انت  و هما كه عالم ترانت شه باد هواييا دور ترانت  ووترا  دگرانی كستر زاننت و مدام وتی مزنانی 

راهشونی وكردارانا وتی راهــــــئ چراگ زاننت.
    اسلامئ مزنين پيغمبر حضرت محمد مدام سادگين زندگيی داشت و گون اړ ومحتاجان 
نه  تره  برز  وترا شه دگران  برزين جاگه ومقامی واوند ات   مدت و دستگيريه كرت، سرأييكه 
زانت ووهدی كه گون وتی يار ودوستان به ديوان و مجلسا ات به خاصين جاگهئ نه نشت و 
اگه نادرستيين مردم به أييا كاری بداشتيننت، په أيی ديدنا كاتنت و شه دگران سوجه كرتنت كه 
حضرت  پيغمبر گجام انت. دگه مردم أيرا نشانه داتنت. حضرت محمد به وتی عمرا 
كسی را گندگين هبری  نــــه داته و بيهودگين هبر نه  گشتگيت و په برزين تواری نه هندته و 

سُبكين كرداری  تسرنه كرتگيت.
     امئ مزنين پيغمبرئ ای نيكين برزين صفت  مچين مسلمانانی راهئ چراگ  انت ومسلمان 
كبر  رازئ  هـر  وترا شه  و  بكننت  پدروكيا  أيی  پيمی  پورهين  كه  كننت   تلواسگه  و  كوشست 

وبادهواييا دور بساتنت.
معلمئ تچ وتاگ:

* شه دو وانندگا لوټيت گوستگين روچئ سبخئ يك يك بارا په برزين تواری بواننت.  
* نوكين سبخئ سرگالا به تختئ ديما لكيت و ديما شه سبخا شه وانندگان سكين ديوكين جستانا 

كه به سبخئ برزگا لكتگ بوتگنت سوجه كنت كه وانندگانی پكرا به سبخا بگردينيت.
* شه وانندگان لوټيت وتی كتابئ ديما بچارنت، بشكننت، وت سبخا په برزين تواری وانيت و 

نوكين گالانا گون مانايش به تختئ ديما لكيت.
* شه دو وانندگا لوټيت كه په رون سبخا په برزين تواری بواننت.

* په وانندگانی اوشكتنا مطلبی گشيت. اوشكتگين مطلبئ باروا جسته كنت. شه سئ وانندگا 
لوټيت چيزيكه ديما شه جستان اوشكتگنت يكوار دگه شه بر په برزين تواری بگشنت.

وانندگانی تچ وتاگ:
*  سكين ديوكين جستانا كه معلم سوجه كنت كوشكننت و به پسوانی پكرا بنت.

*  معلمئ توارا كه سبخا برزه وانيت كوشكننت و نوكين گالانا گون مانايش شه تختئ ديما به 
وتی كتابچهان زورنت.

*  دو وانندگ سبخا  په رون په برزين تواری وانيت.
شه  وانندگ  سئ  و  گشنت  پسوا  جستانی  كوشكننت،  گشيت  أوان  په  معلم  كه  مطلبا  هما   *

برچيزيكه اوشكته په برزين تواری گشيت. 
شه وت كرتن:

معلم په ايشی كه مالوم بكنت كه بارين وانندگ سبخا په شری هيل زرتگنت اگه نه شه أوان 
لهتين جسته كنت، پسوانا كوشكنت، سوگه وراهشونيه كنت.

گسويين کار: عزتمندين معلم سوگه كنت كه ای سبخئ مانا كسانين ډولی 7  	 	
	   كشكئ كاسا به وتی كتابچهان بلكنت.

موزيمئ كدرئ زانتن

جست:
1-  موزيم چه كدری دارنت؟

2-  موزيمانی چيزانی ساتن كی وظيفه انت؟
3- اگه به وتی ده و هلكانی نزينكيا غديميين چيزی گندن چون كنن؟

مخسد: 
* وانندگ سبخا بواننت و بلكنت.

*  موزيمئ كدرا بزاننت.
*  گوستگين کهنين و غديميين  جاگه وهندانی كدرا بزاننت.

هرملتی شه وت كهنين گوستگئ راچدپتر و دود و ربيدگئ واوند انت، همی ملتئ دود و 
ربيدگ و راجدپترئ په جاه أورتن شه أيی ديريين گوستگ ووهده و پاسا سی وسرپد بوتن و 
أيی ديريين كهنين منتگين ياتگار چو جوړكرتگين غديميين اثر، شكل وډول، كهنين ماړی، 
لويی و كاسگ، زام و سگار أ وهده و پاسانی دود و دابانی دگــــه وړوړئ لک و تروک و 
وسيله،  نبيستگ بوتگين  پوست و كاگد و دگه ايش مچين  كهنين گـــډ‌‌ډ و ميراث  انت كه 
شه بازين كرن و پيړيان منتگنت، ايش شه جتا جتاين سببان  به غديميين كهنين أباتيانی تها 
به حاكانی چيرئ لوپين جاگهان  منتگنت  كه أوانی در أورتن هركسی كاری نه انت بلکين  
تانكا دانندگ و زانتكار ای چيرمنتگين چيزانا ودی و شــه دك و غديميين  خرابهانی دلا 

كشتگه كننت.
   په ايشی كه گوستگين دور و باريانی منتگين پر بهاين گډډ و ميراث گار و زيان مه بنت په 
أوانی ساتنا باز دلگوشه بيت، كه هماييكه كسان و شه يك جاگهئ به دگه جاگهابرتگه بنت  

په  أوان موزيم جوړ بوته و همايكه برتنئ وړ نه انت به هما جاييكه انـــت ساتتگه بنت.  
   امی عزيزين وطن افغانستانئ كهنين ياتگاريين جاگه كه در شه موزيما  به وتی هماغديميين 
كابلی  انت:  ايش  انت  ديستنئ وړئ جاگه  مثالين  بی  و  په هركسابی مټ  و  انت   جاگهان 
شيردروازئ كوهئ سرئ برزين پسيل )ديوال(، باميانی ولايتئ بودايی بتُ،  كندوزی ولايتی 
شار  بلخی  منار،  ولايتانی  غوری  و  هرات  ياتگار،   يی  هډه  ننگرهاری  بتُ،  خانمی  أيی 
نيمروزی  زينگ،  ولايتی چل  كندهـــــــاری  بسُتی كلات،  ولايتی  هلمندی  دروازگ،  و 
ولايتئ سار وتار )غلغلئ شار( و بازين دگه...ای مچين امئ وطنئ سرپاچين موزيم گشتگه 
بنت كه أوانی ساتن امئ مچانی يگجايين وظيفه انت، امی دود و ربيدگی بدوا شه لهتينانی 
اثرانا زيته و  بازين  ناسرپديا كټ  گپته وپه وتی شومين مخسدانی رسگا  گون كمين زری 
درملكان په غچاغی )دزی و چيرکايی( برتگنت و گون امئ سرپاچين موزيمان  هم سكين 
دشمنی كرتنت  و باميانی  بتانـــــا كه بالادش 53 مترا رست  ډالينتنت، دگه موزيمانا هول 

كرتنت  كه هچبر انچين بی توريی نه بوتت.  
  موزيم اصلا دو ډول انت.

1- سردرا ومالوم.
2 - چير

سردرا و مالوم: هما انت كه  ديمترا نامش گپتگ بوت. 
چير: هما انت كه ماړ يانی تها نچين داتگ بوتگنت و أ هم  سئ وړا انت:

 1-  دستئ جوړ كرتگين اثرچو:
 كسانين اثر، گسئ )لوگئ( ډيل وبراهئ لک و تروک.

2 -  كهنين  أ كتاب و سيايگانی موزيم كه گون دستان ليكته بوتگنت و كرانش نكش و براه 
دار كرتگ بوتگيت  كه سيايگ و كاگدانی ديما يا پوستانی سرا  لكتگ يا كاشی وسنگانی سرا 

سيايگ و نكش  بوتگنت چو كابلی مليين أرشيفا.
3- كابلی مليين گالری كه ا دا شكل و رازيكه  نكش بوتگنت ساتتگ بنت وهمی وړا گورئ 

پچ و لبيسانی موزيم انت.
    كابلی موزيم  شه وړ وړئ بازين اثرانی دارگئ سببا به ای سيم ودمگئ مُلكان بی مټ انت، 
افغانستانی اسلاميين جمهوريی دولت گون  ملل متحدئ يونسكوی مــدداچيزی شه پلُتگين اثرانا 
ودی كرتگيت، پُدوارگ به وطنا أورتگيت و به موزيما اشته. سری بازين بی توريان كه به چنتی 
سالان گون امئ تاريخيين كهنين اثرانی موزيمان بوته، انگته هم امئ وطن، شه ربيدگيين كهنين 
خزانگ و ناپاين گنجان پرانت، كــه ايشانی ساتن و خوندی كرتن سركار ومچين هموطنانی زمه 
واری انت، ايش مچانـــی وظيفه انت كه وتی تاريخئ پر بالگين گوستگين دور وباريانی پربهاين 
اثرانا كه په اماگُډډ و ميراثئ وړا منتگنت أوانی کدرا بزانن و په وتی أيوكين نبيرگ و اوبادگان 
بساتن. اگه به لوگا كهنين سكه )زر(، كوزگ، قلميين كتاب و دگه چيزی كه تاريخيين گوستگی 
بدارنت داشتگ بن، أوانا  به  موزيمان برسينن كه  اودا په جوانی ساتتگه بنت. وتی مليين زمه 
واريا په شری تسر کرتگن. همی راز هچبر به غديميين جاگهان كه اودا كهنين چيزانی بوتنئ  
گته بيت، شه وتی ديما، وتسر كُرم و كود مه سندن، بزانن که تاريخيين کهنين اثرانی  ودی کرتن 
و شه حاکا در کرتن و ساتن  امئ کار نه انت. اگه  گندن که کسی وت سر و چيرکايی  ای کارا 



31  

کنت، أيرا ميلن و بگشن  که منی براس ای کار منی و تی نه انت.
 معلمئ تچ تاگ:

* سبخئ سرگالا كه موزيم انت به تختئ ديما لكيت و په وانندگانی پكرئ نزينك كرتنا شه أوان 
سكين ديوكين جسته كنت.

* سبخا په برزين تواری وانيت، نوكين گالانا گون مانايش به تختئ ديما لكيت.
* شه دو وانندگا لوټيت كه سبخا په برزين تواری بواننت.

وانندگانی تچ وتاگ:
* معلمئ هبراناكوشكننت، گسويين كارئ كتابچهانا په چارتنا به ميزانی سرا كلنت، وتی هوشا 

به معلمئ سوگه وراهشونيان گرنت.
* دووانندگ گوستگين سبخا په برزين تواری وانيت.

* سبخا هيل زورنت ونوكين گالانا گون مانايش شه تختئ ديما به كتابچها لكنت.
* چيزيكه معلم گشيت كوشكننت، جستانی پسوا دينت.

شه وت كرتن:
* معلم په ايشی كه شه وت بكنت كه بارين وانندگ سبخا جوان هيل زرتگنت شه أوان لهتين 

جسته كنت، پسواناكوشكنت، سوگه وراهشونيش كنت.

گسويين کار:  	
	  شمئ هرگجامى په امئ شار امئ گس انت ء باروا پنچ کيشک به وتى کتابچهان بلکت.

ويل خرچی

جست:
1 -  ويلين خرچ كنگ كټ داريت  يا تاوان؟

2- اگه ويلين خرچ كنگئ جاگها به پسان كرتنئ پكرا بن چونه بيت؟
3 – ويل خرچيی خو گرگئ پا چون انت؟

مخسد: 
*  وانندگ سبخا بواننت و بلكنت.
*  ويلين خرچ كنگئ تاوانا بزاننت.

*  به ويلين خرچئ جاگها پسان كرتنئ پكرا بنت.

ويلين خرچ كنگ  ايش انت كه كسی در شه اړ و لوټگا چيزی خرچ بكنت، ايش خرچ كنگ 
نه انت بلكين گون اسرافا هم وړ و هم كوپگ  انت، پو و سرپد هما انت كه به ای بارا دلگوش 
كرته و نه تانكا ايش كه  ويلا خرچه  نه كنت بلكين پسانه كنت و نه لوټيت كه يك  افغانی  ويلا 
خرچ بيت.  انچا يك  افغانی زری حسابه نه كيت كه كسی چمئ  ديما بگيت  بلی اگه هپتگ، 
ماه، سال و ده سالئ  پسان كرتگ  ويگجا نز أورتگ بنت  و يكوارا حسا ب كرتگ بنت بازين 

زريه بنت وبه وختئ مزنين اړ  وضرورتی  ديما گپتگه كننت.
      شه ويل خرچيی وړ وډولان  ادا مثالی را بيانه كنن، مريد ورناين وانندگی انت  به وتی كيتوا 
مبايلی گون وت چاره دنت  كه  وتی اړو ضرورتا بوجيت، هميكه سهيه بيت كه به شارا نوكين 
ډولئ مبايل أته  په ډيل و چم هم چميی خاطرا ای ډيلئ ټكر شــه نوك أتگين مبايلان زينت و 
وت  هم جوان زانت  و گنديت كه هما ديمئ يكين هم أيی اړا بوجتگه كرت، دگه ايش روش 

ودراين ويل خرچی زانتگه بيت.
   أ بايد پكر كنت كه اگه وت ای زرانا كار نه داريت، به لوگئ تها دگری كارداريت و اگه هيچكسا 
كار نه انت دگه په وتی هلكی مسيت و يا مكتبئ أباتيا كمك بكنت، يا يك خوار و بی وسی را 
كمك بدنت، بی ماس و پسين يتيم و يا جنوزامی را دستگيری بكنت ويك شل ولكُی را مدد 

بكنت، يعنی انچين كاری بيت كه گون وت ودگران  كمك بيت.
   ويل و ناخستين خرچ كنگ، وترا به چم همچميی كه جوانين أسر  و نتيجی  نداريت گون 
كرتن شر نه انت، بايد انسان باز دورا پكر كنت و بزانت كه مدام به يك حالا نه انت، وهدی 
كه زر و هستيی واوند انت بايد وترا زيان مه كنت و وتی ايشك و أشكئ حك و حكدارو نادار 
و بيوسانا شه هوشا مه بارت و ای رازئ ر اه سلوكی به ديما بگيت كه باندئ روچا شومانی مه 

كشيت.
  اسلامئ پاكين دين كه هروهدا اما را به جوانين و نيكين كاران راه نشان ديوكی و سوگه كنت 
و شه ناوړ وويلين كرداران منع كنت  اسرافا گندگه شيت  و نه لوټيت  كه كسی اسراف بكنت و 

مدام سوگه كنت كه اسراف و ويل خرچی مه كنت و نعمتانا ويلاشه دستا مه ديت.
گون ای حكيكتی زانتنا، كه هستی و نعمتانی ويلين شه دستا داتن و خرچ كرتن شر نه انت 
وميانهين خرچ كنگی راه سلوكی بديما گپتن و به كټوك و خيرين  كاران، خرچ كنگ تاوانی 
نه داريت بايد  شه هما چيزان كه دارن  په بود و جوانی خر‌چ  كنن كه به دگه وهده وپاسی گون 

سكی و تنك دستيی ديم په ديم مه بين.
معلمئ تچ وتاگ:

* نوكين سبخئ سرگالا به تختئ ديما لكيت و شه وانندگان سبخئ سكين ديوكين جستاناسوجه 
كنت.

* شه وانندگان لوټيت كه وتی كتابانی ديما بچارنت و بشكننت، وت سبخا په برزين تواری وانيت 
و نوكين گالانا گون مانايش به تختئ ديما لكيت.

* لوټيت كه دو وانندگ په رون ای سبخا په برزين تواری بواننت.

* وانندگان سئ باره كنت كه گون وت په ويل خرچيی تاوانی باروا هبر بدينت.
* په وانندگانی اوشكتنا مطلبی گشيت.

وانندگانی تچ وتاگ:
* سكين ديوكين جستاناكوشكننت، به پسوانی پكرا بنت.

* معلمئ توارا كه سبخا برزه وانيت كوشكننت و نوكين گالانا گون مانايش شه تختئ ديما به وتی 
كتابچهان لكنت.

* دو وانندگ سبخا په برزين تواری واننت.
*  چيزيكه معلم په اوشكتنا گشيت په باز دلگوش كوشكننت.

*  په اوشكتگين مطلبئ باروا جستانی پسوا گشنت.
* سئ وانندگ په وار چيزيكه ديما شه جستان اوشكته يكواردگه شه بر په برزين تواری گشنت.

شه وت كرتن:
عزتمندين معلم په ايشی كه شه وت بكنت كه بارين وانندگ سبخا په شری هيل زرتگنت  اگه نه 
شه أوان لهتين جسته كنت، پسواناكوشكنت، سوگه وراهشونيه كنت و په أوانی لكتنئ مهارتئ 

گيش كرتنا چنت جمله گشيت که بلکنت.

گسويين کار: عزتمندين معلم وانندگانا سوگه كنت كه په ويل خرچيی باروا شش  كشكئ 	 	
	   كاسا نمشتانكی بلكنت.

مرک آروک )مخدرين چيز(

جست:
* مخدرين چيزانی  ناما گشتگه كنت؟

* مخدرين چيزانی تاوان چی انت؟
* مخدرين چيزانی عمليانی زند چون انت؟

* پچی بايد شه مخدرين چيزانی عملا دوری كنن؟

مخسد: 
- وانندگ سبخا بواننت وبلكنت.
- مخدرين چيزانی تاوانا بزاننت.

-  شه مخدرين چيزانی عمليانی گندگين زندا سی بنت.

مخدرين چيزانی عمل بنيادما گون گندگين روچان ديم په ديمه كنت، همايی كه عمليه بنت، 
نه تانكا ايشكه وتی دُراييا شه دستا دينت بلكين وترا به دگرانی ديما كم و جاله كارنت. اسلامئ 
پاكين دين شه هما سروهدان  مچين أ چيزانی  كارمرز كرتنا كه  كم يا گيش نشيه دارنت، بنيادما 
بی سد و ساره كننت  په دُرايی وجوړيا تاوان وديه كننت و به مجگ و پكرئ سرا گندگين تاثيری 

پريننت سك گندگ گشتگيت.
په ايشی كه جهانيين كچانی، مخدرين چيزانی ديم گپتگ بيت، شه ملل متحدئ نيمگا بين 
الملليين چاريی گرگئ كميټئ جوړ و كارا بنا كرتگيت  كه شه وتی جوړبوتنا تا انون په مخدرين 

چيزانی ديمگيری و منع كرتنا كاريين تچ وتاگانا تسر رسينتگيت.
كه  انت  چيزان  مخدرين  شه  دگه   و  پودر  و  ترياك  شراب،  چرس،  چليم،  سيگار،  نسوار، 

هرگجامی كارمرزكرتن په بنيادما تاوان داريت.
به وتی گينا   يا لهتين  لنټئ چيرا پوک دينت  و  به  به ملكا گيشتر داب انت  و مردم  نسوار كه 
تاوانی ايش انت كه يكيو دنتانانا خراب كنت و به دپا  تاوان داريت،  پيشك كشنت باز سك 
گندگين بوی وديه بيت  و هبر به جای رسيت كه بنيادما گون سرطانی ناجوړيا ديم په ديمه كنت. 
چليم و سيگارئ كارمرز كنگ بنيادمئ پپئ خرابيی سببه بيت  و هم   كشوكين ناجوړی گون 

وت دارنت.
چرس، شراب، ترياك، پودر و دگرانی كارمرزكرتن و كشگ مردمئ نادُرايی سببه بنت و ای 
چيزانی عملی روچ په روچ لاگر و بی وسه بنت، حون و گوشتش هشكه بنت ورنگش زرد ه 
بيت. مخدرين چيزانی عملی به وتی منا په وتی وشال ساتنا عمله كننت مگه به حكيكتا انچوش 
نه انت، أ وتی دُرايی وجوړيا كه مزنين نعمتی انت گون خطرا ديم په ديم ووترا به مركئ كنډا 
پاكين داراييا  په وتی عملئ دستا أورتنا وتی  بيد ايشی مخدرين چيزانی عملی  نزينكه كننت. 
شه دستا دينت و گون هرروچی گوزگا ای عمل به سريش گيشه بيت و هبر به جای رسيت كه 
وترا ساتتگه نه كننت و هرچون كه بيت بايد وتی عملا بگرنت و اگه زرو دارايی الاس بنت دگه 
مجبور انت كه  په وتی عملی دستا أورتنا وتی دستا سونی دگران تچك كننت، أ لنكه نانی پكرا 

نه انت. تانا و تانا عملئ غما انت و هميكه زرش  أوانی عملا پوره  نه كرت، دگه  هرچی كه 
دستيش كپت  پلنت و بها كننت كه وتی عملا بزننت ووترا نشيه بكننت.

مخدرين چيزانی كارمرزكنوك  كاركنگئ واك و توكا  شه دستا دينت، نه تانكا ايشكه په 
وت كاری كرتگه نه كننت، بلكين أوانی وتی و نزينكين حكدار و سياد هم، شه أوانی دستا 
پازابه بنت و كرا كرا هبر به جای رسيت كه شه اوستاتن و نشتنا، گون أوان دوريه  كننت و أوانا 
شه گسا دره كننت. چنكس سك و دردينوك انت كه مردمی جندئ عازيز، وتی و سياد شه 
مردما ديم بگرد يننت وبيزار بنت، نه تانكا ايشكه شه أيی وش مه برنت بلكين په  أيی ديستنا 
هم وش مه بنت و أيرا شه لوگ و جاها در كننت. گون انچين رانده ين جاور وحالتی ديم 
په ديم بوتن هيچ انسانی را نه برازيت، انسانئ شان و عز ت شه مچين موجودان گيشترانت 
دگه پچی  گون مخدرين چيزانی كارمرز كرتنا وتی شان و عزتا گون تاوان و خطرا ديم په ديم 

بكنت، اپسوز به أيی حالا كه وت وترا گون زيانی و زوا ليا ديم په ديمه كنت.
افغانستانئ اسلاميين جمهوريی دولت، په مخدرين چيزانی ديم گيری و منع كرتنا،  كټوكين 
كه  كرته  دلگوش  أنكس  سرا  جدوجهدی  خلاپئ  چيزانی  مخدرين  و  تسركرته  گيج  گام 
په مخدرين چيزانی كشگ،  هرنيمگئ  وطنئ  به  و  كنت  كاره  يی  اداره  وزارتئ كچانئ  به 

بهاكنگ و زينگ و غچاغيی  ديمگيری و منع كرتنا شپ و روچ كار ه كنت.
كرتنا  ديمگيری  په مخدرين چيزانی  هم  دانندگ  و  عالم  دينيين  عزتمندين  امئ  راز  همی 
بازكوشست و تلواسگ كرته و كننت و هروهده به مسيت و دگه جاگهان  مخدرين چيزانی 
تاوان و خطرئ باروا هبره دينت و مردمانا سی و سرپده كننت و په ای ډولی مردمانا شه ای 
گندگين عملا دوری كرتنئ سوگه كننت، هميكه مردم شه مخدرين چيزانی عملئ گندگيا 
سی و سر پد بنت و شه أوانی كار مرز كر تن، زيتن و بها كرتنادوری بكننت  دگه  امی هيچ 
هموطنی دُرايی و جوړی که په بنيادما مزنين  نعمتی انت  گون خطرا ديم په ديمه نه بيت و 

مچين به وتی لوگ و هندا په پت و عزت زندگی كرتگه كننت.

گسويين کار: واجين معلم وانندگانا سوگه كنت كه مخدرين چيزانی تاوانئ باروا پنچ كشكئ 
كاسا نمشتانکی بلكنت.

معلمئ تچ وتاگ:
* وانندگانا سئ باره كنت كه گون وت سبخا بواننت.

* سبخا په برزين تواری وانيت، نوكين گالانا گون مانايش به تختئ ديما لكيت.
* لوټيت كه دو وانندگ سبخا په رون په برزين تواری بواننت.

*  په وانندگانی اوشكتنا مطلبی گشيت.
په گشتگين مطلبئ باروا شه أوان جسته كنت.

* شه سئ وانندگا لوټيت چيزيكه ديما شه جستان اوشكتگنت  په رون يكوار دگه شه بر په برزين 
تواری بگشنت.

* په لكتنئ مهارتئ گيش كرتنا چنت جمله په وانندگانی لکتنا  گشيت که بلکنت.
وانندگانی تچ وتاگ:

به وتی  مانايش شه تختئ ديما  نوكين گالانا گون  توارا كه سبخا وانيت كوشكننت،  * معلمئ 
كتابچهان سيايگه كننت.

* چيزيكه معلم په اوشكتنا گشيت په شريه كوشكننت.
* اوشكتگين مطلبئ باروا جستانی پسوا دينت.

* سئ وانندگ  چيزيكه ديما شه جستان اوشكته يكوار دگه شه بر په برزين تواری گشنت.
* چيزی كه په أوانی لکتنا گشيت لكنت.

شه وت كرتن:
واجين معلم په ايشی كه مالوم بكنت كه بارين وانندگ سبخا په شری هيل زرتگنت اگه نه شه 

أوان لهتين جسته كنت، پسوانا كوشكنت، سوگه وراهشونيه كنت.

بلوچيی " زوان راهبند " يا گرامرپه ايشی ادا أورتگ بوته كه بلوچيی زوانئ تعليمئ شاگرد و 
هيل زوروك گون أوانی وانتن و پو وسرپد بوتنا بلوچيئ زوانا گهتر وشرتريات بگرنت.

 ای زوان راهبندئ بريبركنگی پهرا بلوچيی زوانئ مزن نام وتوارين نويسوك و شاعرعبدالرحمن 
"پهوال" ستای وړئ كوشست وتلواسگ كرتگيت، أيی ای زوان راهبندا په بلوچيی زوانئ 
قاعده وراه وراهبندانی نشان داتنا سادگ و أسانه زانت و گشيت  كه اما  په ای زوانئ راهبندانی 
باروا شه زبان شناسيی علمئ ديما په هورت  گندی نچارته و تانكا مزنين قاعده وراهانا روش 
كرتگن، چيا كه زوانئ خاطرا پټ و پول و أيی توارانی نشان داتن  زبان زانتانی كار انت و 
مارا اميت انت كه أيوكين ورزادگ و بلوچ پسُگ بری راها گام چست بكننت و وتی زوانئ 
مچين خصوصيتانا په هورت گندی پټ وپول بكننت  و أيرا  په بلوچ و غير بلوچين  وانندگ 

و شاگردان چو جوانين راه نشان ديوكی پيش بدارنت..
جملانی جزو اجزا -

أ گالی )كليمه( ايكه شه أيی جمله، عبارت و كلام جوړه بنت  كلامئ جز واجزا گشتگه بنت  
و أ ايش انت:

نام، صفت، ضمير، فعل، قيد، ارتباط، اصوات )توار( و روابط كه شه ايشان به همی کتابا 
لهتينش أورتگ بوتگيت.

نام: نام هماگال انت  كه گون أيی مردم، حيوان  وچيزی نام گپتگ و درگيتگه بيت چو:
1- مرد، جن، ماس، پس، براس،  گهار، بيبرگ، هانی، شيمريد.

2- اشتر، مُرگ، مورينك، لگو، گوك
3- گس، كدوگ، سنگ، شری، گندگی، كنډی

به يكی شه سئ زمانگان روش  يا چيزی حالتا   انت  كه كار، مردمی  گال  فعل: فعل هما 
بكنت، دگه هرفعلی سئ پكرئ واوند انت. كارياحالت، زمانگ و شخص.

چو:

زوان راهنبد )گرامر(

- احمد شت.
-  احمده روت.

-  احمده لوټيت بروت.
ادا سئ كار به سئ وهده و زمانگا نشان داتگ بوتگيت، برزگئ سيكين جمله  فاعل يا كنوكئ 
بيت.  بايد  " كنوك"  تها  يی  به هرجمله  دگه  راكنوك كنت،  كه هركاری  ايشی  په  انت.  واوند 

هرجملی بنياديين بار فاعل، فعل و مفعول انت.
كنوك يا فاعل أ انت  كه يك كاری كنگی نسبت به أيی داتگه بيت  يعنی  يك كاركنوكی بيت. 

چو:
اميد شت، اشترأپ وارت،  كه ادا اميد و اشتر هردوكين فاعل يا كنوك انت كه روگ وورگئ 

كارا )فعلا( تسررسينتگنت.
مصدر: هماكارانت  كه كسی يا چيزی بكنت مگه زمانگی واوند مه بيت چو: كپتن، گشتن،  

شتن و...
بلوچيی زوانا مصدرئ علامه ونشان )ت + ن =  تن( انت و اگه نونی )ن( حرفا شه بلوچيی 
مصدرانی  أخرا دور بكنن مطلقين ماضيا بدله بيت چو: كپت،  گشت،  كشت بعضی به ای 
خيالا انت  كه مصدرئ نشان ) گ( انت كه فعلانی ريشگئ أخرا أورتگه بيت. چو: كپگ، 

كشگ، روگ، أيگ، مانگ، نندگ، زانگ، شانگ و...
لازمی ومتعدی:

به زوان راهبندا )گرامرا( فعلانا به دو كوتا "لازمی ومتعدی" باره كننت و أوانی توپيرا انچوش 
روشه كننت:

لازميين فعل: هما انت  كه أيی فاعل روش و زانتگ بيت چو:
- اكبره هنديت.
- كريم  روت.

متعديين فعل: هماانت  كه فعل شه فاعلاگوسته ومفعولابرسيت. چو:
- نصيركتابا ونت.

- كريم  تروكا  وارت.

  معلمئ تچ وتاگ:
* ای سبخئ سرگالا به تختئ ديما لكيت و شه وانندگان سكين ديوكين جستانا سوجه كنت.

* سبخا په برزين تواری وانيت ونوكين گالانا گون مانايش به تختئ ديمالكيت.
*  شه دو وانندگا لوټيت كه ای سبخا په برزين تواری بواننت.

* وانندگانا سئ باره كنت كه گون وت په جملانی جز واجزای باروا هبربدينت.
*  په وانندگانی اوشكتنا مطلبی گشيت.

*  گشتگين مطلبئ  باروا شه أوان جسته كنت.
*  لوټيت كه سئ وانندگ هما چيزا كه ديما شه جستان اوشكتنت يكواردگه شه بر په برزين 

تواری بگشنت.
*  په وانندگانی لكتنئ مهارتئ پرواك بوتنا لهتين جمله په أوانی لکتنا گشيت.

 وانندگانی تچ وتاگ:
*  سكين ديوكين جستانا كوشكننت، به پسوانی پكرا بنت.

* معلمئ توارا كه سبخا برزه وانيت كوشكننت، نوكين گالانا گون مانايش شه تختئ ديما به وتی 
كتابچهان لكنت.

*  چيزی كه معلم په اوشكتناگشيت كوشكننت.
* اوشكتگين مطلبئ باروا جستانی پسوا دينت.

*  سئ وانندگ په رون چيزيكه ديما شه جستان اوشكته يكواردگه شه بر  گشنت.
* چيزی كه په لكتنا په أوان گشتگه بيت  لكنت.

شه وت كرتن:
په سبخئ شه وت كرتناكه بارين وانندگ سبخاهيل زرتگنت اگه نه شه أوان جسته كنت

گسويين کار:
	   واجين معلم سوگه كنت كه ای سبخئ اولی تاكديما به وتی كتابچهان بلكنت.

ماينانی رند

جست:
- كئ ماينانی تاوانی باروا هبرداتگه كنت؟

- تا انون ماينئ تاوانی بوتگی را ديستگت؟ گجا
-  پچی بايد وترا شه ماينانی رندا دور بساتن؟

- جايكه ماين داشتگ بيت چون زانتگه كنن؟

مخسد: 
- وانندگ سبخابواننت وبلكنت. 

- شه ماينانی تاوانا سی وسرپد بنت.
- شه ماينانی رندا دوری بكننت.

ماين باز گندگ و كُشوكين چيزی انت  كه مردم أيرا نه گنديت، به گوستگين چنتی سالان به 
امئ وطنا  باز ماين به ډگارا اشتگ بوتگيت، به مړو جنگئ وهدان ماين  گيشتركی به سړكانی 
كر و دامون، پلُ و بازارئ پاناد و أپسرانی نزينكی و پوجی و امنيتيين پوستهانی ايشك و أشكا 
كُرم كرتگ و اشتگ بوتگنت، ماين به بنيادم، دگه زندگ جان وموټرو جنگيين وسيلانی خلاپا 

كارمرز بوتگنت.
ماين ډول ډ ولی شگل دارنت، يك رازئ انچين ماين انت كه گونډين زاگانی گوازيی لک و 
تروکئ رازا انت و هميكه كسانين زاگانی دستا كپت رندا شه دمی گوازی كرتنا تركنت  و مرك 
و ټپئ سببه بنت، دگه رازئ ماين أ انت كه تانكا مردمانا گون مرك وټپا ديم په ديمه كننت، موټر 
و پوجيين وسيلانی خلاپئ ماين هما انت كه  مزن تر انت و به حاكئ تها كرم كرتگه بنت  كه 
ايشانی تها انچين ماين است كه اگه يكين واراموټر ودگه وسيله شه سريش بگوزيت نه تركنت 
بلكين گون موټرئ گوستنا گواته  گرنت، ورندا شه أيی كه چنتی موټر يا پوجيين وسيله شه سريش 
گوست و گوات گپتنت تركنت وموټرويا دگه وسيلانی ټكُرټكُر بوگ و مردمئ مرك و ټپئ سببه 

بنت.
ماين مردما همادما كشيت، دست و پادا بارت، چمانا كوره كنت، پوز و گوشا زوريت  كر وكوت 
كنت، گسئ نازاكين زاگ يا مزن و نان أروكا گيت، غم وسوگ كاريت و گوار وماسانی سياين 

چادرا گيشه كنت، مردمانی گل ووشاليا زينت و أوانا به غم و سوگئ كونټئ سرا نادينيت.
ماينانی گيشتر ديمحونی كسانين زاگ انت، پرچی كه زوت گوازيه ورنت. هميكه براهدارين 
چيزی كه به ظاهرا گوازيی وسيلئ رازا داريت گندنت دگه زوت دستا گرنت، سی نه دارنت كه 
انسانئ بدواه به أوانی تها تركتنيين چيز اشتگنت، يا هميكه شه گسا ډنا رونت توپانی نه تركتگين 
تيرانا )مرميانا( گندنت، شه ناسرپديا  گونش گوازيه كننت كه گون ای تيرانی ناگتاين ترکگا  مرنت  

و ټپيه بنت.
ډگاريين ماين بنيادم، حيوان،كسان ومزن و مرد و جنا درسته نه كنت، هركه گونی نزينك بوت 
زرابئ گنديت و تاوانيه بيت و انچوزانتگ بوته كه  شه ماينی هر پنچ  ديمحونيا )قربانيا( يكی 

كسانين زاگ انت  كه شه نازانتيا  گوازيه ورنت و به هرچيا دسته پريننت.
ماينانی  شه  مردم  هزار  بيست  تا  پانزده  نزينك  هرسالگ  گپتگيت  متحد  ملل  كه  شه حسابی 

تركگئ سببا كشتگ و تاوانيه بنت.
    هميكه جای روگی نيتا دارن بايد به ای هبرا باز دلگوش بكنن 
كه شه كهنگين پوجيين جاگه و هندان مه رون، همی راز كهنگين 
ده و هلكانی ايش و اشكئ گوستنئ وهدا، وتی هوشا بگرن كه 
شه جايكه كهنگين جنگيين وسيله ديستگه بنت مه گوزن، همی 
رازشه جايكه اودا حيوانانی اړوك كپتگ بنت  مه گوزن، كه به 

انچين جاگهان ماينانی كرم كرتن ومنتنئ گت باز انت.
 په ايشی كه ماينانی جاگه مالوم بيت و در كرتگ و بی اثر كرتگ 

بنت  به باز جاگه و هندان ماين پاكيی كاركنوك ماين 
ماينانا ودی كرتگنت،  و  كرته  تسر  كارانا  كرتنئ  ودی 
اودا  يا  كرتگنت  ودی  ماين  كه  جاگهان  لهتين  چوكه 
ماينانی ودی بوتنئ خطر و ترس انت،  گون سنگان كه 
سور رنگ كرتگ بوتگنت  نشانی كرتگنت كه ايش تا 

يك حدی گون اما به خطرئ زانتنا كمكه كننت.
ايش ماس وپس و دگه هر مزنئ ذمه واری و مسووليت 

انت كه كسانين زاگانا شه ماينانی خطرا سی و سرپد بكننت و بگشنت كه به نادرا و نامالومين 
جاگه و هند و كهنين كلات و نارو جوانی كرو دامونا چار مه كننت، به هرچيا دست مه پريننت 
كه باز سك  تاوان دارنت و زوتی مرك و ټپئ سببه بنت. باز ديستگ بوته كه كسانين زاگ شه 
ماينانی تركگئ سببا مرنت، كوت و كوره بنت  يا كه دست و پادش گُډتگه بيت. انچين كسانين 
زاگ مكتبا شوتگه نه كننت و تا كه زندگ انت،  كارئ تسر كرتنئ واك و وسا، نه دارنت و وتی 

كهولی كوپكانی بډ ا انت.
معلمئ تچ وتاگ:

* سبخا په برزين تواری وانيت و نوكين گالانا گون مانايش به تختئ ديما لكيت.
*  شه دو وانندگا لوټيت كه سبخا په رون په برزين تواری بواننت.

*  وانندگانا سئ باره كنت كه هرباری گون وت  په ماينانی خطرئ باروا هبر بدينت.

* په وانندگانی اوشكتنا مطلبی گشيت.
* په اوشكتگين مطلبئ باروا شه أوان لهتين جسته كنت.

* شه سئ وانندگا لوټيت چيزيكه ديما شه جستان اوشكتگنت يكوار 
دگه شه بر په برزين تواری بگشنت.  

* په وانندگانی لكتنئ مهارتئ گيش كرتنا په أوانی لکتنا لهتين جمله 
گشيت.

وانندگانی تچ وتاگ:
*  دو وانندگ سبخا په برزين تواری وانيت.

*  وانندگ به سئ بارا گون وت په  ماينانی خطرئ باروا هبره دينت.
* چيزيكه معلم په أوانی اوشكتنا گشيت په شريه كوشكننت.

* په گشتگين مطلبئ باروا جستانی پسوا دينت.
* سئ وانندگ چيزيكه ديما شه جستان اوشكته يكوار دگه شه بر په 

برزين تواری گشيت.
*  چيزی كه په أوانی لکتنا  گشتگه بيت  لكنت.

شه وت كرتن:
په ايشی كه عزتمندين معلم په وت مالوم بكنت، كه وانندگ سبخا 
پسوانا  لهتين جسته كنت،  أوان  نه، شه  اگه  زرتگنت  په شری هيل 

كوشكنت، سوگه وراهشونيه كنت.

گسويين کار: واجين معلم وانندگانا سوگه كنت  كه په دوری كرتنا شه ماينان نمشتانكی 
بلكنت كه پنچ كشك بيت.

نيوگانی پيدگ

جست:
- چنت رازئ نيوگا درسته كنت؟

- به شمئ الكا نيوگ دارين درچكانی باگ  است؟
- گجام نيوگا وش دارت؟

مخسد: 
- وانندگ سبخا بواننت و بلكنت.

- نيوگانی پايدگ و كټا بزاننت.
-  به هرموسمئ  شه أ موسمئ نيوگان بورنت 

وړا  ورگيانی  و  خوت  دگه  هم  نيوگ 
انت  نعمتان  جوانين  و  كټوك  باز  شه 
باگانی  بندگان  وتی  په   خداوند كه 
درچكانی برو حاصل كرته، اگه په شری 
نيمگا  يك  شه  باگ  كه   گندن  بچارن 
و  براه  أباتيی  و  شار  و  الك  و  ده  امئ 
نيمگا  دگه  شه  و  بوته  سبب  سرسبزيئ 
راز  تامدارين  و  وش  كه  بروحاصل  أيی 

رازئ نيوگ انت  جوانين ورگی زانتگه بنت.
نيوگ نه تانكا ايش كه جوانين براه و زيب ووشين تام و مزگی دارنت، بلكين بازين ويتامينی هم 
دارنت  كه بنيادمئ وجود په أوان اړ انت، اگه مردما برسيت و وسی بيت كه شپ وروچئ تها 

چنت وار نيوگ بوارت باز كټوك انت.
 داكتر شنت، همايكه شپ وروچئ تها چنت وار نيوگ ورنت،  كمتر گون نادُراييان ديم په ديمه 
بنت، به امئ وطنا نيوگ دو راز) تر، حشك( وديه بيت.  گيشتركی نيوگ به لوارئ موسما رسنت 
كه هم تر وتازگ ساتتگه بنت و هم هشك كرتگه بنت كه هردو رازا تر و حشك وارتگه بنت  

و هردو رازا پايدگ دارنت.
نيوگ چنت رازئ انت چو: انگور، انار، توت، ألو، زردالو، شفتالو، سيب، ناك، پسته، جلغوزه، 
ترك و كوټگ و دگه... و چنت رازئ رنگ دارنت چو سبز، سوروسبز،  نارنجی، زرد، سپيت 
و دگه... نيوگ هررنگی كه بيت  وتی تام ومزگ و ويتامينا داريت  كه په بنيادمئ جانئ ضرورتئ  

پوره كرتنا باز نپ و پايدگ دارنت.
امئ عزيزين وطن افغانستان، باز شرين أپ، هوا  و حاكی داريت  كه  په هر رازئ  باگ و باگداريا  
جوان انت. به امئ وطنا هررنگئ نيوگئ درچك په شری رديت و مزنه بيت شه همی سببا به ای 

ملكا راز رازئ نيوگانی درچكئ نادينتن و مزن كرتن  شه باز غديما داب بوته و انت.

 افغانستانی جوانين نيوگ  ايش انت:
انگور) بازين رازئ(، انار )چنتی رازئ(، انجير، سيب، توت، زردألو، بادام، پسته،  كوټگ و 
گلو كه چنتی رازان وديه بنت، شه ای نيوگان نه تانكا ايش كه امئ هموطنانی جند كاره گرنت  و 
به جتا جتاين موسم ووهدا تر و هشك ورنتش، بلكين  به درملكا هم په  بها ديم داتگه بنت.

وتوارئ  نام  درملكا،  به  نيوگ  افغانستانئ 
واوند انت و شه نيوگانی بها كرتنئ سببا، 
هموطنين باگدار و سوداگر جوانين نپ و 

پايدگی دستا كارنت.
ديمئ وهده و پاسان، كه به وطنا په كشين 
راه و سړك نه ات وپه نيوگانی ساتنا سرد 
جاه جوړ  نه بوتت، هميكه  لواروتموسا 
وتی  وهدا  باگداريك  رستنت،  نيوگ 

درچكانا شانتنت ونيوگانش نزه كاورتنت و په بها كرتنا  به دگه جاگهانی شار و بازاران برتنت، 
أوانی بازين رستگين نيوگی، به راهئ دراجيا بټ و خرم ويا ټپی و خرابه بوتنت كه ټپی وخرابين 
نيوگا كه شر نه انت و په دُراييا تاوانه رسيننت كسی نه زيت و به گردنيش باره  بوتنت. انون هم 
امئ هموطن رازيکه  درده وارت په وتی هرموسمئ نيوگانی ساتتنا سردجاه نه دارنت، پميشا 
گون بازين تاوان و سکيان ديم په ديم انت. چيزی که  په أوان کمی جوان بوته و په أوانی نيوگانی 
رسينگا به شارو بازاران کمک کرته، راه و سړک انت. سری ايشی امئ عزيزين هموطنين باگدار 
په  گهترين نيوگانی دستا أرتنا شه باگداريئ نوكين راه و راهبندان كاره گرنت ويل و كم حاصلين 

درچكانی جاگها جوانين درچك و نياله ناديننت و وتی باگداريی برو حاصلا گيش كنان انت.
معلمئ تچ وتاگ:

*  ای سبخئ سرگالا به تختئ ديما لكيت و شه وانندگان لهتين سكين ديوكين جسته كنت 
* سبخا په برزين تواری وانيت.

* نوكين گالانا گون مانايش به تختئ ديما لكيت.
* شه دو وانندگا لوټيت كه ای سبخا په برزين تواری بواننت.

* وانندگانا سئ باره كنت كه گون وت په نيوگی نپ و پايدگئ باروا هبربدينت.
* په وانندگانی اوشكتنا په أوان كسانين مطلبی گشيت.

* په وانندگانی لكتنئ مهارتئ پرواك بوتنا په أوانی لکتنا چنت جمله گشيت که بلکنت.  
وانندگانی تچ وتاگ:

به وتی  مانايش شه تختئ ديما  نوكين گالانا گون  توارا كه سبخا وانيت كوشكننت،  * معلمئ 
كتابچهان سايگه كننت.

* دو وانندگ په رون ای سبخا په برزين تواری وانيت.
* چيزيكه په اوشكتنا گشتگه بيت كوشكننت.

* اوشكتگين مطلبئ باروا جستانی پسوا گشنت.
* سئ وانندگ په رون چيزيكه ديما شه جستان اوشكته يكواردگه شه برپه برزين تواری گشيت.

شه وت كرتن:
په ايشی كه واجين معلم په وت مالوم بكنت كه وانندگ سبخا په شری هيل زرتگنت اگه نه شه 

أوان لهتين جسته كنت، پسوانا كوشكنت. سوگه وراهشونيه كنت.

گسويين کار: عزتمندين معلم وانندگانا سوگه كنت كه په نيوگی نپ و پايدگی باروا شش 
كشكئ كاسا نمشتانكی بلكنت.

حضرت عمر )رض( رحم

حضرت عمررضی الله عنه، به وتی خلافتی وهده و دورا،  باز واران به شپی پاسا به شارئ تها 
چاره کرت و وترا شه شارئ جاور وحالتا سيه کرت. يک رندی همی دابا  يک سونی روگا ات، 
ديست که به شارئ يک نيمگی نوکا گدانی جک بوته که تا انون نه ات، وهدی که گدانئ نزينکا 
سر بوت ديست  که مردمی اودا نشته و شه گدانی تها فرياد و تواری اوشکتگه بيت، أ  مردمی 

نزيکا شت، سلام دات و شه أيی سوج کرت  که تو کئ ای؟
أيی پسو دات که: يک مسافری اون،  جنگلئ نندوک اون. لوټين که اميرالمومنينيا بره يين  و 

شه أيی په وتی اړو حاجتئ پوره کرتنا مدد بلوټين.
حضرت عمررضی الله عنه  شه أيی سوج کرت: ته بگش که چی سکی يی دارئ، شه گدانئ 

تها تواری اوشکتگه بيت.
أ  واجه پسو دات: منی جنين  زاگ ديستنئ دردا انت.

حضرت جست کرت  که أيی نزينکا دگه جنين زاگی هست؟

جست:
*  کئ حضرت عمر )رض( رحم و دلسوچيی باروا هبرداتگه کنت؟

* تا انون حضرت عمر )رض( باروا چی اوشکتگت؟
* حضرت عمر )رض( گون مردمان چونين راه سلوکی داشت؟

مخسد: 
* وانندگ سبخا بواننت و بلکنت.

*شه حضرت عمر )رض( رحم و دلسوچيا سی بنت.
*به خيررسينگئ کاران  دلگوش بکننت.

أيی، پسو دات که نه دگه جنين زاگی نه انت. حضرت شه اودا پاد أت و وتی لوگا شت ُ گون 
وتی لوگ بانوک حضرت ام گلثوم رضی الله عنها گشت  که ثوابی يک  مزنين کاری په ته ودی 

بوتگيت.
أيی جست کرت که: بارين چی هبری؟

حضر ت پسو دات: يک جنين زاگی، به زاگ ديستنئ دردا انت، تانکا انت .
أيی گشت: هان هان ! من په ای نيکين کارا تيارون.

حضرت عمررضی الله عنه گشت که: هرچيزی که  جنين زاگی کپتن و زاگ ديستنئ  وهدا کاره 
کيت،  چو: روگن و دگه ضرورتئ وړئ چيزان  گون وت بزور.

أيی همی چيزانا زرت و رادگ بوت.
حضرت  عمررضی الله عنه – پد پدا رادگ بوت، اودا سربوتنت. حضرت ام گلثوم – رضی 
الله عنها به گدانی تها پترت و ناجوړين جنين زاگئ خذمتا کرت، هميکه جنين زاگئ، زاگ پيدا 
بوت حضرت ام گلثوم رضی الله عنها شه گدانئ  تها  توار بال أورت و گشت: اميرالمومنين! 

وتی دوستا بچکئ پيدا بوتنئ مستاگ بدئ.
بوت.  پريشان  و  باز خپه  دگه  گوشا رست،  مردمئ  مسافرين  أ  به  نام  اميرالمومنينئ  که  وهدی 
بوارينيت.  زاگا چيزی  جنين  که  لوټت  بانوکا،  لوگ  وتی  شه  مبو.  پريشان  فرمات:  أ حضرت 
حضرت ام گلثوم رضی الله عنها أيرا چيزی وارينت و لوهيا که به تهی چيزی ورگی منتت ډنا 

دات. 
حضرت عمررضی الله عنه أ مردما گشت: بزور ته هم بور، مچين شپا ته بی واب بوتگئ، باندات  

منيا بيا که په ته چيزی بريبر کرتگ بيت، شه أيی پد گون وتی لوگ بانوکا وتی لوگا شت.
 حضرت عمر رضی الله عنه رحم و دلسوچی  په أ اړ و محتاجين مرد و جنا خير و نيکيی  مزنين 

چيدگ و مثالی انت  که په بنيادما خير و نيکيی رسينگئ  جوانين  راهشونی زانتگه بيت.

معلمئ تچ و تاگ:
* سبخا په برزين تواری بوانيت.

* نوکين گالانا گون مانايش به تختئ ديما بلکيت.
* په وانندگانی اوشکتنا لهتين جمله بگشيت.

*  گشتگين جملانی باروا شه أوان لهتين جست بکنت.
* په وانندگانی اوشکتنا لهتين جمله بگشيت، که جستانی پسواداتگ و پدی گشتگ بکننت.

وانندگانی تچ و تاگ:
* گسويين کارئ کتابچهانا  په چارتنا به وتی ديما بلنت.

* سکين )انگيزه( ديوکين جستانا په شری بشکننت ووتی هوشا به سبخا بگرنت.
* دو وانندگ په رون سبخا په برزين تواری بواننت.

* سئ باربنت و هرباری جتا جتا گون وت په حضرت عمر)رض( و أيی لوگ بانوک حضرت  ام 
گلثومی رحم و دلسوچيی باروا هبر بدينت.

شه وت کر تن:
واجين معلم په سبخئ مالوم کرتنا  که بارين وانندگ په شری هيل زرتگنت اگه نه شه أوان جست 

بکنت که:
- حضرت عمررضی الله عنه ی لوگ بانوکئ نام کئ ات؟

- بارين ای غريبين مسافر امير المومنينا  په جا أورت اگه نه؟
- بارين پچی امير المومنين  وترا گون أيی درستی نه کرت؟

گسويين کار: واجين معلم وانندگانا سوگه کنت که ای سبخا به وتی کتابچهان بلکنت  	
	  و شه بر بکننت.

دُراجاه

جست:
- كئ دُراجاهئ باروا هبر داتگه كنت؟

-غديما كه داكتر و دُراجاهی نه ات نادُرا  كيا  په درمانا شوتنت؟
- دُراجا په بنيادماچه نپ و پايدگی داريت؟
- چنت دُراجاها ديستگت؟ ناميش زانت 

مخسد: 
- وانندگ سبخابواننت وبلكنت.

- شه دُراجاهانی وړو ډولا سی بنت.
- شه دُراجاهانی نپ و پايدگا به دُراييا سی بنت.

به غديمئ وهدان هميكه كسی نادُرا بوت، دگه 
وتی سيم و دمگی دانندگ و سرپدين كسيا كه 
نادُراييانی علاج كرتنا زانت و سری پاچه كات 
ديما،  تجربئ  و  زانگ  وتی  شه  كس  أ  شوت. 
ناجوړا دارو دات و گيشتركی داروانا أوانی جند 
هم  تاانون  كه  داتنت  ناجوړا  و  كرتنت  جوړه 
بلی  انت.  باز جاگهان داب  به  ای درمان كنگ 
گون وهده ووختئ گوزگ و علم وزانگئ ود و 

ديماروگا، به غديمين طبابتئ پانادا په داكترانی رودينگا، طبيين زانشجاه )پوهنتون( جوړ  بوتنت 
كه هما كس كه لوټيت داكتر بيت چنت سال به اودا طبيبيی علما هيله زوريت، رندا  نا دُراهانا 
درمان و علاج  كنت و په ايشی كه نادُرا  په شری چارتگ و ساتتگ و درمان   بنت دُرا جاه  

جوړ كرتگ بوتنت. 
بايد بزانن كه دُرا جاه انچين هندی انت كه اودا  داكتر، نرس و جان سلامتيی دانندگ و سرپدين 

كس انت و په نادُراهانی ساتتنا  جاگه و نپاد و دگه هررازئ أسانيی بريبر انت.
دُراجاه چنت ر ازئ انت چو:

- سركاری   
-  مردمانی جندئ

-  لس ولوړ )يگجايی(
سرکاريين دُرا جاه:

سركاريين دُرا جاه هما انت كه شه سركارئ نيمگا جوړه بيت  كه به أوان نا  دُرا  انچا )بيد زرئ 
داتنا( درمانه بنت و مچين خرچا سركار به گردن و كوپگا گپته و هر دابئ خذمت كنگئ ذمه 
واريا منيت به ای دُراجاها  نا دُرا نه نپادئ )بسترئ( و نه دارو  و  نان و أپئ زرا دنت، مچين خرچا 

سركاره دنت.
مردمانی جند ئ دُراجاه: ای دُرا جاه هما انت كه يك ياچنت مردم  بارو ونډه زورنت  و جوړه 
كننت  وشه وتی جندئ كيتوا په دُراجاه و أيی لک و تروک و وسيلانی بريبركرتنا زره دينت، 
رازئ  ای  كه  بيت   گپتگه  نادُرا  بيت مگه هرچيی خرچ شه  و علاج  درمان  نادُراهانی  ادا هم 

دُراجاهانی خرچ بازانت.

لس ولوړين  دُراجاه: هما انت  كه گون سركار و يك يا چنت مردمئ بار زورگا جوړه بيت كه 
ادا هم نادُرا  په درمان و علاج كرتنا رونت و درمانش بيت، په نادُراهانی نادُرايی درست كنگ 
و په شريين  درمان كرتنا هر دُراجاهی  بازين جتا جتا و رازرازئ بار وشعبه داريت كه  لهتينش 

جالگا نام گپتگه بنت:
- داخلئ بار.

- عمليات كنگی بار.
- أی سی  يو.

- عاجل.
- سی سی يو.
- فزيو تراپی.
- راديولوژی.

-  جنين زاگانی کپتن وزاگ ديستنئ جاه و كسانين زاگانی ساتنی بار.
- كسانين زاگانی درمان كنگی بار.

 - اداری ودگه بار.
دُراجاه  چنت راز انت:

نپاد دار كه په نادُراهانی درمان كرتنا وابئ نپاد اشتگ بوتگنت.
- كلينيك كه كمين بار و شعبئ داريت  و به أيی كسانين نادُرايی درمان و علاج كرتگه بنت و 

په نادُراهان  وابئ نپاد نه داريت  و به ايشان گشيتركی سرپاديين نادُراهانی درمانه بيت.
- پولی كلينيك كه شه كلينيكا مسترانت، بازين بار وشعبئ داريت و به اداگيشترين  نادُراهی  

درمان كرتگه بنت.
- كسانين زاگانی دُراجاه كه به أوان تانكا كسانين زاگ  درمان كرتگه بنت.

زاگانی زاگ  په جنين  انت که  دُراه جاه  بارهما خاصين  زاگانی كپتن )زاگ ديستنئ(  - جنين 
ديستن و جنين زاگيين نادُراييانی درمان كنگا جوړ بوتگنت.

-  په اعصابئ نادُرا ومخدرين چيزانی عمليانی درمان كنگا خاصين  دُراجاه  تچ وتاگه كننت.
- سلئ نادُرايی درست كرتن و درمان كرتنئ دُراجاه.

-  دل وگوهرئ نادُراهيانی درمان كرتنئ دُراجاه
-  غندئ نادُرايی خاصين دُرا جاه.

پو وسرپدين داكتر و پاك و جوانين دُراجاه كه درمان كنگی هررازئ ازباب ووسيله وسرسبزوپاكين 
په  هرباری  درمان كنگی  كه  كرتنا رسنت  درمان  نادُراهانی  به  گهتر  و  گيشتر  دارنت،  چاگردی 

نادُرايی درمان كرتنا مزنين تاثيری دارنت.
به انونيين وهده وزمانگا، گون هرروچی گوزگا، به درمان و علاج كرتنی بارا، نوكين ديما روگ 
وديه  بيت. هميكه شه أزمايگ و تجربهانی ديما، طبئ علمئ دانندگ په گجام نادُرايی باروا پټ 
وپولانا تسره كننت و په سوب و جوانين  أسر و نتيجئ گرنت، دگه أوانی ای سوب و كاميابيئ 

مستاگ په مچان رسيت و  مچين داكترسييه بنت و شه ای أزمايگ وتجربهان كاره گرنت.
په ايشی كه نادُرايی په شری درمان كرتگ بيت دگه داكتر بايد انت  نادُرای درد ودورا په شری 
نادُرا  انونيين لک وتروک ووسيله باز كمكه كننت، هميكه كسی  بزانت. په ای زانگا طبابتئ 
سوگه  داكترئ  شه  ورندا  بروت  داكتريا  به  كرتنا  علاج  په  و  وارت  مه  دارو  وتسر   بايد  بيت، 
راهشونيی گرگا په وت هما داروانا بزنت كه داكتره شيت، داروانا به وهده ووختئ بوارت، اگه 
به ايشی ضرورت ديستگه بوت كه سوچن بجنت، په سوچنئ جتنا به كسيا بروت كه ای بارا 
زانگ و تجربئ واوند انت، اگه به نا سرپدين كسيا بروت و سوچن بجنت تاوان داريت .هماييكه 
سوچن جتنئ بارا مالومات داريت و به ای بارا سبخ وانته داروانی يگجا كرتن و اندازه و وړو 
ډولا جوانه زانت واگه ناجوړ كسيا روت وسوچنه جنت كه به ای بارا چيزی نه زانت وتسروزوت 
سوچنئ داروانا يگجا كنت و سوچنه جنت نادُراها گون سكين خطرا ديم په ديمه كنت كه به 

دُرايی جاگها أيرا به مركا رسينيت وأ وختا شومانی نپ و پايدگی نه داريت.
 معلمئ تچ وتاگ:

* سبخا په برزين تواری وانيت.
* نوكين گالانا گون مانايش به تختئ ديما لكيت.

* شه دو وانندگالوټيت كه سبخا په برزين تواری بواننت.
*  وانندگانا سئ باره كنت كه گون وت په  دُراجاهی باروا هبر بدينت.

*  په وانندگانی اوشكتنا كسانين مطلبی گشيت.
*  گشتگين مطلبئ بارواشه أوان لهتين جسته كنت.

*  شه سئ وانندگا لوټيت كه چيزی که ديماشه جستان اوشكتگنت يكوار دگه شه بر په  برزين 
تواری بگشنت.

مهارتئ  لكتنئ  وانندگانی  په   *
أوانی  په  كرتنا چنت جمله  پرواك 

لکتنا گشيت.
وانندگانی تچ وتاگ:

* سكين ديوكين جستانا كوشكننت، 
به پسوانی پكرا بنت.

په  كه سبخا  معلما  به  هوشا  وتی   *
برزين تواری وانيت گرنت و په شريه 

كوشكننت.
* نوكين گالانا گون مانايش شه تختئ ديمابه وتی كتابچهان لكنت.

* دو وانندگ سبخا په برزين تواری وانيت.
*  وانندگ سئ باره بنت و هرباری جتا گون وت په دُراجاهی باروا هبره دنت.

*  چيزی كه معلم په أوان گشيت لكنت.
*  چيزی كه معلم په اوشكتنا گشيت  په شريه كوشكننت.

* اوشكتگين مطلبئ باروا جستانی پسواگشنت.
*  سئ وانندگ  په رون چيزيكه ديما شه جستان اوشكته يكوار دگه شه بر په برزين 

تواری گشنت.
شه وت كرتن:

عزتمندين معلم په ايشی كه شه وت بكنت كه  وانندگ سبخا په شری هيل زرتگنت اگه نه شه 
أوان لهتين جسته كنت، پسوانا كوشكنت،  سوگه وراهشونيش كنت.

گسويين کار: عزتمندين معلم وانندگاناسوگه كنت كه چيزيكه په سركاری،  شخصی و لس و 
لوړين دُراجاهانی باروا به كتابا لكتگ بوته به وتی كتابچهان بلكنت و شه بر بكننت.

ليب وگوازی

جست:
- چنت رازئ ليب وگوازيی ناما زانت؟ 

- به شمئ ده و الكا زاگ چه وهدا گيشتر گوازيه كننت؟
- شما گجام گوازيا گيشتر وش و پسند دارت؟

مخسد: 
- وانندگ سبخا بواننت وبلكنت.

- شه ليب وگوازيانی وړوډولا سی بنت.
 -  په سپورت كنگا به يكی شه ای گوازيان مشكول بنت.

كه  انت  گوازی مشكوليی  وانت،  بوته  داب  ميانجينا  زاگانی  به كسانين  باز غديما،  گوازی شه 
بازين زاگی يگجا نزه كاينت و يك رازئ تچ و تاگی را تسره رسيننت كه انچا گوازی انت بلی 
به حكيكتا سپورتی انت كه به كسانين زاگانی ميانجينامهر ودوستيا گيشه كنت. أوانا مشكوله 
يا به  ساتيت، هرموسم ووهدی ليب وگوازی شه يكی أدگرا توپيردارنت، چو لوارو زمستانا،  
ماهتاپی يا كه به تارينكين شپا، گوازی به شپا يا  روچا به گس و لوگئ تها يا  در شه گس و لوگا 

تسره بنت. 
ادا لهتين گوازيانی نام گپتگه بيت: كتار، خسين، چيركپی، كبډی،  گلی گل، تورت، پله پرينتن، 

كشتی گپتن و بازين گوازيی دگه  انت.
 كتار:

 كتار دورازا انت، سئ كتاره و نو كتاره  و هرگجام مردمئ  دانگ جتا انت  كه يكی شه أدگرا 
توپير وزانتگ بنت، اگه سئ كتاره ين گوازی بيت هرگجامی كه  دو مردم انت سئ دانگ واگه  
نو)٩( كتاره بيت نو دانگ انت. اگه يكی توموکه  زوريت دومی ډونكوك، اگه يك سنگوكه 
زوريت د ومی لټوك. گوازی انچوش انت  كه يكی ديما ودومی به پدئ يك يك دانگ به 
بندكانی سرا كلنت، دانگانا رازی نچينه دينت كه  سئ دانگ به يك كشكئ سرا پد به پد بنت، 
مگه دومی كوشسته كنت  كه اوليا ميليت  كه سوبين بيت ای كارا بكنت  و اگه يكی سئ دانگا 
به بندكانی سرا به يك كشكی راستاميا اشتگ كرت  شه أدگرئ  دانگان يكی را زوريت  مگه 

بيد كتارئ دانگان.
اگه يكی دوكتاراسواركرتگ كرت، زوتی وتی سيالا پروشه دنت )ماته كنت(. دوكتاره رازی انت  
كه يك كتارئ پانادا دگه كتاری جوړه كنت  كه هردوكينانی ميانجينئ دانگ يگجا انت، اگه 

اينگوبليت كتاره بيت واگه انگو بليت هم كتاره بيت.
جی )جيگ، جستن(:

جيه  كاينت،  نزه  ميدانيا  الكی  و  ده  به  زاگ  ورناين  انت،  نه  هواسرد  كه  وهدا  ووشئ  گرم  به 
كننت. رازی كه يك جای ساپگی تها  كشكی كشنت  دو، سه يا گيشتر كشكی سرا كوشتنت، 
سريناچوټ كرته  و هردو دستا زانسرا كلنت، گډيين اتگ هم ديم شه ديما روش وجاره بيت،  

يكی مزنه بيت و جييانا )جيوکانا ( ازم و موكله دنت  بس دگه شيت: يك، دو، سئ، گون سئ 
گشگا مچين جيه كننت هركه ديمترا اتگ كرت  گوازيا بارت.  

 خُسين:
به ماهتاپيان كه شپ روشن انت ورناو كسانين زاگ به ده والكی پانادا نزه كاينت  وخُسينه كننت 
كه يكی شه ای گوازيان انت  به ای گوازيا ورنا دو باره بنت، مچين يك پادا به ډگارا كلنت و گون 
يك دستی أدگه پادئ مزنين ناون يا پادئ مجولوكا سكه ساتنت،كستركين زاگ كه انگته  وتی 
پاداگون دستاساتتگه نه كننت وتی گوشاناگون دستا سكه ساتنت  كه ايشا پيچكه شنت  يكی را 
كه چالانكو بيت ماديگ گرنت و لهتين دگه وظيفه گرنت  كه ماديگا بساتنت  و ايشك وأشكی 

كوشتنت.
گوازی بنابيت، اگه كسانين زاگی را كه  دستا به وتی گوشا گپته، دستی شه گوشئ جتاكرتنت  دگه 
أ پوچه بيت كه پوچ بوتن أيی دربوتنئ  وج شه گوازيا بيت، همی راز هرگجامی دستا كه شه پادئ 
مزنين ناون يا مجولوكا دور كرتنت ياكه أيرا پرينتنت أهم پوچ انت كه بايد شه گوازيی ای رونا 
دربيت و اگه انچينی ودی بوت كه وترا شه ساتوكانيا گوازينت يا أوانا پوچ كرت ووترا به مادگينيا 

رسينت و مادگی دستا شه پادئ دور كرت گرد گوازيا بارت و ای رون أسره بيت.
 چيركپی:

 دگه ليب كه كسانين زاگانی )بچكانی( تها دود انت چيركپيكه انت ای گوازی گيشتر به شپان 
باز  به ای گوازيا چير کپتن و وترا چير ساتتن  تسره بيت كه زی زات گون وت گوازيه كننت. 
کدرداريت. گوازی انچوش انت كه كسانين زاگ دو باره بنت و يك هندی را اتگ جاره كننت 
يك باری اتگئ پانادا مانيت  و أدگه بار چيره كپيت. ای گوازی هم تانكايی وهم چنت مردمی 
تسره بيت،  أ كه شه اتگا دور انت ازم و موكل داريت كه دورا سرپيت يا كه نزينكا كُرم، جو، 
كهنه تندور، اوخور، تمك، گس، كُډ يا كشاری تها چيره كپيت. ايدگه بار كه اتگی ساتوك 
انت لهتينا په اتگی ساتنا كلنت  ودگه په چيركپتگانی ودی كرتنا چاره كننت و كوشسته كننت 
بنت  مه  ديستگ  كه  دينت  جُنجُره  گيشتر  سرپتگين  بكننت،  ودی  زاگانا  بارئ   سرپتگين  كه 
وچيرماننت بلی په شيواری و بيسروتواروترابه اتگا برسيننت. ساتوك كوشسته كننت كه دستش 

سوتگانی  أخرا  گوازيی  به  أ سوچيت،  لگت  هرگجامی دست  به  اگه  و  بلگيت  جانا  أوانی  به 
حسابا شه وته كننت  هر باری سوچوك و بروكانی نمبر گپتگه بيت، رنداشه  چنت ميدان گوازيا  

سرجمين نمبر حسابه بنت  هما كه كمترسوچوك داشت گوازيا برتگيت.
كبډی:  كه به  ده والكی نزينكين ميدانيا تسره بيت انچوش انت  كه ورنا نزه كاينت و په وتی 
وش دو باره بنت كه هرباری حساب شه سئ )3( تا ده مردما رسيت. به ميدانيی ميانجينا تچكين 
كشكی كشنت شه كشكا چنت گام دورترا هرباری وتی سيمئ  تها كوشتيت، يکی  شه يك 
باری  سيما به أدگه بارئ سيمئ تها جيه كنت  و پتريت، هميكه كشكئ سرا رست ردبه رد 
كوكاره كنت  كبډی كبډی و كوشسته كنت كه وتی چپين بارئ مردمانا )هماوانا که أيی شريک 
و همراک نه انت( دست بجنت  و أيی چپين مردم كوشسته كننت كه أيرا به وتی سيمئ تها 
بگرنت و تا وهدئ  بساتنت كه نفسی بسوچيت، اگه گپتنتی ونپسی سوت  أ پوچ بوته و شه 
گوازيی ميدانا دره روت وجايی ننديت و دگرانی ندارگا كنت  و اگه سوبين بوت  كه شه وتی  ديما 
چپين بارئ مردمی را دست بجنت  و گپتگ نه بوت و نفسی هم نه سوت  و شه كشكا گوست  
ووتی سيمئ تها پترت، گډان چپين بارئ مردمی پوچ بوته  و شه ميدانا دره بيت. ای گوازی په 
وار انت  كه يك أدگرئ سيمئ تها په رونه پترنت و كبډی كبډيه شنت، و گوازی تا أختا رادگه 
مانيت  كه يك باری مچين باسك پوچ بنت، ديم شه ديما هر باری بندوبسته كنت كه چنت 

رون گوازی بكننت.
گلی گل:

دگه گوازيی كه به بلوچ ورناهانی تها داب انت  گلی گل انت، ای گوازی انچوش انت كه ورنانزه 
كاينت  و دو باره بنت  و هرباری شه وت مزن و سروكی داريت، هردو مزن كه واك وذمه واريی 
واوند انت  به گوازيا گون نه بنت بلكين به يك هندی نندنت  و أدگه كه به ليبا گون نه انت هم 
و   بنت  يا روچ دراتا كولوتو  به مزنانی جالسرا  باری  باران يك  نندنت، وشه دو  به يك جاگی 
دومی بار به برز يا كه روچ نشتنا  نندنت مزن گون وته نندنت و يكی أدگرئ گوشئ تها نامی دره 
گيجنت، مثالی رازا: پاليزئ تها بنگاروك، هردوكين كه تپاك كرتنت،يكی وتی همراكين بارئ 

سرا تواره جنت:
شريكان !  گلی گل.

همراكی سوجيه كننت:
شه گلان چه گل؟
مزن پسويش دنت:

پاليزئ تها
همراكی گون وت سلا وشوره كننت ونامی سرا تپاك كننت، يكوار گشنت تروك.

مزنش گشيت  دييت وتی تروكا.
دومی بارئ واره رسيت  كه مزنش وتی همراكانا تواره جنت:

شريكان گلی گل.
همراكی سوجيه كننت:

شه گلان چه گل؟
پسويش دنت.

پاليزئ تها.
همراكی سلا وشوره كننت ورندا جوابئ دينت:

بنگاروك.
أپرين برتت.

ايشه جينت ديمی أدگه باری زاگان و هرگجامی شه أوان يكی كوپگئ سرا سواربنت  وأ ايشانا ته 
أوانی نپادا رسيننت  و ايرش  كننت  و پدويی برگردنت  ووتی جاگه و نپادانندنت وتا وهدی كه 

هردو نيمگ لوټتگ بنت گوازی رادگه مانيت.
تورت:

 ای گوازی گيشتر به ماهتاپين شپان، شه ورناين زاگانی نيمگا تسره بيت. به ای گوازيا هم ورنا دو 
باره بنت، هرباری په وت مزنی گچينه كنت وپه گوازيی بنا كرتنئ سرئ وار بوتنا، وتی ميانجينا 
تيره دينت، هرگجامی پشك يا تير كه اوستات، روت و به  دور دستان به گس، جلت، تمك، 

كهدان، كُډ، واړ، و دور به كرتگ، جو، كهنين كلات، كُرم  و پلُانی چيرا سرپنت، ای گوازی 
گون چير كپيا نزينك انت، دومی بارئ زاگ گون وتی همراكان  په أوانی ودی كرتنا پټنت، هرجا 
كه گت كننت كه اودا بنت، همانگوره رونت  هميكه يكی شه أوان ديستگ بوت هماكه ديسته 

په وتی همراكانی سی كرتنا كوكاره كنت:
تورت، تورت، تورت، مچی ديم اتگا جيه كننت، به ای گوازيا كوشسته بيت كه چپين بارئ 
زاگ وتی كشا زيان  بكننت  تا كه أوانی پدئ گردوك أوانا ودی كرتگ مه كننت  و ژندوژيل 
بنت، همی كه شه سرپوكانی كرا  رد  و ټكُری سستگ بنت  ايش وتی نپادا بدلايننت  و أوانی 

شارندا رونت وسرپنت.
پله پرينتن:

دگه گوازيی كه به ورناهانی تها داب انت پله پرينتن انت،  ای گوازی دو مردمی يا چنت مردمی به 
جتاين باران تسره بيت، ای گوازی انچوش انت كه گوازی كنوك يك جاگهئ كشكی كشنت  و 
چنت گام دورترا، جای كه كسی كوپ كرتگ بكنت  كُرمی سندنت كه حاكی نرم بيت و سنگ 
وډونك مه داريت شه أيی رندا هما كه گون وت به گوازيا چم هم چمی دارنت  دورا كوشتنت 
و په وارجيه كننت هميكه پادش به كشكئ سرا رست دگه كوپه پريننت، جاييكه پادش به ډگارا 
لگيت، گډان يكی كوپ پرينتنئ  كچانا مالومه كنت. ای كار به  دو مردمی و چنت مردميين پله 
پرينتنا تسره بيت و أسر ونتيجه روشه بيت كه گجام يكين دورتر كوپ پرينتگيت. هماكه مالوم 

بوت جاره  بيت.
سينگ پرينتن )اير داتن(:

باز ده و الكانی ورنا هانی تها، سنگ پرينتن هم داب انت  كه أ هم چو پله پرينتنا هميكه ورنای 
پاد به كشكارست سنگا دورا ايره دنت همودا كه كپت كچانی مالومه كننت و هركه يا هرباری 

شه ورناهان كه دور ترپرينتنت بروك جاره بنت.
 كُشتی گپتن )پهلوانی(:

 ای گوازی به وشين موسم وهوای، به روچا و هم به ماهتاپين وش هواين شپا، شه ورناهانی 
نيمگا تسره بيت. ای گوازی به اعيدانی روچ و وطنئ دگه تاريخيين روچان و به نوكين سالئ اولی 

روچا به مردمانی مزنين مچيان تسره بيت و داب  انت كه هميكه مردم په سيل وندارگا نزأتنت 
ورنای شه أوانی تها دره بيت و توارباله كاريت كه كئ به كشتيا منی  هاړه  بيت؟ كسيكه همدپ 
و هم گونج بيت وتی توارا باله كاريت و شيت كه من تی هاړه بين، زوت به ميدانی تها پتريت، 
به ای گوازييا لهتين ورناوتی جامگانا دره كننت ويا ايشكه شلوارا بالا چننت و جامگئ دامونا به 
وتی نيپانا جننت، هردوكين ورناكه به ميدانادربوتگنت گون وت سرين به سرينه بنت ويا كه يكی 
أدگرئ سرينا سكه گرنت  و كوشسته كننت كه وتی هاړا شه ډگارا چست كننت  و به ډگارا دينت  
په ای مخسدا يكی أدگرا ايشك واشكا رازی چاره دينت كه سرو دل به چارا بييت و وتی وارا 
چاريت كه هاړا رازی شه  ډگارا چست كنت كه پشتئ زيلی به ډگارا بلگيت. هركس كه أدگرا 

واپينت و سرينئ به ډگارا جت بروك جاره بيت. 
به بلوچ  بازين گوازی دگه  بيد ای گوازيان كه نامش گپتگ و تسركرتنئ رازش گشتگ بوت، 
ورناهانی ميانجينا داب انت، كه په أوانی مشكول كرتن و نزأورتنا به يك جاگه وهندی مدته 
كنت.انچا ای گوازی حسابه كاينت بلی هرگجامی يك ورزشی انت كه  په ورناهانی دُرايی و 
سلامتيا نپ و پايدگ داريت، بيد ايشی هميكه ورنا گون وت به يك جاگهی نزه كاينت  گون 
يكی أدگری خو و تبا موتگه بنت و گون وت گيشتر خو بو گپته و درستيه بنت و روچ په روچ به 
أوانی ميانجينا مهر ودوستيی جذبگ گيشتر پرواك بيت و به يك أدگرئ سرا باور وديه كننت. 
ای گوازيانی تسررسينگ و رادگ ساتن  په ورناهانی جانئ دُرايی و مردمگريی ود و ديما روگا 
باز نپ و پيدگ داريت و أوانا شه ويل و گندگين پکر و چوټين راهانی روگا دوره ساتيت. پميشا 

مچين مردم ای  گوازيانی تسررسينگ و رادگ مانگئ نيمه دار و لوټوک انت.
معلمئ تچ وتاگ:

* سبخا په برزين تواری وانيت، نوكين گالانا گون مانايش به تختئ ديمالكيت.
* شه دو وانندگا لوټيت كه سبخا په برزين تواری بواننت.

* وانندگاناسئ باره كنت كه گون وت په هما گوازيانی باروا هبر بدينت كه به ای سبخا ونتنت.
* په وانندگانی اوشكتنا كسانين مطلبی گشيت.

* گشتگين مطلبئ باروا شه أوان لهتين جسته كنت.
* شه سئ وانندگا لوټيت چيزی كه ديماشه جستان اوشكتگنت يكواردگه شه بر په برزين تواری 

بگشنت.
* په وانندگانی لكتنئ مهارتئ گيش كرتنا چنت جمله په أوانی لکتنا گشيت که بلکنت.

وانندگانی تچ وتاگ:
* دو وانندگ گوستگين سبخا په برزين تواری وانيت.

* سكين ديوكين جستانا كوشكننت به پسوانی پكرا بنت.
* معلمئ توارا كه سبخاوانيت  په باز دلگوش كوشكننت و نوكين گالانا گون مانايش شه تختئ 

ديمابه وتی كتابچهان لكنت.
* دو وانندگ په رون ای سبخا په برزين تواری وانيت.
* چيزيكه معلم په أوانی اوشكتنا گشيت كوشكننت.

* اوشكتگين مطلبئ باروا جستانی پسوا گشنت.
* سئ وانندگ چيزی كه ديما شه جستان اوشكته په برزين تواری گشيت.

* چيزی كه په أوانی لكتنا گشتگه بيت لكنت.
شه وت كرتن:

په ايشی كه واجين معلم په وت مالوم بكنت كه بارين وانندگ سبخا په شری هيل زرتگنت اگه 
نه شه أوان لهتين جسته كنت،  پسوانا كوشكنت، سوگه وراهشونيه كنت.

گسويين کار: واجين معلم وانندگانا سوگه كنت كه ای سبخا به گسا بواننت و دو گوازيا 
شه كتابئ ديما به وتی كتابچهان سيايگ بكننت.

گالوار

جست:
-  كئ متل و گالواری گشتگه كنت؟

-  كئ متل وگالوارانی باروا هبر داتگه كنت؟
-   متل و گالوارانی گشوك كئ انت؟

مخسد: 
- وانندگ سبخا بواننت و بلكنت.

-  متل و گالوارانا درست كننت.
-  گالوارانی كارمرز كرتنا هيل بزورنت.

متل وگالوار أدميزاتی زوان و شفايين ادبيات )لبزانکئ( اهميت كرزين باری زانتگه بيت. متل 
وگالوار هما پرماناين  گال وجمله انت  كه شه زانا و سرپدين كسانی  دپا در بوتگنت  و شه بازين 
پاسی  بوتگنت  كه هرهده و  ايدگه هم زوانين مردمانی دلگوشيی وړ  كدروروی دارگئ سببا، 

گشتگ واوشكتگ بوتگنت و شه يكی به أدگرا رستگنت.
متل وگالوارهما براهدارين جمله  انت  كه انچا گونډ و كسان  انت، بلی مزنين مانای واوند انت  
كه خاصين نكل، داستان و واقعانا به كمين وهده ورساكی زوت و پرمانا بيانه كنت، متل وگالوار 
اجتماعيين زندگيی راز رازئ نيمگ و پانادانی نشان ديوك انت كه اشاره يی يا پاناديين ډولی، 
راستام ويا غير راستام شه يكی به دگری رسيت  و گيشتر په هما مخسدانی بيان كرتنا كارمرزه 
بنت  كه روش و دراين ډولی گشگئ وړ نه انت  و گون أوان مخسد و پيگام رازی بيانه بيت كه  

به هبر ديوكانی ميانجينا بدی وبد بری ودی مه بيت.

متل وگالوار هركومی عامين ادب  و لبزانكی اهميت كرزين  بهری زانتگه بيت  كه أيی  ودی 
بوتن، داب ورواج بوتن  و شينگ وتالان بوتنئ  نپاد هما زبان انت كه به أيی هبرداتگه بيت كه به 
زبانی واوندئ مجگ، زوان، گوهر و باورانی تها جاگپتگيت وبه تاريخئ دراجيا مردم أوانا په باز 

دلچسپی منتگنت و تچكين مانا ومفهومانا به  كسان و گونډين جملانی تها أورتگنت.
ولسئ  مچين  كومی  بلكين يك  انت،  نه  مالومين كسی  و  درا  وگالوارانی گشوك، يك  متل 
پربهاين ربيدگيينُ گډ و ميراث انت كه به پيړی پيړيانی دراجيا، شه پيره مرد و پيره زالانی پكر و 

دماغا په پدئ نبيرگ و اوبادگان  منتگنت.
ادا درورو چيدگئ رازا لهتين متل أورتگ بوتگيت.

چو:
 ته په من كه من په ته 

زانن كه بنيادم به وتی اجتماعيين زندا، گون وت اوستاتن و نشتن  دارنت  كه ای اوستاتن و نشتن 
و روگ و أيگ وحال بودئ سی بوتن، په سكی و سوريانی زيان كرتنا گون يكی أدگرا  مدت و 
دستگيری، مردمگريا واك و توكه دنت، مهرودوستيا گيشتره كنت وبنيادما به ايشی اړه کنت که 
په وتی هم وړان جوانی و نيکی بکنت و به سکی و سوريی وختا کمک و مدت بکنت که باندئ 

روچا که وت  په مدتا اړ بيت کسی په أيی مدت کرتنا دستا سونی أيی تچک بکنت.
 يا:

 براس كور وگوار اميت وار
براسا  به  گهارمدام  كه  انچو  كنت،  روشه  داريت  ديما  گهارئ  به  كه  واريا  ذمه  براسئ  متل  ای 
توماداريت وپه  أيی مدت ودستگيريا اړ انت. ای متل روشه كنت كه اگه براس كور هم بيت  كه 

كورأنكس كارئ تسر كرتنئ واك ووسا هم نه داريت بلی گهاری شه أيی اميت داريت. 
 لهتين متل و گالوار دگه:

أپ شهُ بنا لرُد انت.
كارچ وتی دستگا  نه بارت. 

سركه درد مه كنت مردم ويلا دسمالی نه بنديت.
كلاوگئ سرشه ديمئ زيان بوتگيت.

دلی كه نه لوټيت نيمونی باز انت 
خان تمُا شپ بی شام وسپيت.

راستين هبرا شه كسانين زاگا سوج كن.
هبرپه هبرجوړه بيت.

حرام شه هما راها كه أته پدا روت.
توی كه به ډگارا  كپت پدا زرتگه نه بيت.

ترا تونكا رودئ سرا بارت وپدا تونكا كاريت.
پاد همودان روت كه دل بروت.

أ سبخا كه ته وانتگئ  من شه بركرتگون.
كاركه شه كارا شت  وی وی پيدگی نه كنت.

مروچی أمورگی دزی كرت دستی مه گرئ باندات  مرگی دزيه كنت.
نانئ زنډيا گنديت و كارئ بارگيا.
وادا وارت  واد جړينا پروشيت.

وتی پادا كاسی وتی كونټا تچك بكن.
هركسی نيكی و بدی أيی جندئ انت.

وروكا شه وروكا بده كيت مال واوندا شه هردوان.
هيچكس وتی زاگا شه گيابانا نه ديستگيت. 

چيزی كه مردمئ جندا په كارانت  دگری را گلگ نه انت.
معلمئ تچ وتاگ:

* نوكين سبخئ سرگالا كه گالوار انت به تختئ ديما لكيت و شه  وانندگان سكين ديوكين جستانا 
سوجه كنت.

* شه وانندگان لوټيت كتابی ديما بچارنت و بشكننت. سبخا په برزين تواری  وانيت و نوكين 
گالاناگون مانايش به تختئ ديما لكيت.

* وانندگانا سئ باره كنت كه هرباری گون وت په  متلانی باروا هبر بدينت.
* په وانندگانی اوشكتنا كسانين مطلبی گشيت.

* گشتگين مطلبئ باروا شه أوان لهتين جسته كنت.
* لوټيت كه سئ وانندگ چيزی كه ديما شه جستان اوشكتگنت يكواردگه په رون شه بر په برزين 

تواری بگشنت.
* په وانندگانی لكتنئ مهارتئ پرواك كرتنا چنت جمله په أوان گشيت.

وانندگانی تچ وتاگ:
* دو وانندگ سبخا په برزين تواری واننت.

*  به سئ بارا جتا جتا گون وت په متل و گالوارانی باروا هبره دينت.
*  چيزيكه معلم په لكتنا گشيت، لكنت.

*  چيزيكه معلم په اوشكتنا گشيت په شريه كوشكننت، جستانی پسوا دينت و سئ وانندگ 
چيزيكه ديما شه جستان اوشكته يكواردگه شه برپه برزين تواری گشنت.

شه وت كرتن:
واجين معلم په وانندگانی شه وت كرتنا كه بارين سبخا په شری هيل زرتگنت  اگه  نه شه أوان 

لهتين جسته كنت، پسوانا كوشكنت، سوگه وراهشونيه كنت.

گسويين کار: واجين معلم وانندگانا سوگه كنت كه ای سبخئ متل و گالوارانا به 
وتی كتابچهان بلكنت وروچی دوا )٢( شه بربكننت.

غلام محمد )لعلزاد(

جست:
- بلوچيی زوانئ چنت شاعرئ ناما زانت؟

- غلام محمد "لعلزاد" كئ انت؟ درسته كنت
-  شه شما كئ شيرئ جوړكرتن و گشتنا  وش و پسند داريت؟

مخسد: 
- وانندگ سبخا بواننت وبلكنت.

-  گون شاعر و نويسوكا درستی بنت.
-  شير وشاعريی جذبگ و مارگش گيش بيت

غلام محمد " لعلزاد" شه بلوچيی زوانئ شاعر و نويسوكان انت  كه به هجری شمسيی 1327 
سالئ لوارا، به نيمروزی ولايتی زرنجی شارئ نارشاهی ودی بوت، مكتبئ اولسرئ تعليما به 
فرخی مكتبا دربرت و په گيشترين تعليم كنگا به كابل أت  و به 1347 سالا ليسئ دورا هم به 

كابلی اداره عامئ ليسا  په سوب أسر كرت.
أ  گيشترين تعليما به كابلی پوهنتونئ حقوقئ فاكولتها به ديما گپت و به 1352 سالا شه پوهنتونا 
افغانستانی بلوچيی پروگراما كاره  به راديو  پانادا  په ايشی كه  فاكولتهئ  تعليمی  الاس بوت و 
كرت.  به 1353 سالا  همودا سركاريين كاری گپت و به همی سالا په أل انديا راديوی بلوچيی 
پروگرامئ  ديما برتنا كه شه نوكين دهلی شينگه بوت  شه افغانستانئ سركارئ نيمگا ديم داتگ 

بوت كه په اولی وارا هندوستانی أل انديا راديوئ بلوچيی پروگرامانی شينگ كنگ  بنا بوت كه 
لعلزاد يكی شه أ راديوی بلوچيی پروگرامئ بنياد ايركنوكان انت.

  لعلزاد به راديوئ كارانی ديمابرتنئ پانادا په برزين تعليمئ ديما برتنابه دهلی پوهنتونا شوت و رندا شه 
دو سالا به ميلاديی 1977 سالا به أ پوهنتونی دريی لبزانكئ بارا ماستريی دورا أسركرت بلی بازهم  

گيشترين تعليم و وانگا  بنا كرت و به 1984 سالئ اپريلا وتی ) پی. اچ. دی( ئ كاگدا گپت.
داكتر " لعلزاد " شيروشاعريا شه 1351 سالا بناكرته و أيی بازين شيرانا  وش گُټ و وش توارين 
شيرجن گون سازو زيملا به راديو افغانستان و أل انديا راديوا ثبت و ريكارد كرتگنت كه هروهدا 

شه ای راديوان شينگ وتالانه بنت و بازين اوشكنوكانی وش و پسند انت.
 لعلزاد تانكا  بلوچيی زوانئ شاعری نه انت، بلكين  به دريی زوانا  هم بازين شيری گشتگيت  و أيی بازين 
شيری به حالتاك و هپتگ تاكان چاپ و شينگ بوتگنت. لعلزاد برُزخيالين شاعری انت كه گيشتركی 
أيی چاگردئ جاور وحالت  به أيی شيرانی تها  روشه بيت. اگه په هورت چاری  ديستگ بيت  دوچيز به 

أيی شيرانی تها باز انت، يكی وطندوستيی جذبگ و جوش و أدگه  گون مردما مهرو دوستی.
لعلزاد وتی يك شيری تها گون وتی ماسيين وطنا شه أيی پسُگانی عهد و كولا هبره دنت وشيت 

كه په أيی لج و ميارئ خاطرا په وتی سرو مالئ ندر كرتنا اوشتاتگنت.
عهد كرتگنت تی مرد وجن           ورنا وپير گونډو مزن

تا  كه  نفسی  بيت مئ سرا            تی دشمنئ  ديما گرن
حقنت بكنين ترااحترام 		

تی بيرغئ ديما  سلام 		
دگه شيری:

خيـــالان ترا منی چم گندگا انـــت
ترا شـــه من دل هردم لوټگا انـــت
نه کايی توکـــه بگندئ چـــوکبابون
غمئ زيانی گون دوستئ نندگا انت

شـــپی کپتون تهـی يات و خـــيالا         

گـــجا دل بی تـــی ياتا زندگا انـت 
 بـــه وابـــا چُکتون دُرين دپا تـــی          

شـــه شوقا دل تننگا درکگا انـــت 
دمـــی بيا عاشـــقئ ســوجا بگرتو          

 تهی راها شپ و روچ چارگا انت 
منا دات کاسـدا انچوش مســتاگ         

 ببال لعلزاد تهی دوست أيگا انت 
لعلزاد ی لهتين عشقيين شير به راديو افغانستان و أل انديا راديوا ثبت و ريكارد بوتگنت به ای 
هردوين راديوانی بلوچيی  پروگرامان شينگ و تالان بوته و بنت، لعلزاد وتی عشقيين شيرانی  
تها شه وتی مهلنج و مهگونگين  دوستا گلگه  كنت و  كدی كدی وتی پردرد و دورين  دلئ حال 

و مهلنجئ پلمه و نيمونانا بيانه كنت وشيت:
        خيرمه گندئ منی دلا هون كتئ            وت شتئ زاريا نيمون كتئ

دلئ گل
تهی عشق منی دلا جا گپت وتی غم منا تباه كرتنت  		

		       منی دل گون ته منتيت و ترا شمن جتا كرتنت 
شه منی پاكين محبتان اسوت باز بد گمان بوتنت 		

				  قسم بتی دوكين چمان غلط گشتنت خطا كرتنت  
شپئ واب  شمنی چمان شوت نديستون شاديی ديما 		

تی ارمان منی دلا منتنت وتی هجرمناسزا كرتنت 			 
اگرتراميل وفای بيت يا لعلزادی شفاهی بيت 		

منی حونين دلا گل دی كه انچو با وفــــا  كـــرتنت 			 
معلمئ تچ وتاگ:

*  نوكين سبخئ سرگالا به تختئ ديما لكيت و شه وانندگان سكين ديوكين جسته كنت.

*  شه وانندگان لوټيت كه وتی كتابانی ديما بچارنت وبشكننت، سبخا په برزين تواری وانيت و 
نوكين گالانا گون مانايش به تختئ ديمالكيت.

* وانندگانا سئ باره كنت كه گون وت په ای شاعر و نويسوكئ باورا هبر بدينت.
* په وانندگانی اوشكتنا كسانين مطلبی گشيت.
* په گشتگين مطلبئ باروا لهتين جسته كنت.

* شه سئ وانندگا لوټيت كه په رون چيزی كه ديما شه جستان اوشكتگنت يكواردگه شه  بر په 
برزين تواری بگشنت.

وانندگانی تچ وتاگ:
* كتابانی ديما چارنت و معلمئ توارا كه سبخا وانيت كوشكننت.

* نوكين گالانا گون مانايش شه تختئ ديما به وتی كتابچهان لكنت.
* دو وانندگ  ای سبخا په برزين تواری واننت.

* چيزی كه معلم په اوشكتنا گشيت كوشكننت.
* اوشكتگين مطلبئ باروا جستانی پسوا دينت.

* سئ وانندگ چيزی كه ديما شه جستان اوشكته يكواردگه شه بره گشيت.
* چيزيكه په  أوان گشتگه بيت  لكنت.

شه وت كرتن:
واجين معلم په وانندگانی شه وت كرتنا كه بارين سبخا په شری هيل زرتگنت اگه نه  شه أوان 

لهتين جسته كنت، پسوانا كوشكنت، سوگه وراهشونيه كنت.

گسويين کار: واجين معلم وانندگانا سوگه كنت كه ای شاعرئ هماشيرا كه په وطنا 
گشته به وتی كتابچهان بلكنت. 

عبارت و آيی ډول

جست:
- كئ عبارتئ تعريفا گشتگه كنت؟
- عبارت وجملئ توپيرا كيه زانت؟

عبارتئ مانا پوره انت يا جملئ؟

مخسد: 
- وانندگ سبخابواننت وبلكنت.

- عبارت وأيی ډولا درست كننت.
-  عبارت وجملئ توپيرا بكننت.

عبارت  بنت  تسررسينوك  زانگئ  مركبين   و  تابع  أدگرئ  يكی  كه  )كليمه(  گال  گيشترين  دويا 
گشتگه بيت.

عبارت شه دو يا گيشتر گالان انچو جوړ بوتگيت كه شه أيی پورهين مانا و زانگی گپتگه نه بيت، 
پميشا هچبر عبارت جملئ حسابه نه بيت، جمله شه عبارتا گيشتر مخسدا نشانه دنت و شه دگه 
سونی جملئ اصليين كوت وبار چو: مبتدا، حال و ياجملئ دگه بار به عبارتئ تها نه كاينت  چو: 
منی پس – يك عبارتی انت و اگه بگشن  منی پس أت، دگه ايش جمله يی انت نه عبارتی 

پرچی كه پورهين ماناداريت.
سادگ و لس ولوړين )مركبين( عبارت:

سادگين عبارت شه دو جتاين گالان جوړه بيت. لس ولوړين عبارت شه گيشتر شه دو جتاين 
گالان جوړه بيت، چو جالگئ عبارتان:

شار،  براهدارين  زرنجی  پنسل،  دانگ  هپت  چارنيمگا،  جلا،   جلا  نيمروچئ  ټاك  لوارئ 
زمستانی سردين شپ، مُريدی مهلنج،  سورين گورگ، جكئ پهل.

شه برزگئ عبارتان مريدی مهلنج، سورين گورگ، جكئ پهل، چارنيمگا سادگين عبارت انت. 

لوارئ ټاک  نيمروچئ جلا جلا،  هپت دانگ پنسل، زرنجی براهدارين شار،  زمستانئ سردين 
شپ مركب )لس ولوړين ( عبارت انت.

معلمئ تچ وتاگ:
* سبخئ سرگالا به تختئ ديما لكيت و شه وانندگان سكين ديوكين جسته كنت.

* سبخا په برزين تواری وانيت ونوكين گالانا گون مانايش به تختئ ديما لكيت.
* شه دو وانندگا لوټيت كه ای سبخا په برزين تواری بواننت.

* وانندگانا سئ باره كنت كه گون وت ای سبخا بواننت.
*  په وانندگانی اشكتنا كسانين مطلبی گشيت.

*  گشتگين مطلبئ باروا شه أوان لهتين جسته كنت.
*  شه سئ وانندگا لوټيت كه چيزی كه ديما شه جستان اشكتگنت يكواردگه شه بر په برزين 

تواری بگشنت.
* په وانندگانی لكتنئ مهارتئ پرواك كرتنا چنت جمله په أوان  گشيت.

وانندگانی تچ وتاگ:
* سكين ديوكين جستاناكوشكننت، به پسوانی پكرا بنت.

* معلمئ توارا كه سبخا برزه وانيت كوشكننت، نوكين گالانا گون مانايش شه تختئ ديما به وتی 
كتابچهان  لكنت.

* چيزی كه معلم گشيت كوشكننت.
* اوشكتگين مطلبئ باروا جستانی پسوا گشنت.

* سئ وانندگ چيزيكه  ديما شه جستان اوشكته يكوار دگه شه بره گشيت.
* چيزی كه په لكتنا په أوان گشتگ بوته لكنت.

شه وت كرتن:
په سبخئ شه وت كرتنا كه بارين وانندگ په شری هيل زرتگنت اگه نه شه أوان لهتين جسته 

كنت، پسوانا كوشكنت، سوگه راهشونيه كنت.

كتابچهان  وتی  به  ای سبخا  كه  كنت  وانندگانا سوگه  معلم  واجين  کار:  گسويين 
بلكنت و شه بر بكننت.

پاكيزه گيا دلگوشی

جست:
- كئ پاكيزه گيی باروا هبرداتگه كنت؟

-  پاكيزه گی  په اما چی نپ و پايدگ داريت؟
-  پچی بايد اما به  پاكيزه گيا دلگوش بكنن؟

مخسد: 
- وانندگ سبخا بواننت وبلكنت.

- پاكيزه گيی كدرا بزاننت.
-   به پاكيزه گيا دلگوش بكننت.

پاكيزه گی بنيادمئ دُرايی و جوړی و شان و عزتئ سرا مزنين تاثيری داريت، اسلامئ پاكين دين  
مسلمانانا جخت و سوگه كنت كه وترا پاك بساتت پميشا پاكيزه گيا ايمانی باری زانت.

بنيادم بايد انت به باز نيمگ و پانادان به پاكيزه گيی سرا دلگوش بكنت، شه دست و دپ و ناون 
و جانا گپته تا گس ولوگ وكوچگ و شارا ای مچينانی پاك ساتن پاكيزه گيه كاريت.

بنيادم که كاروتچ و تاگه كنت به جانئ حاك و پلكه رسيت يا ارخه كنت بايد انت  باززوتی وتی 
جانا بشوديت  كه حاك و پلُك و ارخ زيان بنت، هميكه اما به شپ وروچئ نمازانی وختا وتی 
دست و ديما شودن و به وهده ووختئ وتی جانا شودن و نيلن كه حاك و پلُك وارخ امئ جانا 

بننديت  په اما باز پايدگ و كټ داريت و رازرازئ نادُراييانی ديم گپتگه بيت.
همی راز دپ و دنتانانی مزواكئ جتن و برس كرتن هم په امئ درواييا كټوك انت، وهدی كه دپا 
مزواكه جنن يا پرسه كنن هما هورت  هورتين ورگی كه به دنتانان جاه گپتگنت دوركرتگه بنت. 
اگه كسی وتی دپ و دنتانانا، نه شوديت  و ورگی به دنتانانی تها ماننت أيی دپ بوگيت و كراكرا 
ميكروب جاه گرنت،  كه رازرازئ نادُراييانی سببه بنت يا ايشكه دنتان كډك و خرابه بنت و به 
دردا كاينت، وهدی كه دنتان دوری ودی بوت، دنتانی كشگئ ضرورت وديه بيت وهمی كه 

دنتان كشتگ بوت مزنين نعمتئ شه دستا روت.
همی راز دگه چيزيكه په امئ دُرايی ودپ و دنتانان تاوان داريت، نسوار، چليم و سيگار انت،  
نسوار كه گون أهكا جوړه بيت باز گندگين ناجوړی وديه كنت، سيگار و چليم كه دوت دارنت، 
شه دوتانش تاوان وديه بيت، دگه ضرور انت كه بنيادم شه نسوار، سيگار و چليما دوری بكنت. 

و بزانت كه شه ای عملان گندگين نادُروايی وديه بنت.
انون أ وهده ووخت رسته، كه مچين بايد انت په پاكيزه گيا دلگوش بكنن، اگه كسی نسواركنت، 
نسوارئ تو كرتن دگرانی بدبريا وديه كنت كسی چون دله کنت که به دگرانی ديما نسوارتوبكنت 
ويا ايشكه سيگار و چليم دوت كنت، ايش نه تانكا په عمليا جوان نه انت بلكين په هماوان كه 

نزيكئ نشتگنت يا شه اودا سرگوزه بنت  تاوان داريت.
بنيادم بايد انچين كاری مه كنت كه په وت و دگران جورينگئ وج بيت، اگه كسی را جكگه گيت 

بايد دسمالی به وتی دپ و پوزئ ديما بگيت كه به جكتنئ وهدا شه أيی دپئ أپان به دگری  سرو 
ديما مه رسيت، هرجا تو مه كنت  و دگرئ دل بديی وج مه بيت 

به شپ وروچئ تها چنت وارگون صابونا دستانی شوشتن  باز كټوك انت،  هرچنكس دست 
پاك بنت په بنيادمئ دُراييا  کټ داريت، پچُ و لبيس ومُچين ازباب و وسيلی كه شه أوان شپ 
وروچ كارگپتگه بيت بايد پاك بنت، نشتنئ جاگه وهند ووپتنئ نپاد وجاگه، گس و لوگ، سرا، 
كوچگ و الك پاك ساتتگ بيت،  به گس وسرا وكوچگ  و الكی پاكيا مدام دلگوش بيت 
وهدئ كه گس و جای روپتگه بيت بايد دپ و پوز بستگ بيت و روپوك به  هرجاه پرينتگ 
مه بنت كه مسسك و لولوك وديه بنت  كه هرنيمگی رونت وپه مچان تاوان دارنت، اگه گس،  
گسانی ديم، سرا و كوچگ پاك ساتتگ بنت، براه وزيب و پاكيزه گی وديه بيت كه په دُراييا كه 

مزنين نعمتی انت پايدگ داريت.
گيشتربه ای بارا عزيزين براس و گهارين مكتبی كه گون وتی معلمانی سوگه وراهشونيان پاكيزه 
گيی پيدگ و كټا زانتگنت، وتی صنف، مكتب، لوگ، سرا، كوچگ والك وشارئ پاكيی 
كدرا زاننت په پاكيزه گيا باز دلگوشه كننت. نه تانكا ايش كه وت  كچټ و ككړين چيز، كاگد، 
روپوك و ويلين چيزانا هرجاه نه پريننت بلكين شه وت كسترانا هم سوگه وراهشونيه كننت كه به 

وتی پاکی و پاک ساتنا دلگوش بکننت و ای كار وت سببه بيت كه پاكيزه گی گيش بيت.
معلمئ تچ تاگ:

*  ای سبخئ سرگالا به تختئ ديما لكيت و شه وانندگان سكين ديوكين جسته كنت.
*  سبخا په برزين تواری وانيت و نوكين گالانا گون مانايش به تختئ ديمالكيت.

*  وانندگانا سئ باره كنت كه گون وت په  پاكيزه گيی باروا هبر بدينت.
*  په وانندگانی اوشكتنا كسانين مطلبی گشيت.

* گشتگين مطلبئ باروا شه  أوان جسته كنت.
* لوټيت كه سئ وانندگ په رون چيزی كه ديما شه جستان اوشكتگنت يكوار دگه شه برپه برزين 

تواری بگشنت.

* په وانندگانی لكتنئ مهارتئ پرواك بوتنا چنت جمله په أوانی لکتنا گشيت.
وانندگانی تچ وتاگ:

*  سكين ديوكين جستانا كوشكننت به پسوانی پكرا بنت.
*  سبخا كوشكننت، نوكين گالانا گون مانايش شه تختئ ديما به وتی كتابچهان لكنت.

*  وانندگ به سئ بارا گون وت په پاكيزه گيی باروا هبره دينت.
*  چيزی كه په اوشكتنا گشتگه بيت كوشكننت.
*  اوشكتگين مطلبئ بارواجستانی پسواگشنت.

* سئ وانندگ چيزيكه ديما شه جستان اوشكته يكواردگه شه بره گشيت.
*  چيزی كه  په لكتنا په أوان  گشتگه بيت لكنت.

شه وت كرتن:
- واجين معلم په وانندگانی شه وت كرتنا شه أوان لهتين جسته كنت، پسوانا كوشكنت، 

سوگه وراهشونيه كنت.

گسويين کار: واجين معلم وانندگانا سوگه كنت كه هرگجامی په ايشی كه به وتی جاگه وهندا 
چون به  پاكيزه گيا دلگوش كرته وكنت كسانين نمشتانكی بلكيت.

سلاوشورئ كدر

جست:
- كئ سلا وشورئ باروا هبرداتگه كنت؟

- سلا وشورچی نپ و پايدگی داريت؟
-  به كاران شما گون كئ سلا وشوره كنت؟

مخسد: 
- وانندگ سبخا بواننت و بلكنت.

- سلا وشورئ كدرا بزاننت.
- به كارانی تسررسينگا گون دگران سلا وشوربكننت.

بكنن. سلا  گون وت سلا وشور  كه  انت  ايش  يكی  دينئ سوگه وجختان  پاكين  اسلامئ  شه 
انت،  گهتر  پكروخيال  دو  پكر وخيالی  داريت، گشنت شه يك   نتيجی  و  أسر  وشورجوانين 
اگه مردم په وتی جندئ ويا جامعی سكيانی زيان كرتنا گون دانندگ و سرپدين مردمی يا لهتين 

سرپدان سلاوشوره كنت بازجوان انت  و شه ای كاراشرين پيدگ وكټئ گيت.
مثالئ پيما:

بايد سبخ  و  انت  سنا  روگئ  و مدرسئ   به مكتب  كه  انت  زاگی  بازين  و  انت  بازمزن  -الكی 
بواننت و تعليم بزورنت و شه دين ودنيای كاران سی وسرپد بنت، اگه  الكی نندوك گون وت 
ديوان و هبر وسلا وشور بكننت  كه په مكتبی جوړكرتنا گون تعليمئ وزارتا كمك بكننت و 
مكتبی جوړبوتنئ بنياد اشتنئ وهده وپاسا مالوم كننت زبرين كاری كننت كه شرين أسر و نتيجئ 

داريت.

 - يك الكی بازين مردمی به باگداری و كشارگريی كاران دست  گټ  انت و شه وتی باگداری 
و كشارگريا هرسالگ مزنين بروحاصلی به دستا كارنت بلی هميكه حاصل نزأورتگه بنت شه 
پكش و پكتگين راه و سړكی نه دارگی سببا ای حاصل به وهده ووختی به دگه شارو بازاران 
رستگه نه كننت و سډنت و خراب  بنت  و شه  بها بوتنا ماننت كه بازين تاوانی په مردمان وديه 
بيت، اگه ای مردم گون وت نندنت و په وتی سكيی حلاينگا سلاو شوره كننت و راه و سړكئ 
جوړ كرتنئ  پهرا دستا يكی كننت شه وتی سلا وشورا جوانين پيدگ و كټی گپتگه كننت و ای 

سكيا حلايننت.
- يك الكی انت كه دُرايی كلينيكی نه داريت، كسيكه ناجوړه بيت په بازسكی وسوری به دگه 
جاگئ كلينيكا سره گيت، بلی زوتی نه رسيت، ای الكئ   نندوك  گون وت نزه كاينت، سلا 
وشوره كننت  په وتی الكی  كلينيكی جوړكرتنا به پيسلئ رسنت و هبرا به أ ولايتی دُرايی رياستا 
رسيننت و وتی هروړئ مدت و كمكئ وعده وكولا دينت، جوانين أسر و نتيجی به  دستا كارنت 

كه په الكی مچين نندوكانی پيدگ و كټا انت.
سرسبز  ميدانيی  مكتبئ  په  بهردارگا  كپتانانی  و صنفانی  معلم  دارگون  اگده  مكتبئ  هميكه   -
كرتن، نهال و درچكانی نادينتن  و پاكيی كارانی دربرتنا ديوان وسلاوشوره كننت و رندا شه ديوان 

و هبرا  ای كارانی تسر رسينگا  بنا كننت، شه سلاو شورا جوانين أسر و نتيجی گرنت.
- وانندگی که په وتی سبخ و تعليمئ گهترين ديما برتنا گون وتی حكدارو درستی وسيادان سلا 

وشور بكنت شه وتی سلا وشورا جوانين أسر ونتيجئ گپتگه كنت.
مخسد ايش كه به هركاری  گون دانندگ وسرپدين كسان سلا  وشور كرتن جوان انت سبب 
ايش انت كه  هميكه گون دگران سلا  وشوره بيت، دگرئ نظروخيال هم روشه بيت و شه يك 

مردمی پكرا دو مردمئ و شه دوا چنتئ پكرو نظرگهتر انت.
دگه په ايشی كه شه وتی كارا جوانين أسر و نتيجی گپتگ بكنن و به دگه وهدئ پشيمانی مه كشن 

گهتر انت كه ديم شه ديما به هركاری سلا و شور بكنن.

معلمئ تچ وتاگ: 
*  وانندگانا سئ باره كنت كه گون وت په سلا وشورئ كدرئ باروا هبر بدينت.

*  په وانندگانی اوشكتنا په أوان مطلبی گشيت.
*  گشتگين مطلبئ باروا شه أوان جسته كنت.

* شه سئ وانندگالوتيټ كه په رون چيزی كه ديما شه جستان اوشكتگنت يكواردگه شه بربگشنت.
* په وانندگانی لكتنئ مهارتئ پرواك كرتنا چنت جمله په أوانی لکتنا گشيت.

وانندگانی تچ وتاگ:
*  دو وانندگ ای سبخا په برزين تواری واننت.

*  وانندگ به سئ بارا گون وت په سلا وشورئ نپ وكټئ باروا هبره دينت.
* چيزی كه معلم په اوشكتنا گشيت كوشكننت.

*  اوشكتگين مطلبئ باروا جستانا پسو دينت.
* سئ وانندگ په رون چيزيكه ديما شه جستان اوشكته يكواردگه شه بره گشنت.

* چيزی كه په لكتنا كوشكننت، لكنت.
 شه وت كرتن:

واجين معلم په سبخئ شه وت كرتنا كه بارين وانندگ په شری هيل زرتگنت اگه نه شه أوان 
لهتين جسته كنت، پسوانا كوشكنت، سوگه وراهشونيه كنت.

گسويين کار: واجين معلم وانندگانا سوگه كنت كه سلا وشورئ نپ و كټئ باروا  پنچ کشکئ 
کاسا بلكنت.

ليكو چی انت

جست:
- ليكو چيا شنت؟

-  كئ ليكوئ اوشكته؟
- ليكو په چيا گشتگه بيت؟

مخسد: 
- وانندگ سبخابواننت و بلكنت.

- ليكوی مانا بزاننت.
-  شه ليكوی گشگئ مخسدا سی بنت.

يك  شه  و  مردمی  دگه  به  مردمی  يك  شه  كه  انت،  شيری  فولكلوريين  زوانی  بلوچيئ  ليكو 
جاگهئ به دگه جاگهی رسته، به مالدارانی گدان و ده و الكان ليكو گشتنئ ديوان جوړه بنت، ای 
نزأتن و ديوان گيشتر به شپان جوړه بنت، أ كه سروزا زانت سروزه جنت ويگجا گون سروزئ 

توارا ليكوا وانيت و گاه وختی ديوانئ نندوك هم به وانگا گون أيی هاړ بنت.
 ليكوگيشترغمين جاوروحالتی كاريت و دل تنكی وجه بيت، نا اميتيی هبرانا پاده كنت،  زندگيی 
وړوډولا نشانه دنت، چيركايين عشقئ  درا كنوك زانتگه بيت. بازوهدان ديستگ بوته هما که 
ليکوجنت وتی واهگ و مرادا په چيزی دستا أورتنا بيانه كنت يا ايشكه په وتی ماهرنگين مهلنجا 

وانيت، دگری وتی پس، ماس، براس و دگه دوست و سيادا گون ليكوی وانتنا ياته كنت.
گون  ولوټگا  واهگ  دلئ چيرين  وتی  أ  كه  بنت  گشتگه  تها  مردمانی  وانتين  نا  به  گيشتر  ليكو 

عشقی، نا اميتی و گيلگئ هبرانی داتنا درشان كننت  ليكو په هرچيزی گشتگه بيت.

عشقيين ليكو:
رودئ اومـــــالا
دوربدئ دسمالا
رودا غدی بكن

ديما پدی بـــكن
راه كــه دوراه بوت

دل منی دوجاه بوت
رای روی كنټ

ته بيا شكرلنــټ
كای وكوشــــتئ
منی دلا پروشتئ

چمانا مـــــكن سياه
كسی مه زانت ترا

چمـــانــا چاربـــدئ
منا بزوروبال بدئ
سرينا ته خم بدئ

چُكی په چم بدئ
ليكوی دگه چيدگی:

جامگی دوچئ زيب دنت  تويی
بركين بيكان تـــرينزنت  بويی

جامگی دوچئ كری نا دوچ انـــت
كاگدی ديم بدئ أخرئ روچ انـــت
سری منی درد كرت گوسرئ پوستا

دل منی منت په  منـــــی دوستـــــا
موټری گوريت روت په مارگـــوا

وش كشيت گوات كاريت تی بوها
تی دپ و دنتان چون جوهردارنت

شيپگين پوز تی چون په جـــــاانت
دگه چيدگی:               

 دُرين أهلو ته نون گجايی
 منی روچ انت سياه  په چی نه كايی

 نون منتگون تانا
 اشتی وشوتئ أ سرډگارا

 دورئ و نه كشكنئ توارا
 دل هوش منی گون ته شتگ حال نه دارين 

 پټ پټ ارسه گوارين 
 سوتون شه غماچو بنجلوكی

 نون نشتگون بی يار چو گنوكی 
 منی گريوگ ومنی نالگ وتلواسگ وفرياد

ای درين پريزاد
دارين به دلا باز اميت 

منی ماهين "مراد" مراد بلكين پدا بيت   
*         *     * 	             

همی راز ليكو  په ماريين اشتر، مزنين مچی، سرمچاری و دگران هم گشتگ بوتگنت.

معلمئ تچ وتاگ:
* سبخئ سرگالا به تختئ ديما لكيت و شه وانندگان سكين ديوكين جستانا سوجه كنت.

* سبخا په برزين تواری وانيت و نوكين گالاناگون مانايش به تختئ ديما لكيت.

* لوټيت كه دو وانندگ سبخا په برزين تواری بواننت.
* وانندگانا سئ باره كنت كه گون وت په ليكوی باروا هبربدينت.

* په وانندگانی اوشكتناكسانين مطلبی گشيت.
* گشتگين مطلبئ باروا لهتين جسته كنت.

په برزين  بر  * شه سئ وانندگا لوټيت كه چيزی كه ديما شه جستان اوشكتنت يكوار دگه شه 
تواری بگشنت.

* په وانندگانی لكتنئ مهارتئ پرواك بوتنا په أوان چنت جمله گشيت که بلکنت.
وانندگانی تچ وتاگ:

   *دو وانندگ په رون گوستگين سبخا په برزين تواری واننت.
  *معلمئ توارا كه سبخا برزه وانيت كوشكننت، نوكين گالاناگون مانايش شه تختئ ديما به وتی  

كتابچهان زورنت.

گسويين کار: 
ای سبخا به وتی كتابچهان بلكت و شه بربكنت.

جمله وآيی ډول

جست:
- جمله چيا گشنت؟

- كئ جملئ لكتگه كنت؟
- پورهين جمله و نيمكلوچی توپيردارنت؟

مخسد: 
- وانندگ سبخابواننت وبلكنت.

- جمله وأيی ډولانا درست كننت.

- پوره ين جمله و نيمكلوا بزاننت.

هرچی كه اما لوټن په يكی أدگرا بيان كنن، هر هبری كه گشتگ يا لكتگ بيت، ضرورشه يك 
يا چنت گالا ردو بند وجوړه بيت.

اگه هبری كه ديان اوشكنوك په شری و پورهين ډولی سرپد نه بوت و نه زانت، أ هبر نيمكلو 
مانيت چو: گاجيانی براس، خان جانی گوروم،  گرانازی سنگه.

اگه هبری كه دين اوشكنوك په شری پوو سرپد بيت ومخسدا بزانت دگه أيرا جمله شنت  چو:
- تروك باز وش انت.

- ای گوك باز شيره دنت.
- ميادادی پس شه سرگز أت.

جملانی مسترين بهر:
1 – حُكمی: أ انت  كه مخسدی يك كاری كرتن بيت.  چو:بست و بره گلوی بيار.

2- زانوك )استفهام(:  أ انت  كه مخسدی چيزی پرس و سوج بيت  چو: ای ورنای نام كئ 
انت؟

ته مروچی کريمدادا ديستئ؟
3 - حال رسينوك:  أ انت  كه يك چيزی  حال واحوالا درا بكنت، چو:

- پور يك رازئ  مُرگی انت كه پره كنت.
- أ مردكئ نام گاجيان انت.

4- بيان كنوك: أ انت  كه يک جملئ حالا روش و بيان بكنت،  چو:
- زی من اوشكتون كه بلوچيی زوانئ كتاب چاپ و شينگ  كرتگ بوتگنت.

- ميش مرگ باز ټوين پروكين مُرگی انت.
اولی ودومی رازئ جملانا ليكوكين )نبشته کنوکين( جمله هم گشنت، جمله اصلا دوبار داريت 

كه  حال رسينوك و بيان كنوك انت.
جمله يی كه گون دگه جمله يی لچتگ مه بيت، أيرا تانكاين )يکين و مفردين( جمله گشنت.

حال رسينوك،بيان كنوك و ليكوك، ايش مچی تانكاين جمله گشتگه بنت  وجمله يی كه گون 
دگه جملئ لچتگ بيت  أيرا لس ولوړين )مركبين( جمله گشنت. گشوكين جمله به لس ولوړين  

جمله يی تها كيت.
تانكا ولس ولوړين جمله:  

نصير!  ته بست وډنا سيل كن كه كئ انت  درا ټكيت،  وړی! چون مروچی تی تب كموړوی 
بند انت، ته چون بی سروتوار نشتگئ، شه تی دپا هبری اشكتگه نه بيت، انشاالله كه خير بيت، 
تراچی بوتگيت؟ وتی پيشانيئ كرينچانا گاربكن و لهتين دل وشين هبر بدئ،  هو! ته گسئ دپا 

پاچ كن كه كمی روشنی بيت.
زانوكئ لهتين جمله:

- زی پچی مُراد مكتبا نه شت؟
-  په كئ چم به راهئ؟

- امبرانی چنكس زرت كشتئ؟

- ته بارين كدين لوگايی كه من بيايين؟
-  ای كشكانا كئ پكته؟

- ای كئ انت كه شيپوله كنت؟
حكميين لهتين جمله:

بيا كونټئ سرا بنند! شه ديوالئ سرا اير كپ! نه كوشكنئ  من گون ته دارين ! تاری ماله شه وابا 
بست ! هركاری سرا شريا دلگوش بكنئ! كمال بزور! گون مردمان په شری  بگوازين !

بيان كنوكين لهتين جمله:
- عبدالرحمن " پهوال"  شه امئ مزن نام وتوارين دانندگان ات. 

- امئ وطن پراين پټ ومزنين گيابان، تچوكين رود، برزين كوه، بزين بش وزول و مزنين كنډيانی 
واوند انت كه په اما مچان سك گران انت.                                                                    

هرچنت  كه ببيت وش دگرئ ملك و ديار 		
أبات  و جهان جل  و مزن   نام وتوار 					   

شهتئ بتچنت جو و ليكن پـــه نصيـــــر 		
شرترشه جهانا انت وطنئ هشكين دار 					   

عدد:
گالی انت  كه چيزانی اوشماروتولا بيانه كنت، چيزی كه گون عددا اشماربيت أيرا معدود شنت، 

پنچ كلاك  كړب و پنچ بار دار زيتون، بری جملانی تها پنچ عدد انت 
بيت چو:  يك اسپی  بلوچيی زوانا عدد شه معدودا ديماگشتگه  به  انت،  وبار معدود  كلاك 
زيتون، دوگټور بها كرتون، يك و دوچيلگئ هوشگ چی انت كه مردم په أبوسا بارت، مردم 
كه كسی پاليزئ تها  پترت يك ودو تروكه وارت، عدد په نرين و مادگينا  يك ډول كارمرزه بيت 

چو: ده جن، ده مرد، پنچ سال و پنچ ماه.
عدد دو ډولا انت: بسيط  و  مركب.

پنچ، شش، هپت،  انت  كه يك جزبيت چو: صفر، يك، دو، سئ،چار،  أ  – بسيط:    1 

گسويين کار: واجين معلم وانندگاناسوگه كنت كه  ای سبخابه وتی كتابچها بلكنت و شه 
بر بكننت.

هشت، نه.
2 – مركب:  أ انت كه شه دو جزا جوړبيت چو: يانزده،  بيست ويك، سی وشش، چهل يك،  

پنچاوسئ، شصتوچار، هپتادو دو،  هشتادو پنچ، نودويك.
معلمئ تچ وتاگ:

* ای سبخئ سرگالا به تختئ ديما لكيت و شه وانندگان سكين ديوكين جسته كنت.
* سبخا په برزين تواری وانيت و نوكين گالانا گون مانايش به تختئ ديما لكيت.

* وانندگانا سئ باره كنت  كه هرباری گون وت ای سبخابواننت.
* په وانندگانی اوشكتنا كسانين مطلبی گشيت.

* گشتگين مطلبئ باروا لهتين جسته كنت.
* لوټيت كه سئ وانندگ چيزی كه ديما شه جستان اوشكتگنت، يكواردگه شه بربگشنت.

*  په لكتنئ مهارتی پرواك كرتنا په وانندگان چنت جمله گشيت.
وانندگانی تچ وتاگ:

* سكين ديوكين جستانا كوشكننت، به پسوانی پكرا بنت.
* سبخا كوشكننت ونوكين گالاناگون مانايش شه تختئ ديما به كتابچهان زورنت.

* چيزی كه معلم په اوشكتنا گشيت كوشكننت.
* اوشكتگين مطلبئ باروا جستانی پسوا دينت.

* سئ وانندگ چيزی كه ديما شه جستان اوشكته يكواردگه شه بره گشنت.
شه وت كرتن:

واجين معلم په وانندگانی شه وت كرتناكه بارين سبخا په  شری هيل زرتگنت اگه نه 
شه أوان لهتين جسته كنت، پسوانا كوشكنت.

اوستاتن و نشتن

جست:
- كئ اوستاتن و نشتنئ باروا هبرداتگه كنت؟

-  شما گيشتر گون كئ اوستاتن ونشتن دارت؟
-  جامعئ سكی و سوری و گل ووشالی به كئ ربط دارنت؟

مخسد: 
- وانندگ سبخا بواننت و بلكنت.

- اوستاتن ونشتنئ كدرا بزاننت.
- گون دگران په اوستاتن ونشتنا خو بگرنت.

گون وتی، سياد وهمسروگ و همراكان اوستاتن ونشتن و روگ و أيگ جوان انت  يك جامعئ 
مردمانی غم و وشالی مچانی انت هميكه سكی و سوريی وديه بيت دگه مچانی ناكراريی وجه 
بيت و وهدی كه گل ووشالی وديه بيت  دگه درستين مردم گل ووشال بنت،  گشتگه كنن كه به 

أوانی ميانجينا يگجاهيين ربطی ديستگه بيت.
وتی  به  اما  و  انت  باسك  كټوكين  امی جامعی  أ  كه  منن  و  بزانن  كدرا  دگرانی  انت   بايد  اما 
اجتماعيين زندگيا گون وت ربط وبستگی دارن، دگرانی كدرو خاطرا داشتن ونيكين سلوكئ  
بازأسان و اثرناكين راه سلام داتن انت. اسلامئ مزنين پيغمبر حضرت محمد گشتگيت: 
"به خداوند ديما بازجوانين بنيادم هما انت كه وهدی كه گون دگه بنيادمان ديم په ديمه بيت 
و  امت  أيی  كه  اما  دات،  سلامه  پيغمبرهركسا  مزنين  اسلامئ  بدنت"،  سلام  ديما  مچان  شه 

پدروك ان بايد انت يكی أدگرا سلام دين  و به ايشی بزانن كه سلام داتن به امئ ميانجينا مهر و 
دوستيی ودی  بوگی وجه بيت.

 بايد كوشست بكنن كه گون مچان، شرين  اوستاتن ونشتنی بدارن. به گپ و هبر كرتنئ وهدا، 
وتی توارا أنكه بال ميارن كه دگرانی پسند مه بيت.وتی هبر و كردارئ سرا واك داشتگ بن، به 
دگرانی هبرانی تها مه پترن، هبرانش مه گډن، بلن كه دگرئ هبرالاس بنت، رندا رازی هبر بدين 
كه نه باز برزبيت و نه باز جال، هرهبری وخت و وهدا بزانن، هبری كه گشگئ وهده ی مه بيت 
مه گشن،  شه وت مسترينانا مدام احترام بكنن و په كستران دلسوچ و مهربان بن، اگه گون كسی 
وعده و كولی كنن به وتی وعده و كولئ سرااوشتاته وبه وهده وپاسئ وعدا تسربكنن، اگه جای 

مهمان اتن روگ و سرگرگئ وهده وپاسا شريا به هوشا داشتگ بن.
وتی دلئ چيرين حال و هبرانا گون هركسا مدين، شه هرجاه وهروهده توه كرتنا دوری بكنن،  باز 
گندگ انت كه دگرانی ديما وجا و نا جا توه كنن، اگه كسی ردی كرت سرئ مه هندن و ملنډ  مه 
كنن، بزانن كه هما راز كه، اما نه لوټن كسی امئ سرا بينديت  و امئ سرا ملنډ ديت،  دگه همه 
نه لوټنت. وتی احتراما به دگرانی عزتداريا بگندن و بزانن كه اگه اما لوټن كه امئ عزت بيت بايد 

دگرانی عزتا بدارن.
هچبروترا شه دگران برزترو گهتر مه زانن، انچو مه گشن كه شه دگران پوو سرپد ترن، بلكين وترا 
كستر پكركنن، گيشتركوشست بكنن كه دگرانی هبرانا بشكنن و امئ جند كمترهبر بدين. شنت 
كسيكه هبره دنت كشيت و أ كه كوشكنت درو كنت. اگه زر و دارايی واوندن امئ جندئ كار 
انت دگرانی ديما باټکی مه کنن  و شه وتی زر و داراييا هبر مه دين، هبر داتنئ حدا به چمئ چيرا 
داشتگ بن پرچنه يی وبازهبری مه كنن كسی كوشكنت كسی نه كوشکنت، كارو كاسبيی پدا 
روت، وهدی كه هبره دين گندن كه كسيكه كوشكنت، دم و پاس وتی ساعتا گنديت يا گانسيت، 
بزانن كه شه امئ هبران ژند بوته يا كه لوټيت به وتی كارئ پدا بروت. به ای بارا هرچنكس اما باز 
دلگوش بكنن، به وتی هبرو كرداران وتی هوشا بگرن به هما كچانا گون دگران اوستاتن و نشتنئ 
وړوډولا په شری زانته وعملی كرتگن و مچانی پسندئ وړه بن و اگه پدئ مه گردن  وهرچی كه 

شه دپا دربوت گشتن و هرچه شه دستا بوت كرتن و أسر ونتيجئ نه چارتن،  دگرانی  ديما امئ 
كدرورو جاله كيت. 

جوانی و وشی، وش هبری  "مهرودوستی"  داريت و انچو مانا دنت انسان كه گون كسی ديم 
په ديمه بيت وش انت، شه حضرت عايشه رضی الله عنها روايت انت  كه مردمی لوټت  گون 
أيی  أ مردما شه دورا ديست، گشت:"  حضرت محمد هبربدنت، وهدی كه رسول خدا 
مچين كوم شه أيی بده برنت" وهدی كه أ مردم أت  و به پيغمبرئ  نزيكا نشت، رسول خدا گون 
أيی جوانين سلوكی كرت وپه وشين سرودلی گون أيی په جوانی ووشی هبردات، وهدی كه أ 
مردم شت. حضرت عايشه سببا سوج كرت كه پچی گون أيی انچين نيكين سلوكی كرتئ، امئ 
مزنين پيغمبر جواب دات: ائ عايشه ! كدی ته منا ديستگئ كه خشمين سلوكی بكنين؟ به 
كيامتئ روچا بازبدين مردم هماانت كه انسان شه أيی شرو بلاهانی ترسا شه أيی دوری بكننت.

امــا كه اسلامئ مزنين پيغمبرئ  امت و پدروك ان، بايد گون مردمان جوانين سلوك وكرداری 
بدارن و مدام گون پاچين پيشانيی  هبربدين وأوانی مهرودوستيا، سونی وت بگردينن که په ای 
ډولی  به امئ ميانجينا اوستاتن و نشتن روچ په روچ ود وديمريه كنت و به وتی اجتماعيين زندگيا 

كټوكين أسر و نتيجئ گپتگه كنن.  
معلمئ تچ وتاگ:

* ای سبخئ سرگالا به تختئ ديما لكيت و سكين ديوكين جستانا شه وانندگان سوجه كنت.
* سبخا برزه وانيت، نوكين گالاناگون مانايش به تختئ ديما لكيت.

* شه دو وانندگا لوټيت كه ای سبخا په برزين تواری بواننت.
* وانندگانا سئ باره كنت كه گون وت  په اوستاتن و نشتنئ باروا هبربدينت.

*  په وانندگانی اوشكتنا كسانين مطلبی گشيت.
* گشتگين مطلبئ باروا شه وانندگان لهتين جسته كنت.

* لوټيت كه سئ وانندگ چيزی كه ديماشه جستان اوشكتگنت يكواردگه شه بر په برزين تواری 
بگشنت.

* په وانندگانی لكتنئ مهارتئ پرواك كرتنا په أوانی لکتنا چنت جمله  گشيت.
وانندگانی تچ وتاگ:

* معلمئ هبرانا كوشكننت، گسويين كارئ كتابچهانا په چارتنا پاچه كننت و به وتی ديماكلنت.
* دو وانندگ، گوستگين سبخا په برزين تواری واننت.

* سكين ديوكين جستاناكوشكننت، به پسوانی پكرا بنت.
* معلمئ توارا كه سبخا برزه وانيت كوشكننت، نوكين گالانا گون مانايش شه تختئ ديما به وتی 

كتابچهان سيايگه كننت.
* سئ باره بنت وهرباری جتا جتا سبخا گون وت واننت.

* چيزی كه معلم په اوشكتنا گشيت، كوشكننت.
* اوشكتگين مطلبئ باروا جستانی پسوا گشنت.

* سئ وانندگ چيزی كه ديماشه جستان اوشكته يكواردگه شه بره گشنت.
* چيزی كه معلم په لكتنا گشيت، لكنت.

شه وت كرتن:
واجين معلم په وانندگانی شه وت كرتنا كه بارين سبخا په شری هيل زرتگنت اگه نه شه أوان 

لهتين جسته كنت، پسوانا كوشكنت، سوگه وراهشونيه كنت.

گسويين کار: واجين معلم وانندگانا سوگه كنت كه ای سبخا سئ وار به وتی گسان بواننت و 
چيزی كه به هوشيش منت  شش كشكئ كاسا به وتی كتابچهان بلكنت.

نكل

جست:
- كئ نكليه زانت؟

- پنت وأسمانكانی وانتن چی نپ وكټی داريت؟
- پيره مردئ راستكارين زاگئ نكلا اوشكتگت؟

مخسد: 
- وانندگ سبخا بواننت وبلكنت.

-  شه راستكارين زاگئ نكلا سی بنت.
-  شه ای نكلا پنت بزورنت.

ات و نه وت به غديمئ وختان پيره مردی ات كه كسانين زاگی داشت، أ ای زاگا په شری ساتتت 
و په جوانی رودينتت، ای زاگ كه وتی جال وبرزا زانت و مزن بوت شه بازين سدك وراستيا نام 

وتوارئ واوند بوت.
روچی به جوی كرا وتی دست وديما ششت، أپی سرسرا سيبی ديست، سيبا شه أپئ تها زرت 
ووارت،رندا به هوشئ أت كه ای سيب شه دگرئ باگی  به جوی تها كپته وأپ أيرا ادا رسينته، 
به باگئ واوندئ ودی كرتنئ پكرا بوت  كه أيراودی بكنت و شـه أيی بلوټيت كه سيبا په أيی 

بخشاييت.
 جال و برزا شت و ايشک و أشکا چار کرت. باگئ واوندی باروا شه هرکسا سوج کرت. رندا 
شه پرس و سوجا باگوانا ودی كرت و سيبئ نكلا گشت. شه أيی لوټت كه ای سيباپه أيی بهيل 
بكنت، بلی باگوان به پسوی گشت: من باگئ واوند نه اون، باگئ واوند سئ براس انت، من تانا 
هماگونډينئ گسا ديستگون، په زاگا أيی گسئ نشانياگشت، ای راستكار و پرهيزگارين زاگ شه 

نشانيئ ديما گسا ودی كرت،  گون أيی نشت و سيبئ نكلا كرت و شه أيی لوټت كه بهيل كنت 
كــه سيبا وارته، أ مرد گشت: من وتی بارا په ته بهيل كرتون، انون بره منی دومی براسيا كه أهم 
وتی بارا بهيل بكنت، اگه نه؟  پيره مردئ راستكارين زاگ  دوميين براسيا كه نورانيين مردی ات 
ريش و سرئ مودی سياه وسپيت اتنت شُت، سيبئ نكلا په ايشی هم كرت و  گشت كه شمئ 
كسانين براس وتی بارا بهيل كرته وبخشاته، اگه مهربانی بكنئ ته هم وتی بارا بهيل و بخشايی 
جوانه بيت، دومی براس هم وتی بارا بخشـــات وأيرا گشت: انون امئ مزنين براسيا بره، پيره 
مـــردئ راستكارين زاگ بــــه أوانی مزنين براسيا كه نورانيين مـــردی ات شُت، سيبئ نكلا 
كرت  و گشت كه تی كسانين براس ودومی براس وتی بارانا په من بهيل كرته وبخشاتگنت، 
من تيا أتگون كه ته هم وتی بارا په من بهيل كنئ و بخشايی أ مرد شه پيره مردئ زاگئ سدك 
وراستيی سببا بازوشال بوت ووتی دلئ تها گشت ای ورناباب منی جنكا داريت، من انچين كسی 
لوټيتون. رندا زاگا گشت: من يك شرطی دارين، پيره مردئ زاگ گشت: بگش كه تی شرط چی 
انت؟ أ گشت: من يك شل، كورو گُنگين جنكی دارين، اگه أيرا بگرئ وشه بين و ترا بهيله 

كنين، زاگ يك شپ رساک لوټت كه گون وت پكربكنت، أ مرد أيرا رساک دات.
رنجه  دنيای  وگشت:  وخواريانامنت  رنج  مچين  ای  و  كرت  پكر  شپ  يك  وت  گون  زاگ   
گوزنت، بلئ  أدنيای عذاب سك انت، باندئ روچا به ای مرديا شت وگشت: من تی شرطا 
كبول دارين.أ مرد دوست وسياد وحك وحكدارانا سی كرت و وتی جنك و ای راستكارين 
ورنای سانگ وأروسا گپت، شپ بوت، راستكارين ورناين زاگ كرار به گسئ تها نشت كه يك  
ماهرنگين چټين جنكی گسئ تها پترت، زاگ  باور نه کرت  و به وتی دلا گشت كه دگرئ انت تا 
دير هبره نه دات جنكوخياله كرت كه البت زاگ ای وصلتا نه منيته شه أيی سوج كرت: مگه من 
تی لوټگئ وړ نه اون؟ زاگ وتی سرا بال أورت و گشت: تی پس گشتت كه منی جنك كور، لل 
و شل انت. جنكو هندت و به وتی مردئ جوابا گشت: ته نه زانتگئ كور به ای مانا كه من تاانون 
نامحرمين مردی را نديستگون. ُگنگ به ای مانا كه تا انون گون نامحرمين مردی هبر نه داتگون 
وكسی منی توارا نه اوشكته، شل به ای مانا كه  تا انون من جايی نه شتگون وكسی راچيزی نه 
داتگون پميشا لل، كور وشل حسابه كايين.راستكارين ورنا شه ای هبرانی اوشكتنا يك دل نه 

صد دل أيرا وتی لايكين جنين زانت.
ای راستکارين ورنا  شه وتی سدک و راستيا  وتی زندگيا به  جای رسينت  که  دگرانی ديما کدر 

و رو ودی کرت و أوانی ديما عزت و شانئ واوند بوت.
معلمئ تچ وتاگ:

* ای سبخئ سرگالا به تختئ ديما لكيت و شه وانندگان سكين ديوكين جسته كنت.
* سبخابرزه وانيت ونوكين گالاناگون مانايش به تختئ ديمالكيت.

* لوټيت كه دو وانندگ سبخا په برزين تواری بواننت.
* وانندگانا سئ باره كنت كه ای نكلئ باروا گون وت هبر بدينت.

* په وانندگانی اوشكتنا كسانين مطلبی گشيت.
* گشتگين مطلبئ باروا شه أوان لهتين جسته كنت.

* لوټيت كه سئ وانندگ چيزی كه ديما شه جستان اوشكتگنت شه بربگشنت.
* په وانندگانی لكتنئ مهارتئ گيش كنگا په لکتنا لهتين جمله  گشيت.

وانندگانی تچ وتاگ:
ديما  وتی  به  و  كننت  پاچه  چارتنا  په  كتابچهانا  كارئ  گسويين  كوشكننت،  هبرانا  معلمئ   *

كلنت.
* دو وانندگ په رون گوستگين سبخا واننت.

* سكين ديوكين جستاناكوشكننت، به پسوانی پكرا بنت.
* سئ باره بنت و ای نكلئ بارواگون وت هبره دينت.

* چيزی كه معلم په اشكتنا گشيت په جوانيه كوشكننت.
* اوشكتگين مطلبئ باروا جستانی پسوا دينت.

* سئ وانندگ چيزی كه ديماشه جستان اوشكته يكواردگه شه بره گشنت.
* چيزی كه په  لكتنا گشتگه بيت په شريه لكنت.

شه وت كرتن:
أوان لهتين جسته كنت پسوانا كوشكنت، سوگه  په وانندگانی شه وت كرتنا شه  واجين معلم 

وراهشونيه كنت.

گسويين کار: واجين معلم وانندگانا شيت  اگه دگه نكلی زانت به وتی كتابچهان بلكت ودگه 
روچی به صنفئ ديما بوانت.

دروگئ  گندگی

جست:
* دروگئ گشگ  شر انت يا گندگ؟
* کدی بايد دروگئ ديم گپتگ بيت؟

* چه سببه بيت که کسانين زاگ  دروگه گشنت؟

مخسد: 
* وانندگ سبخا بواننت و بلکنت.

*  شه دروگئ گندگيا سی بنت.
*  شه دروگئ گشگا وترا بساتنت.

دروگئ گشگ گندگين کرداری انت که بنيادمئ شان و عزتا تاوانيه کنت. اگه شه کسان ساليا ای 
کارئ ديم گپتگ مه بيت مردمئ خو بيت  که گندگين أسرو نتيجئ داريت، ايش په مچان مالوم 
مزنانا چارنت وهرچيا  پاسان، وتی خانوادئ  و  انت که  کسانين زاگ، شه هما کسانيئ وهده 
گندنت هيله زورنت، سری  وهدا  کسانين زاگ راست و دروگا توپير کرتگه  نه کننت  و نه 
أنکس دروگئ  تاوان و خرابيا زاننت، أ دروگئ گشگا شه دگران هيله زورنت يا ايش که په دروگئ 

گشگا اړه بنت يا که  په وتی کمی و تاوانئ  چير و بر داتنا  دروگه شنت.
هميکه  کسانين زاگ رودنت و وش وش مزنه بنت گون وتی ايشک واشکئ جاور و حالتا موتگه 
بنت و  کراکرا دروگ و راستئ  توپيرا کرتگه کننت مگه انگته أنکس شه دروگ گشگئ ملامتيا 
سی نه دارنت، گون مزنانی هبرئ اوشکتنا،ا گه راست  مه بيت  به پکرا رونت و  گړتی وديه 
کننت. مثالی پيما يکی همسروگئ زاگ  سرای دپا کيت و منگالی لوټيت ای سرای  واوندئ 



99  

کسانين زاگ وتی پسا سيه کنت و گشيت که  همسروگئ زاگ   په مشمئ منگالئ  پدا أته، ای 
کسانين زاگئ  پس  وتی زاگا شيت  بره بگش منگال  پروشته، ای کسانين زاگ  که   گنديت که 
منگالش جوړ انت روت و همسروگئ زاگا شيت که منگال پروشته زانت که ای هبردروگ انت 
و ټواټو پسی شيت که منگال پروشته  دگه ايش هم دروگئ گشگا هيله زوريت و جای برسيت  

دروگه شيت  و کرا کرا دروگئ گشگا خو گيت.
يا ماسی که نه لوټيت  شه  أيی گسئ لک وتروک و وسيلان دگری کاربگيت، وهدی که لوټيت  
شه گسا جای په کاری بروت  وتی جنکا شيت که اگه کسی چيزی پدا کات  سيکه که مه دهی، أ 
که وتی ماسی ای هبرا کوشکنت، دگه به دروگ جوړکرتنئ پکرا بيت  که به وختئ درمه مانيت  
و بگشيت، شه همدا انت که  دروگئ گشگئ خو به سريه ننديت  و اگه همسروگئ جنک په  

روپونک و جوروی پدا بييت، هما دما به جوابئ گشيت که امئ روپونک زيان بوتگيت. 
دگه رندی دگه همسروگی جنين که أيی ماسی گوارکو انت  په نان پچئ پدا کيت، جنک ويلکی 
بيت  و گشيت که امئ نان پچ سوته، ايش به هبرئ سرا انت که ماسی  که ډنا شتت گسا کيت  
وهدئ  که شه هبرا سيه بيت حوصلی زيانه  بيت و توار باله کاريت و گشيت: منو ترا نه گشتتون 
که وتی تروا هم  چيزی مه دهی. کسانين جنک حيران و هبکه مانيت، راه شه ديمئ زيانه بيت 
و نه زانت که چون بکنت، مگه دروگئ گشگئ وړ و ډولا هيله زوريت که گجا، چون و چی 

رنگ دروگ بريت.
بايد مزن به ايشی باز دلگوش بکننت که ای رازئ پلمه و نيمونانا که دروگ انت، په وتی زاگ و 
جنکان مه گشنت  که په أوان تاوان داريت، أوانی زندگی و أيوکی سرا گندگين تاثيری پرينيت. 
همی راز ماس و پس، نه بايد گون وتی زاگ و جنکان، انچين سلوکی بکننت که أوانا بترسيننت 
پچی وهدئ که زاگ و جنک شه وتی ماس و پسا باز بترسنت  اگه کاری شه ديميش روته بيت 
نتيجی  اړه بنت که ايش هم گندگين أسر و  په دروگئ گشگا  په وتی ملامتيی زيان کرتنا  دگه  
داريت، ماس و پس بايد انت و تی زاگ و جنکانا رازی مزن بکننت  که شه دروگا وترابساتنت، 
أوانا وخت و رساک بدينت که  به أوانی ديوان و مجلسان بنندنت و هبربدينت، نه ايش که أوانا 

په يک نيمونی شه گسا در کننت که ډنا برونت، کسانين زاگانی هوش باز تيز انت، زوت يک 
چيزی هيله زورنت.            

اسلامئ پاکين دين،  دروگئ گشگا سک  گندگ گشته، مسلمانانا شه دروگئ گشگا منع کرته، 
هما که په وتی نپ و پايدگا دروگه شيت پورهين مومنی نه انت، به اسلاميين جامعا کسی به 
دروگ برئ سرا باوروديه نه کنت و مچين مردم أيرا په سبکين چمی گندنت، همايکه دروگ 
شيت نه تانکا ايش که وتی شان و عزتا زيانه  کنت، بلکين به وتی جامعئ تها پساتئ پيدا بوتنئ 

سببه بيت.
ماس و پس بايد انت وتی بچک و جنکانا شه دروگئ گندگين أسر و نتيجا سی بکننت و بگشنت  
که شه دروگا وترا دور بساتنت وسدک و راستی داشتگ بنت که به وتی همراک، همسايگ  
وايشک و اشک و جامعئ تها په شان و سربرزی زندگی بکننت و مچانی ديما باورئ وړ بنت.

معلمئ تچ و تاگ:
* سبخئ سرگالا به تختئ ديما نمشته کنت و سبخا په برزين تواری وانيت و نوکين گالانا گون 

مانايش به تختئ ديما نمشته کنت.
* شه وانندگان لوټيت سئ باربنت و گون وت په دروگئ تاوان و خرابيی باروا هبر بدينت.

* په وانندگانی اوشکتنا لهتين جمله گشيت.
* په اوشکتگين جملانی باروا شه أوان جسته کنت.

* شه سئ وانندگا لوټيت هما جملانا که ديما شه جستان اوشکتگنت په رون يکواردگه شه بر په 
برزين تواری بگشنت.
وانندگانی تچ و تاگ:

* وتی هوشا به معلمئ سوگه وراهشونيان گرنت، گسويين کارئ کتابچهانا په چارتنا نشانه دينت.
داتگ  سبخا  به  پسو  بارين  بنت،  پکرا  پسوانی  به  اوشکتنا  جستانی  ديوکين  سکين  گون    *

بوتگنت.

* سبخا په شری کوشکننت، نوکين گالانا گون مانايش شه تختئ ديما به وتی کتابچهان نمشته 
کننت.

* هما جملانا که معلم صاحب په اوشکتنا گشيت کوشکننت.
* اوشکتگين جملانی باروا سوجانی پسوا دينت.

تواری  برزين  په  بر  شه  اوشکتگنت  سوجان  شه  ديما  که  هما جملانا  رون  په  وانندگ  سئ   *
گشنت.

شه وت کرتن:
  معلم په ايشی که په وت مالوم بکنت که وانندگ سبخا په شری هيل زرتگنت اگه نه شه أوان 

لهتين سوجه کنت.

گسويين کار: واجين معلم وانندگانا سوگه کنت که نمشتانکی په دروگئ گندگيی باروا بلکنت  
که شه  شش کشکا کستر مه بيت.

بزانتگالبزانتگال
خراب، گندگناشررو، ارزش کدر

عزراييل، فرشته که نفسا گيتملک الموتشريک نه داريتلاشريک
حوصله کرتن خشمئ وارتندوست، عزيزحبيب

رسم و دابدود وربيدگوهدی که درگتی که 
دور بکنت بحلاينيتبرزتر، شرپدارتراشرف

جامعئراجئفرشتهملايک
گندگی، دشمنیبدواهیجال اير

أچشاچگردنگُټ
کرار، بی دردايرماتستا، ستا کنگ ثنا

ندريگ، قربانیديمونیبگندن بچارن 
بی مانند، تاکبی وړيات کرتن ذکر

يک دما، زوتيک هومدامیابدی
اوستاتن و نشتن نشت ونيادهم رنگ، هم ډولهم وړ

مان کپتن، سرکتم، اختهچچړی بوتنانگيزه ديوکين سکين ديوکين 
ضد، مخالپچپراه نشان ديوکراهشون 

تاريخ راج دپترمدينه منوره ی غديمئ ناميثرب
ديم، صفحهتاکديم نامی انت غيرشه اصليين ناماکنيه

طلاق، يله کرتنسونوشالی، وشیگل وشادی
لمبها باله کاريت لمبوک کنت سببوج

احتياجه کنت اړه کنت خاطرهيات
اختياراواکا عادتاخو و تبا 
رنگ رنگئوړ وړئشيرخورشيرورد
خوپه نه کنت، باک نه داريترييه نه جنت تعين، درگيتنگچين 

بزانت بلد

بزانتگالبزانتگال
اکل و توارشيمن شيمن ای رنگا، ای رازاای وړا 

خشم، گزبغضبامانت دارامين 
 خشم مه کنت سرمه زوريت يک رنگ، يک رازيک وړ

 به دردئ سرا بياريتبتورينيتپرکتوپير
دوری بکنت پهريزيت دل أسا، دل جمعیدل ډډی

نپسساه کليمهگال
نزيک و سيادانوتيانديما بارتتسره بارت

احتياج بيت اړ بيت عنوانسرگال
خانوادهکهولچوټی، دروگکلپی
پدا روت ديمه گردينيت أخراأسرا

نزأيگانی، مجلسانیمچييانیبازين اشتربگی اشتر
جوړ، بريبر برجمپيروی کنوکپدروک

گچين کنگدرگيجگچيزيکه دستا سوره کنت هنی
هما که  تسره رسينيتتسررسينوکوشالی ووشیمستی وشادی

کم جان، پزور نهلاگرساپين حونتنکين هون
پشتيوانیپلامرزیبی وسينبزگين

گچين کرتگين درگيتگينرنگا، رازاپيما
درشم و ډولششمايلشنشان، مخسدأماچ
مردمانی گيشترکيی رای  ريفراندومگمانگت

ونظراگپتن 
واک، وس، برکتسټمزنکماش

درست کرتن، زانتنپجاه أورتنحکومتيين سرکاريين 
ديما، ديمايين لوپ، لوپينسرکاريين کارمنصب
دارايی، ميراثگډډشکل  دروشم

په ډول سربه سراشتننچينسرچمگبن چمگ

بزانتگالبزانتگال
سيل وندارگئ مزنين دالانگالریکسان ترکستر

بی پروايی،ُ ظلم بی تورینه زور، نه منوکنه من 
مسووليت زمه واریپه دست په کست 

نسل، زاگان، اولاداناوبادگانپه شری، جوانپه کش
سری وت وت سرمزن ترمستر

 ويلين خرچويل خرچینازانتیناسرپدی
 انبار، نزأورتن پسانکمه کاريتسبکه کنت 
سرپد، زانوکپومالوم بکنت درشان کنت 

خرابناخستزيان کنگگارکنگ
بازين خرچاسرافکبر، هوابادهوايی

خو گپتنعملی بوتنمچ، مچين، گرددُراين
اندازهکچانهجوړين دُراين
بودين، زبرينکاريينمالومين دراين

دپا پريننت پوک دينت عضوباسک
پوزگين أزاتیأجويی
ُبرز کش کننتپيشک کشنتمزن سروک

به وتی پکرابه وتی منابی سوبه بيت پروشه وارت
کُرماکنډامزن ترډک تر

دزنت پلنتسيالی، رقابت چم هم چمی
درا، به ظاهراانچاوس، رودارواک و توک

خطیکشکیوت په وت، نزيکوتی
أوارين ډگارساپگترکتنيين چيزماين
کسان ترين کسترکين جاگه، کش، نپادرند

 زاگچوریپوجيين لک و تروکپوجيين وسيله

چيره کپيت سرپيت غمين حالت سوگ
 نز و مُچ بوتگجُنجُرگون أوانگونش
به تهی بيت پتريت ناگهانينناگتاين
ضدين، مخالپين چپينگون أيیگونی
سيل، سيلاندارگ، ندارگازورئزرابئ
نزأتگکلوتومزگ دارتامدار

بختا بال أورتن، وار ګپتنتيرداتنتازگ، حشک نهتر
کش و رنداشاه رندا بی أپ حُشک
جوپ، جُپکوپ، کُپشه وطنا دردرملکا

هما که بارتبروکسردين جاگهسرد جاه
 بل، جوړههاړحالت جاور

هم زات، همسالهمدپ يک واریيک رندی
هم بالاد، هم ډولهمُ گنجهمی رنگاهمی دابا

پشتئ أواریپشتئ زيلاوشتاتگ، اوشتارينتگجک
به زوانا، شفايين زوانيينجوابپسو

جنين زاګی زاگ ديستنئ کپتن
نادُرايی 

ارزشکدر و رو

پامئ وړدلگوشيی وړوشين حال، کلازوریمستاگ
وخت و پاسوهده ورساکجنين، همسرلوگ بانوک

کنايه يينپاناديين بدنت که بوارت بوارينيت
کرن، کرنانیپيړی، پيړيانیدرمانجاه، شفاخانهدُراجاه
نسلنبيرگناجوړی نادُرايی

زاگ، اولاداوبادگدوادارو
احساسشمارگش   پيچکاریسوچن

الاس، أخرأسرمردمئ جندئشخصی

گنديت گندگا انت واب جاه، بسترنپاد

لوټيت لوټگا انت گوازیليب
جتايیهجرادبياتلبزانک

دنتان دردیدنتان دوریشعرشير
مزن کرتترودينتتماسمات
چمئ جالگ وبرزگئ بارگين ملاړ

مود
راه پلهزينگ 

وخترساکزام، شمشيرسگار
ماه صورتين ماهرنگين وهدی که  درگتيکه  

صورتيينچټينکاميابیسوب
کاشکیماستين سيلا، ديستناچارتنا 

احساسمارگهما کتره، هما دماگون وارا
تجربه، أزمايگچکاسکُرم، کرمکهور

گندگين، بدين تال و ترشپين براه و زيب، ندارگنما
چه وهدا، چه پاساکدی، کدين خاطرا، لحاظاپارا، پهرا

سپاه، سپاهيينپوج، پوجيينبلوچانی فولکلوريين شيری انت ليکو
تب و خو، عادتخو معشوق، معشوقامهلنج، مهلنجا

هيل، بلدموتگهما که وانتنا نه زانتناوانت 
 نخس، تاوانملامتیدرا  مالوم درشان 
تشويشگړتیقاعده، ډولراهبند 
همسايگئ همسروگئفاعلکنوک

مزنامزن، په مزنیټواټو بارجز
جوروروپونکچنت باراجزا 

نيمونپلمه بگندتبچارت 
شه انونا پدأيوکگپتگ، ترشپ، بادهواپوخ 

درختانادراچاناپارخ،  مزنشاه بيد

لعللالسبزگلد
لعلالالامزگ، مزگیخوند،خوندی

بلبلنتترپنتپوره کنگ بوجگ
چُرخه ورنتبرشکنتډنا شه وطنا، ډنادرا 

مزن کرته، ساتتهرودينتهنام و توارئ واوندجهان ډا
زيان مه کن، ختم مه کنمه کټينکيلا کيل، سرمال، پرُغيپ 
نشان ګپتنأماچنند و نيادئ جاگهیبنُدری

أدمی زاګئأدمی چُکئکوهيين جاگه و هندکوهستگ
باشلوکانااتالانامچ، مچين درستين 

لګتموشلټارعضو، اعضاباسک، باسکان
لوچين پادشپادين پاددپئ گج و أپتو

غم و غصهزاری زارچريک، ريشخندملنډ
أباتيئشابيتيئکرتهکته

